
Xujun xi y'ét'a Luca én nda
tsuhu Jesucristo

B'its'in b'atuts'ihin ra xujuin

1 Nkjin nkjun maha xuta xi kama mjehe nga
k'uét'a ch'ich'in xujun ni xi kama ajinni, 2 xi nku
ts'in tsakdyanj jad xi tunkun kikiehe niu santaha
nga tuts'ihin ni ko xi kik'ai xaha nga y'énijmi
éen. 3 Kui nga ko ta an, nda xinkjidn Teofilo,
kingjasjaiya sisihinna xi nku ts'in niba tuts'ihin ra
ngayjee niy, ko b'a mana nga nda tjin nga k'uet'a
ch'ich'ihin ni xu'bi. 4 B'a tits'ian tu xi b'a ts'in cha
kixi sisihinni ni xi tsinchiyai.

B'i ts'in kitstya titjun nku ntitsie nga tsin Jua
Bautista

> Nistjin nga tsatéxuma nda rei Herode ante
Judea, ta y'ejfia nku nda na'mi xi kik'in Zacaria
xi y'aha ra ntjehe nda na'mi Abia. Ko Isabel
Xi chjuthun maha, kui xi y'aha ra ntjehe Aaron.
6 Nga joo naxu tsincha nginkun Ntiand. Najmi
tjin xi kama ts'linnijéhe ra tsa mi nihi, at'aha incha
ts'intjusun ngayjee éhen Ntiand ko Kkjuatéxumaha
Ntiand. 7 Tunga najmi tjihin ra nti, at'aha nti Isabel
ko ja cha nkjun nga joo.

8 NKk'ie nga tjihin nda na'mi Zacaria nginkun
Ntiand xi nku ts'in tjehen ra ntjehe 9 xi nku
ts'in tijiiaha ja na'miy, kui kikanéhe nga kjuas'en
ante nkjuhun ninku xi ma nga k'uéti ni xi sinjne.

10 Ngayjee xuta nantio kabincha natsin ninku nga
tiincha nchjako Ntiana nk'ie nga titi ni xi sinjne.

11Ty kama chjihira Zacaria nku ntitsjehe Ntiana
xi kabasinjfiat'a nga kixihi nachan xi ma nga
s'etisun ni xi sinjne. 12 Ixi b'ahd kamaha Zacaria
nk'ie nga kikie ntitsjee ko tu ni xi kitsankjuhun.
13Tunga b'aha kitsu ntitsjee:

—]JiZacaria, najmi tu binkjuin. At'aha Ntiand ja
tsasinfijuhu ni xi tsinchihi. Isabel xi chjithin maha
tsjahi nku ntix'in, ko Jua t'et'aihi ntiu. 14 'Yun s'ehi
kjuatsjo ko nkjin xuta xi ta s'ehe kjuatsjo nk'ie nga
tsin ntihi, 15 at'aha kui xi chdnka kama nginkun
Ntiana. Najmi k'ai binu ko ta ndaha xan. Tséjihin
ra Espiritu Santo kintehe ni nga tsin.

16 °Ts'iin nga nkjin nkjun xuta xi ntje Israel
tjehen ra ts'iink'Otjiyak'un ngaha Ntiana xi Ntiaha
maha. 17 Kui xi tjun kj'uai ko s'ejfiajihin Espirituhu
ko nga'yuhun Ntiand xi nkuhu nda profeta Elia
nk'ie. Kui xi ts'iink'Ontjaiya animaha xi ti'mi na'mi
tu xi ts'iintjoho ntihj. Ko ts'iink'Ontjaiya animaha
xuta xi ndja tjintuydha tu xi naxu kamankjihin ra
xi nku ts'in naxu mankjihin xuta xi naxu tjima
nginkun Ntiand. B'a ts'in k'uéndaha nku naxinanta
Xi tjindaha yjoho nk'ie nga ts'iinkjaihin Ntiana.

18 As'ai b'a kitsu Zacaria nga kingjasjaiyaha
ntitsjee:

—¢Nku ts'in skuehena nga kjuaxi ni Xi ti'mini?
At'aha ja cha nkjan ko tachjutnna ja ta tjin nkjuhun
nu.

19 B'a kitsu ntitsjee:

—An xi 'mina Gabriel. An xi tijjia nginkun
Ntiana. Kan'e nibdna xi ma nga kuinchjakoho ko

nga xinyaha én nda tsu xu'bi. 20 Nd'ai kama nimai
ko najmi ta kama chubahani santa nkuhu nga
kuitjusun én xi kuaxihin, at'aha najmi kuas'ejihin
énna. Kul xi kuitjusun nistjin xi tjihin nga
kuitjusun.

21 Maha xuta nantio, kabincha natsiun nga
tikuydha Zacaria. Kis'entaha ra at'aha tib'andayaha
Zacaria aya nkjuhun ninku. 22 Tunga nk'iehé nga
tsitju yo, najmi ta kama kinchjakoho xuto. As'ai
incha kamankjihin xuto nga tjin ni xi kikie Zacaria
aya nkjuhun ninkuy, at'aha tu ntsjaha tits'inchjén
nga tinchja. J'a nistjiun ko tu nku b'aha ts'in y'ejfia
nima. 23 Nk'ie nga ja kama ndjuu xaha, as'ai ngji
ngaha ni'yaha.

24 Askahan kik'a nti Isabel, chjuihun Zacaria.
Un sd kamaha nga najmi tsitju ni'yaha tachjuun.
B'i kitsu: 25 “B'a kits'inkona Ntiand tu xi najmi ta
ch'on ts'in kuasehena xuta.”

B'i ts'in kitsulya titjun nku ntitsje nga tsin Jesu

26 Nk'ie nga j'a jun sd, as'ai kits'inkji Ntiana
ntitsje Gabriel nanki Nazaret, nanki xi tijfiajihin
ante Galilea. 27 Nku én ngjikoho ntitsjee nku takjin
xunku xi 'mi Maria, xi ja tjindakoho nga kuixanko
nda xi 'mi Kuse, xi ntjehe nda rei David y'aha ra.
28Tas'en ntitsjee ma tijfia takjiun ko b'i kitsuhu:

—Antahi. Tse nkjun kjuanda xi ti'baihi. Nda
nkjun ts'in basehi Ntiana.

29 NKk'ie nga kikie Maria ntitsjee ko nga kint'é
niy, ixi b'aha kamaha ko kingjasjaiyaha yjoho nku
tsuhu ra kjuasunifioo. 30 As'ai b'ahd ta kitst ngaha
ntitsjee:

—]Ji Maria, najmi tu binkjuin. Kjuandaha
Ntiand titsjahi. 31 Nd'ai nku nti ch'ai, nku ntix'in
s'ejfiahi. Jesu k'Uét'aihi ntiu. 32 Kui xi nku nda
chanka kama ko Ntihi Ntiand xi tijfia nk'a jan
k'uihin. Ntiana ts'iin nga kui xi kama nda rei xi
nkuhu nda rei David, at'aha kui xi ntjehe David.
33 Kuatéxumaha naxinantd xi y'aha ra ntjehe Jacob
santaha tu nkjéhé ni ko najmi tjin Xi kama kjé'aha
xaha nga kuatéxuma.

34B'a kitsu Maria nga kingjasjaiyaha ntitsjee:

—¢Nku ts'in kuitjusuhun ni xu'bi? At'aha najmi
Kkje tjinna X'in.

35 B'a kitsu ntitsjee:

—Espiritu Santo nibajenk'thin ko nga'yuhun
Ntiana xi tijfia nk'a jan k'ué'makoho ri nk'iéhen.
Kui kjuaha nga Ntihi Ntiana k'uihin nti je xi tsiun.
36 Isabel xi na xinki maha ja ta y'a nku nti, ndaha
tsa ja cha. Na xi nti kitsu xuta jun sd ja tjihin nd'ai.
37 Ntiana bi najmi tjihin ni xi najmi maha ts'in.

38 As'ai b'a kitsu Maria:

—An xinamusuhu Ntiana. B'a katumana xi nkua
nga kuakixinni.

Nk'ie nga b'a kitsu Maria, as'ai ngji ngaha
ntitsjee.

B'i ts'in ngjitsubek'tin Maria Isabel

39 Kui nistjiun y'énda yjoho Maria ko ngji kitsa
kitsa nku nanki ichi xi tijfiajihin asunntu tjenki
xi tjin ante Judea. 40 As'ai jas'en ni'yaha Zacaria
ko kikjanifiaha Isabel. 41 Nk'ie nga kint'é Isabel
kjuasunifiaha Maria, Kits'in niyad nti xi y'a ko
j'aitsejihin ra Isabel Espiritu Santo. 42 As'ai 'yun
kinchja Isabel nga b'a kitsu:

—Ajihin ngayjehe jmichjiun 'yun nda Kkits'inko
sahi Ntiana ji ko 'yun nda Kkits'inko nti xi kich'ai.
43 Tunga, ¢ydhd ni an nga naaha Cha Ntiana
kj'uaisehena? 4 At'aha nk'ie nga kuant'e
kjuasunifiahj, ixi kuats'in niya tsjoho ntina aya
kants'a. 45 A b'a ndaha ri ji xi kis'ejihin ri nga tjihin
nga kuitjusun én xi kitsuhi Ntiana.

46 As'ai b'i kitsu Maria:

A b'a 'yun chankaha Ntiana titsu animana.

47 Tits'intsjoho Ntiana xi kunna.

48 At'aha xi batéxumana kik'axkihina an xi kinte
fen.

Nd'ai ko santaha tu nkjéhé ni:

“A b'a nda kits'inkoho ri Ntiana”, kuitsuna xuta.

49 At'aha ni xi i ja kits'inkona xi tjihin nga'yun.

Nkjun j'ain xi ts'e.

50 Kui xi base nimaha xuta xi benkjuhun,

xuta xi kis'e ko xi tjin ko xi s'e.

51Tsakuchji nga'yuhun nga kits'in ni xi i.

Kits'inndzjoya xuta xi ngak'un b'asje yjoho.

52 Kikjexihin xaha jmirei,

ko ts'asjenk’a xuta x'an.

53 Kitsjaha ni xi nda xuta xi najmi tjihin nichine,

ko Kkits'inkji tiya xuta nchindo.

54 Tsasinko xuta Israel xi xuta musuhu maha,

j'aitsjehen ko tsase nimaha,

55 xi nku Kitsu titjuhun ntje chéna,

Abraham ko ntje xi s'ehe askahan.

56 Jan sd kamaha Maria nga y'ejflako Isabel.
Askahan kik'oya ni'yaha.

B'i kama nga kitsin Jua Bautista

>7Tsichu nistjin nga tsihin nti Isabel. Nku ntix'in
kitsihin. 58 Nk'ie nga kint'é xuta xi tjintut'a tifiaha
ko xuta xinkjin nga Ntiana tsase nimaha Isabel,
ta tsjo nkjun incha kamaha ko kui. 59 Nk'ie nga
tsichu nistjin jihin ntiy, ngji ts'thin ni circuncision
ko mjehe xuta nga Zacaria k'ain ntiu xi nku 'mi
na'mihi. 60 Tunga b'ahd kitsu naaha ntiu:

—Najmi. Jua tjihin nga k'tin.

61B'a incha kitsu xuta:

—Tunga najmi tjihin xuta xinkiu xi b'a 'miu.

62 As'ai kingjasjaiyaha na'mihi ntiy mi j'aihin xi
mjehe K'uét'a. 63 Tsanki Zacaria nku ydte ichi ko
b'i ts'in y'ét'a: “Jua k'uin”, kitsu. Kama nkjuhun
ngayjee xuta xi tiincha yo. 64 Ta kuihi chubo
kama kinchja ngaha Zacaria ko kik'atuts'in nga
kits'intsjoho Ntiand. 65 Kitsankjun ngayjee xuta xi
tjin tifia andai ni'yaha ko kinchjanijmiyaha ni xi
kamoo xuta xi tjintu ngayjee asunntu tjenki xi tjin
ante Judea. 56 Ngayjee xuta xi kint'é niu y'éjintak'un
ko b'i incha kitsu animaha:

—¢Ya xi kama ntiu nga kama cha?

At'aha nga'yuhun Ntiana tijfiajihin.

B'i ts'in kinchjanijmiyaha Zacaria Jua
67 J'aitsejihin ra Espiritu Santo Zacaria, na'mihi

ntiu. Kits'inkinchjaha xi nkiuhu nku nda profeta nga

b'i kitsu:

68 iKan'etsjoho Ntiand xi Ntiaha xuta Israel,

at'aha j'ai ts'in ndaihi xuta xi ts'e!

69 Ja Kkits'in niba nku xi tjthin nga'yun, kui xi
ts'iink'ankina,

nku xi y'aha ra ntjehe David, nda xi kint'é'éhen
Ntiana.

70 Kui ni xi kinchja nistjin nk'ie,

nga Kkits'inkinchja jé profetaha

71 Kitsu nga k'uasjejinna ajihin j ja kontrana,

ajihin nga'yuhun ngayjee ja xi unkiena.

72Kitsu nga kuase nimaha ntje chana,

nga najmi ts'iinchaya ni nda xi y'énda nk'ie.

73 Kitsuya kixihi Abraham xi ntje chana maha,

74nga ts'iin ndaind ajihin ja kontrana,

tu xXi najmi kuinkjuhunnd nga kuinu'ya'éheén,

75 nga je ko naxu kuintsubad nginkun ngayjee

nistjinna.

76 Ko ji, nti ichina,

ji xi k"uihin nda profetaha Ntiana xi tijiia nk'a jan.

At'aha ji xi k'tin titjuihin Nda Ntian4,

ji xi k'iéndai niyaha.

77 Kuakuchjihi xuta xi ts'e ya xi ts'iink'ankihi,

nga kama ndyjat'aha ngatitsuhun.

78 Chénka kjuanima tak'uhun Ntian4,

xinku ts'in ma chji ts'fu nga niba ma seen,

79 tu xi ts'iin ndzjehen ra xuta xi tjintu ma jyuun,

ma tjen nk'iéhen ngabayoo,

tu xi tsjdniydhand nku ts'in kuintsubajian kjuajyu.
80 Ntiu tu nku kisdha ko kama nkjink'un. Ante

kixiu y'ejfia santa nkuhu nga tsichu nistjin nga

tsakuchjihi yjoho xuta Israel.

2
B'its'in kitsin Jesu
(Mt. 1:18-25)
I Nistjin jan nda titjun Augusto Cesar Kkitsja kjua
nga ngjuait'a xi nku tjin maha xuta xi batéxumaha
ndo. 2 NK'ie nga j'aisun titjun j'aihin xuta, nda

Cirenio tjihin x4 ante xi 'mihi Siria. 3 Ngayjee xuta
nankihi incha ngjik'iét'a yjoho. 4 Nazaret tsitju
Kuse, nanki ichi xi tijiiajihin ante Galilea, nga ngji
Belen, nanki ichi xi tijiiajihin ante Judea. Yo ma
nga kitsin nda rei David, ko Kuse ta ntjehe David
y'aha ra. 5 Yo ngjik'iét'a yjoho nga tjenko ts'thin
Maria, tachjuun xi tijiako. Nti ja y'a Maria kui
chubo.

6 Ko ni xi kama, nk'ie nga ja tjintu yo, tu tsichuhu
nistjin nga tsin ntihi Maria. 7 Kitsihin nti tjuhun.
Kik'ontikjajnu nusti ko Kits'inkjajiiaya yatikiya xi
kjineya nichine chuy, at'aha najmi ta tjihin ante aya
ni'ya ma nga ts'inkj'a nistjen xuta xi ts'in niya.

B'its'ininchaj'aisehe ja bastuu nti Jesu

8 Tifla nanki Belen tjintu ajin jiido ja bastu
xi tiincha kunntd jyun chutsankaha. 9 As'ai
tjen'yin nkuhu ntitsjehe Ntiand tsakuchjihi yjoho,
ko kjuachankaha Ntiand Kits'in ndzjen chji chji ma
Xi tjehen kab'entu joo. Tu xi incha kitsankjuhun
j6o. 10 Tunga b'aha kitsu ntitsjee:

—Najmi tu binkjun. At'aha én nda tsuhu kjuai
xXinyanuu, én xi ts'iin nga k'uétsjoho ngayjee xuta.
11 At'aha ngandanuu nankihi David kuatsin nd'ai
nku xi ts'iink'ankinuu, kui xi Cristo xi Nda Ntianuu.
12 B'i ts'in chahanu ntiu. Nusti kitikjdjnu nga
kjijiaya yatikuya xi kjineya nichine chu.

13 Tjen'yun j'ainchat'ahd ra ntitsjee nkjin nkjun
sa ntitsje xi nibaha ndjiojmi jan. Kui xi kits'intsjoho
Ntiana nga b'i incha kitsu:

14 iKas'ehe kjuachanka Ntiand nk'a jan,
ko t'anankiu kas'ehe kjuajyu xuta xi nda
tjintuyaha!

15 Ko nk'ie nga ja incha ngji ngdha ntitsjee nk'a
jan, b'i ngjan kinchjako xinkjin ja bastuu:

—Tjian Belen. Tjihinseé ni xi kamoo, ni xi ku-
atsuyana Ntiana.

16 As'ai incha ngji kitsa kitsa yo ko kisakuhu
Maria ko Kuse ko ntiu nga Kkjijiaya yatikuya xi
kjineya nichine chu. 17 NKk'ie nga incha kikie ntiy,
as'ail kitsuya ni xi kik'ithin nga kis'ejfia chjihi ntiy.
18 Ko ngayjee xuta xi kint'é niu kama nkjuhun ni
xi tiincha nchja ja bastuu. 19 Tunga mdha Maria,
animaha y'éjfiajin ngayjee ni xi kamoo. Tu nku
kits'innkjink'uhtin niu. 20 As'ai kik'éya ngdha ja
bastuu. Incha Kkits'inkie yjoho nga Ntiand xi tjihin
kjuachanka ko Kits'intsjoho Ntiand tu ngat'aha ni xi
kint'é ko kikie. At'aha tsitjusunyje ni xi kik'ihin.

B'i ts'in kisakuchji nti Jesu nginkun Ntiand
21Nk'ie ngaj'ajin nistjin, kin'ehe ni circuncision
ntiu ko Jesu kik'in nga kis'et'a, kui j'ain xi kitsjdha
ntitsjee Maria kintehe ni nga tsin ntiu.

22Xinku ts'in tjit'a kjuatéxumaha Moise, nk'ie nga
tsichu nistjin nga tjihin nga ts'iin je yjoho Maria ko
ntiu nginkun Ntiand, incha ngji nanki Jerusalen tu
xi s'ejfia chjihi nginkun Ntiana. 23 At'aha b'a ts'in
tjit'a kjuatéxumaha Ntiana: “Ngayjee ntix'in Xi tjun
tsin, kui xi kama ts'e Ntiana.” 24 Ngjiko chje xi
nku nga ts'in tjit'a kjuatéxumaha Ntiand, at'aha b'a
ts'in tjit'a: “Jo chutuju ko tsa jo nise xi nku joyaha
chutuju xi k'uai chje.”

25 Tijfia nanki Jerusalen nku nda xi 'mi Simeon.
Kui xi naxu sijia nginkun Ntiand ko benkjun
Ntiana ko tikuyaha nistjin nga kama ndaihj xuta
Israel. Espiritu Santo tijfiajihin 26 ko kitsuyaha nga

najmi kuaya tsa najmi skue Cristo xi ts'iin niba

Ntiand. 27 Tsasin niyaha Espiritu Santo nga j'ai

ninky, ko nk'ie nga j'aikoho xi chdha nti Jesu ninku

tu xi n'ehe ra xi nku ts'in tjit'a kjuatéxumoo, 28 as'ai

Simeon kingjaya ntsja ntiu. Kitsjdha mab'achjihi

Ntiana nga b'i kitsu:

2971 Na'mi, ja kuasakuna kjuajyu nd'ai.

Ja kuitjusun ni xi kik'inya titjunni.

Kui nga tjennteheni nga kuayahana an xi nda
musuhi.

30 At'aha tunkan kuakiekohona xi nku ts'in
ts'iink'anki xuta,

31xi y'endai nginkun ngayjee xuta.

32Kui xi nku joyaha nd'i,

kui xi ts'iin ndzjehen xuta asunntee,

ko tsjaha kjuachanka xuta xi ts'i, xuta Israel.

33 Kama nkjuhun na'mihi ko naaha ntiu ni
xi kitsu Simeon nga kinchayaha ntiu. 34 Nda
kinchjane Simeon xi chdha ntiu. As'ai b'i kitsuhu
Maria:

—XKui ntii xi tjihin nga ts'iinkijne ko a ra kjésintjen
nkjin xuta Israel. Ni xi kuakuchji nkjin xuta ngjuai
kontraha. 35 B'a ts'in s'ejfia chjihi ni xi tjintujin
animaha nkjin xuta. Tunga madha ji, b'a kamahi
ni xu'bi xi nkua joyaha nku kicha xi kjuas'enjin
santaha animahi.

36 Ko ta sijfia yo nku tachjuun profeta xi 'mi Ana,
xi takjihin Fanuel maha, xi y'aha ra ntjehe Aser.
Kui xi ja chd nkjun. Kjinti nga tsixan ko yatu nu
kamaha nga y'ejfiako x'ihin. 37 Ja tjihin chate ko
katé fiju nua nga ja K'ien x'ihin. Ko tu nku natsin
ninkuhu b'ejfia. Nistjin nistjen ts'intsjoho Ntiana
nga b'ejfia kjintid ko nga nchjako Ntiand. 38 Kui

chubo ta tsichu Ana yo ko kitsjaha mab'achjihi
Ntiana nga kikie nti Jesu. Kitsuyaha ngayjee xuta
xi tiincha kuyaha nistjin nga kama ndai ngaha ra
nanki Jerusalen yaha kui ntiu.

39 Ko nk'ie nga ja kamaha nga Kits'Intjusun xi
chdaha Jesu ngayjee xi nku ts'in tjit'a kjuatéxumaha
Ntiana, as'ai kik'dya ngadha nanki Nazaret, nanki
ichi xi tijfiajin ante Galilea, at'aha yo nankihi.
40 Kisa ntiu ko kis'ehe nga'yun ko 'yun kama
nkjink'un sa. Ko kitsjdha kjuandaha Ntiana.

Nk'ie nga ndyjaha Jesu b'i ts'in kinchjanijmiko ja
chjine'éhen kjuatéxumoo

41 Xki nu incha fi xi chdha Jesu nanki Jerusalen
nk'ie nga bitju S'{ Pascua. 42 Nk'ie nga ja jehe
te jo nu Jesu, incha ngji yo at'aha b'a ts'in tijiia
niydha. 43 Nk'ie nga ja je s'iy, as'ai incha kik'dya
ngaha ni'yaha, tunga y'ejiiahd nda chi Jesu nanki
Jerusalen. Najmi kikie xi chaha nga b'a kits'in.
44 Xuta xingisog ra tjenjihin Jesu incha kitsu. Nku
nistjin Kits'in niyd, tunga nk'iehé nga tsangis-
jaijihin xuta xinkjin ko xuta xi behe, 45 tu najmi
kisakusjaihira. As'aikits'ink'dya ngaha yjoho nanki
Jerusalen nga tsangisjai.

46 Nistjin xi ma jahan incha kisakuhu Jesu
natsihin ninku. Kab'ejfigjihin ja chjine'éhen
kjuatéxumoo. Kui jdo xi tibasinfijuhu ko tibjdsjaiyaha
Jesu. 47 Ngayjee xuta xi tint'éhe kama nkjuhun
kjuankjintak'un xi tjihin Jesu ko xi nku ts'in titsuya
ni xi tichasjaiyaha. 48 Kama nkjuhun xi chdha nk'ie
nga kikiehe ko b'a kitsu naaha:

—]Ji nting, ¢4 b'a kin'ekghoni? Na'mihi ko an ni
Xi nkjun timani nga tibinchisjaihi.

49 B'j kitsu Jesu:

—¢A an tibinchisjathinu? ¢A najmi yanu tsa
ni'yaha na'mina tjihin nga kuatejfia?

50 Tunga najmi kamankjihin ra ni xi Kkitsu
Jesu. 51 As'ai kits'Gyako ngaha xi chaha Nazaret ko
kint'é'én tehentehe. Ko naaha y'éjfiajin animaha
ngayjee ni xu'bi. 52Jesu tu nku kisdha nga kama
ng'ayd ko 'yun kama nkjink'un sa. Kisasihin
Ntianda Ntiu ko xuta ta kisasihin.

3
B'its'iny'énijjmi Jua Bautista
(Mt. 3:1-12; Mr. 1:1-8; Jn. 1:19-28)

1 Nk'ie nga tjihin tj'ion nu nga tibatéxuma nda
titjun Tiberio Cesar, ko Poncig Pilato tjihin x4 ante
Judea, ko Herode Atipa tjihin xa ante Galilea, ko
Felipe xi nda nts'e maha Herode tjihin x4 ante
Iturea ko ante Trakonite, ko Lisania tjihin xa ante
Abilinia, 2 ko Ana ko Caifa xi ja na'mi k'akuhu
xuta xi ntje Israel tjehen ra, kui nistjiun Jua xi
ntihi Zacaria maha kint'é ntaha Ntiand nk'ie nga
tijfla ante kixiu. 3 As'ai kikjatsu'ba Jua ngayjee
andaintaje Jordan ko y'énijmihi xuta nga tjithin nga
ngjuaikj'dha ra animaha nga saténtd, tu xi kama
ndyjat'aha ra ngatitsuhun.

4 B'a kama xi nku ts'in y'ét'a éhen Ntiana nda
profeta Isaia:

Tinu'ya ntaha nku nda xi tikjintaya ante kixiu:
“T'endo niyaha Ntiana. Tjen naxuu niyaha.

> Ngayjee xunka xi tjin xinchdha ninte,

ko ngayjee ante ng'aya xi tjin n'e sunya.

N'e naxu niya tsitin xi tjin,

ko n'e sunya niyda xi nk'ajnu nk'at'a.
6 Ko ngayjee xuta asunntee skue
xi nku ts'in ts'iink'ankina Ntiana.”

7Kinchjako Jua xuta xi nibak'uhun, xi mjehe nga
saténta:

—iJa ch'onk'un xi b'a k'un! ;Ya xi b'a kitsunuu
nga kuiyuhuu kjuakjahan Ntiana xi ja tjen tifia?
8Tu saha n'go ni xi kuakuchjinga ja tsankinchj'aha
ruu animanuu. Najmi tu b'a katsu animanuu:
“Ntjehe Abraham fia”, tsa kuixiun. At'aha an b'a
tixinnuu nga santaha kui ndjioi Ntiana kama ts'iin
ma ntjehe Abraham. 9Icho ja tijfia nda nd'ai nga
kuate kjamaha yo6o. Kui nga ngayjee ya xi najmi
nda tu Xxi tsjaha, kui xi stisun ko chjanikj'ajin ajin
nd'iu.

10 As'ai b'a kitsu xuta nga kingjasjaiyaha Jua:

—¢Mi ni xi tjihin nga n'ei jin?

11B'a kitsu Jua:

—Xi tijiiaha jo chinka ndju, katsjaha xi najmi
tjihin. Ko xi tjihin nichine, b'a ta kats'in.

12Taj'ai k'ua ja xi f'achjintjai ch'd nga ts'inxat'aha
jd Roma tu xi saténtdha ko b'i incha kitsu:

—]Jinda maestruy, ¢mi nihi xi n'ei jin?

13B'i kitsu Jua:

—Najmi tu bitjatidhyu nga chj'achjiu xi nku nga
ts'in tijfia.

14Ko k'ua j4 jun ta kingjdsjaiyaha:

—Kao jin, ¢mi nihi xi n'ei?

B'i kitsu Jua:

—Najmi tu ch'a chju'a kjua'ythyun ni xi tjihin ko
najmi tu chjanindhoeo tsa mi nihi, tsa tu xi b'a ts'in
sakdhunuu toon. Tsjo katumanuu xi nku nga tjin
tima chjinuu.

15 Ngayjee xuta tu tiincha basehé ko b'i ngjan
incha kitsu nga kits'innkjink'un: “Kutsa kuihi Jua xi
kits'in niba Ntiana.” 16 Tunga b'ihi kitsu Jua nga
kinchjakoyje xuta:

—An ntanijua tibatentakohonuu, tunga kj'uaihi
nkuxi'yunnk'atjensa, xindahachinajmitsuhuna
tsa kjennddya n'ahu ntéhe. Kui xi Espiritu Santo
ko nd'i kuaténtakohonuu. 17 Kui xi nku joyaha
nda xi ts'in chuhun tunifiy. Ja kjiya ntsja ya xi
ts'in chunkoho ra tunifivhuy, tu xi ts'iinkj'a t'axihin
tunifiu ko xin ts'iinkj'a tjabaha. As'ai kj'uatjo
tunifiu ni'ya njihi, ko k'uéti tjabaha ajin nd'l xi
najmi ta kamaha ra kuayayaha.

18 B'a ts'in kinchja Jua, ko nkjin sa Kkj'ai
kjuatéxuma xi kitsjaha xuta nga y'énjjmi én nda
tsuhu Ntianda. 19 Ko ta kinchjatiko nda rei Herode
Antipa, at'aha na Herodia tijfiako, kui xi chjuthun
Felipe xi nda nts'e maha Herode, ko ngat'aha ya
ngayjee ni ch'onk'un xi kits'in Herode. 20 Tunga
ngatentee ni ch'onk'un xi Kkits'in Herode y'ésun
saha xu'bi. Nubaya Kkits'inkjas'en Jua.

B'its'in kisaténtda Jesu
(Mt. 3:13-17; Mr. 1:9-11)

21 Ko ni xi kama nk'ie nga tisaténta ngatentee
xuta, ta kisaténtd Jesu. NK'ie nga tinchjako Ntiana,
tsix'a nk'a jan 22 ko nibajenne chji chjihi Espiritu
Santo xi nku joyaha chutuju. Ko kinu'ya nk'a jan
nku nta xi b'i kitsu:

—IJi Ntina, tjona ji. Tsjo nkjun mana ji.

Kuixu'bintje xiy'ahara Jesu
(Mt. 1:1-17)

23 Katé ra nu tjihin Jesu nk'ie nga kik'atuts'ihin
Xaha. Kui xi ntihi Kuse kitsu xuta. Kuse, kui xi ntihi
Eli. 24 Eli, kui xi ntihi Matat. Matat, kui xi ntihi
Levi. Levi, kui xi ntihi Melki. Melki, kui xi ntihj
Jana. Jana, kui xi ntihj Kuse. 25 Kuse, kui xi ntihj
Matatia. Matatia, kui xi ntihi Amos. Amos, kui xi
ntihi Nahum. Nahum, kui xi ntihi Esli. Esli, kui xi
ntihi Nagai. 26 Nagai, kui xi ntihj Mat. Mat, kui xi
ntihi Matatia. Matatia, kui xi ntihi Semei. Semei,
kui xi ntihi Jose. Jose, kui xi ntihj Juda. 27 Juda, kui
xi ntihi Joana. Joana, kui xi ntihi Resa. Resa, kui
xi ntihi Zorobabel. Zorobabel, kui xi ntihi Salatiel.
Salatiel, kui xi ntihj Neri. 28 Neri, kui xi ntihi MelKi.
Melki, kul xi ntihi Adi. Adi, ku1 xi ntihi Cosam.
Cosam kui xi ntihi Elmodam. Elmodam, kui xi
ntihi Er. 29 Er, kui xi ntihj Josue. Josue, kui xi ntihj
Eliezer. Eliezer, kui xi ntihi Jorim. Jorim, kui xi
ntihi Matat. 30 Matat, kui xi ntihi Levi. Levi, kui
xi ntihi Simeon. Simeon, kui xi ntihj Juda. Juda,
kui xi ntihi Kuse. Kuse, kui xi ntihi Jonan. Jonan,
kui xi ntihi Eliakim. 31 Eliakim, kui xi ntihi Melea.
Melea, kui xi ntihi Mainan. Mainan, kui xi ntihi
Matata. Matata, kui xi ntihi Natan. 32 Natan, kui xi
ntihi David. David, kui xi ntihi Isai. Isai, kui xi ntihi
Obed. Obed, kui xi ntihi Booz. Booz, kui xi ntihi
Salmon. Salmon, kui xi ntihi Naason. 33 Naason,
kui xi ntihi Aminadab. Aminadab, kui xi ntihj
Aram. Aram, kui xi ntihi Esrom. Esrom, kui xi ntihi
Fares. Fares, kui xi ntihji Juda. 34Juda, kui ntihj
Jacob. Jacob, kui xi ntihi Isaac. Isaac, kui xi ntihj
Abraham. Abraham, kui xi ntihi Tare. Tare, kui
xi ntihi Nakor. 35 Nakor, kui xi ntihj Serug. Serug,
kui xi ntihi Ragau. Ragau, kui xi ntihi Peleg. Peleg,
kui xi ntihi Heber. Heber, kui xi ntihi Sala. 36 Sala,

kui xi ntihi Cainan. Cainan, kui xi ntihi Arfaxad.
Arfaxad, kui xi ntihi Sem. Sem, kui xi ntihi Noe.
Noe, kui xi ntihi Lamec. 37 Lamec, kui xi ntihi
Matusalen. Matusalen, kui xi ntihi Enoc. Enoc,
kui xi ntihi Jared. Jared, kui xi ntihi Mahalalel.
Mahalalel, kui xi ntihj Cainan. 38 Cainan, kui ntihi
Enos. Enos, kui xi ntihi Set. Set, kui xi ntihi Adan.
Adan, kui xi ntihi Ntiana.

4

B'its'in kits'in nganaha Jesu ndanindog
(Mt. 4:1-11; Mr. 1:12-13)

1 Kitsejihin ra Jesu Espiritu Santo nk'ie nga ni-
baha ntdje Jordan, ko Espiritu Santo ngjikoho ante
kixiu. 2 Yo y'ejfia yachdn nistjin ko ndanindoo
kikjut'aydk'uhun. Najmi chumi nihi xi kikjine
ngayjee nistjin xu'bo. Askahan kama bjoho.
3 As'ai b'i kitsu ndanindoo nga kinchjako Jesu:

—Tsa kjuaxi nga ji xi Ntihi Ntiana, b'a t'ihin
ndjioi nga ninkuan katuma.

4B'i kitsu Jesu:

—B'i ts'In tjit'a Xujun éhen Ntiana: “Najmi nku
tutu ninkuon xi ts'in nga b'entu tik'un xuta.”

5 As'ai ngjikoho ndanindoo nku asunntu tjenki
nk'a. Kutjuhu yo tsakuyjehe ma batéxuma ja rei xi
tjin asunntee 6ko b'a kitsuhu:

—Ts'inkjas'ehen nga kuatexumaihi ngayjee
naxinanta xu'bi ko kjuachanka xi tjihin. At'aha
an kik'aina ko tsjaha xi kama mjena nga tsjaha.
7Tsa kuisinkunch'int'ani nga chankjunni, kama ts'i
ngayjee niu.

8 B'i kitsu Jesu:

—DB'a ts'in tjit'a éhen Ntiana: “Chankjuin Ntiana,
kui xi Ntiahi maha ko nkuhu kui kuinu'ya'éihin.”

9 As'ai ngjikoho ndanindogo nanki Jerusalen.
Kits'in s'esun ma 'yun nk'aha ninku ko b'a kitsuhu:

—Tsa kjuaxi nga ji xi Ntihi Ntiand, chjanikj'anki
yjohi. 10 At'aha b'a titsu xujun éhen Ntiana:

Ntiand k'uéxa ntitsjehe xi ma nga kuhin ko kuasehi.
11 Kjésintjenya ntsjahi tu xi ndaha nku ndjio najmi
saténkihi tsukui.

12B'j kitsu Jesu:

—Ko b'a ta ts'in tjit'a éhen Ntiana: “Najmi tu ji
chjut'aydk'uin Ntiand, kui xi Ntiahi maha.”

13 Nk'ie nga jet'aha ndanindogo ngayjee ni xi
kikjut'ayak'unkoho Jesu, as'ai ngji t'axthin chuba
nistjin.

B'i ts'in kik'atuts'thin xdha Jesu
(Mt. 4:12-17; Mr. 1:14-15)

14 As'ai kik'Gya ngaha Jesu ante Galilea nga kit-
sejihin ra Espiritu Santg, ko ngayjee xuta Xi tjin
tifia yo nda ts'in kinchjanijmiyaha ra. 15 Tsakuya
xKki ni'ya sinagoga xi tjin yo, ko ngayjee xuta nda
ts'in kikiehe.

B'its'in najmi kin'ekjathin Jesu
(Mt. 13:53-58; Mr. 6:1-6)

16 As'ai tsichu nanki Nazaret ma nga kama cha.
Nku xuatu tjihin jas'en ni'ya sinagoga xi nku ts'in
tijfla niydha. Yo Kkits'inya éhen Ntiana. 17 Kik'aihi
xujun éhen Ntiana xi y'ét'a nda profeta Isaia. As'ai
kikjexinka xujun ko kisakihu ma nga b'i ts'in tjit'a:
18 Espirituhu Ntiana tijfiajinna at'aha Ntiana kitsja

Xdana,
tu xi k'uenijmihi ra xuta x'an én tsetse xi nda tsu.

Ntiand Kits'in nibana,

tu xi xinyaha ra xuta xi kjintuyd'yun nga kama
ndaihi,

nga kjex'ankia tunkun xuta ka,

nga ts'in ndaihi xuta xi un tibehe,

19 ko nga k'uenijmihi xuta nga nd'ai kuakuchji
Ntiana kjuandaha.

20 As'ai kingjdkjoya ngdha xujun ko kitsjdha nda
xi basehe ni'ya sinagoga. Y'ejfia. Ngayjee xuta xi
tjintu yo tu nku tsasentaha ra. 21 As'ai b'i kitst nga
kinchja:

—Nd'ai nginkun Kkuitjusun éhen Ntiana xi
kuanu'yo ei.

22 Ngayjee xuta nda ts'in kinchjayane Jesu ko
incha kama nkjuhun ra én tsjo tsu xi tsitju ts'a. B'i
ngjan b'a incha kitsuhu xinkjin:

—¢A najmi kuihi ndai xi ntihj Kuse?

23B'i ta kitsu Jesu:

—Benga b'a kuixinnu xi nku tsu én xi nchja xuta:
“Ji nda chjinenki, ji ma tjun n'enkihi yjohi”, ko
ta be nga b'a kuixiun: “Ni xi kinu'yai nga kin'ei
Capernaum, kui nihi xi ta n'ei ei nankihi.”

24 Ko b'i ta kitsu:

—Kjuaxi ni xi tixinnuu. Ndaha nku nda profeta
najmi nda ts'in n'ekjaihin nankihi. 25 Kjuaxi nga
nkjin maha jminchjin xi ja K'ien x'ihin Xi tjin Is-
rael nistjin nga y'ejfia nda profeta Elia, nk'ie nga
kis'echja nk'a jan nga najmi ta kik'aha ts'f jan nu
masen tjihin ko nk'ie nga tu xi chdnkaha kjintia
xi kis'e ngayjee asunntee. 26 Ndaha tsa b'a kama,
tunga najmi kin'ekjisehé ra ndaha nku jminchjin
xi ja k'ien x'ihin xi tjin yo, nku tutuhu tachjuun
Xi ja K'ien x'ihin xi y'ejfia Sarepta, nanki xi tifia

maha nanki Sidon. 27 Ko ta nkjin maha xuta
Xi k'uhun ch'in fentujnu xi tjin Israel nistjin nga
y'ejila nda profeta Eliseo, tunga ndaha nku najmi
kama nkihi, nku tutuhui Naman, nda xi ante Siria
nibaha.

28 Nk'ie nga incha kint'é ni xu'bi, ngayjee xuta
Xi tjintu aya ni'ya sinagoga tu ni xi kama kjahan
ra. 29 As'ai incha tsisintjen ko kik'onsje Jesu natsin
nantio. Incha ngjiko santaha mda nk'antjaihi
asunntu tjenki xi kamandasun nankiu, tu xi yo
kjanikj'antjaihi. 30 Tunga j'ajin masehén ra Jesu
Xuto nga ngji.

B'its'in kits'in ndathi Jesu nku nda xi tijfiajihin nku
ndaninda
(Mr. 1:21-28)

31 As'ai ngji Jesu nanki Capernaum, nanki xi
tijiiajihin ante Galilea. Yo tsakuyaha xuta éhen
Ntiand nga nistjin nkjun. 32 Kama nkjuhun xuta
xi nku ts'in tsakuya, at'aha kinchja xi nkuhu
tsa xa tjthin. 33 Ko aya ni'ya sinagoga xi tijfia
yo kab'ejfiajihin xuta nku nda xi tijfiajihin nku
ndaninda. Kuil xi 'yun nkjun kikjintdya nga b'i
kitsu:

34 —Ji Jesu xi nibdhani Nazaret, ;mi nihi xi
tjinkoni? ¢A ja kjudi n'ekjeheni? Bend yaha ji. Ji
xi ntihi Ntiana.

35Tunga ndjaha kinchjako Jesu ndanindoo:

—iXu sin n'ei ko titjusjejihin ndo!

As'ai ndanindoo kikjanikj'a ndgo t'anankiu
nginkun ngayjee xuta ko najmi kits'in'uhun nga
tsitjujihin. 36 Tu ni xi kama nkjuhtun ra ngatentee
xuta ko b'i ngjan kingjasjaiyaha Xinkjin:

—¢Mi én chankaha xu'bi? Tjihin nga'yun ndo nga
batéxumaha jdnindoo ko nt'é'éhen nga m'osje.

37 Ngayjee ante xi tjin tifia yo tu xi
kichubanijmiyaha ni Jesu.

B'i ts'in kits'innkihi Jesu na nchi'yaha Pedro
(Mt. 8:14-15; Mr. 1:29-31)

38 As'ai tsisintjen Jesu ko tsitju ni'ya sinagoga
nga ngji ni'yvaha Simon. Kui chubo ch'in kjijiiako
na nchi'yaha Simon. Tu xi timahd ra ch'in ko
b'a kik'ihin Jesu tsa ts'iinnkihi tachjuun. 39 As'ai
kingjénstenne Jesu tachjuun ko tsanka tjennki
ch'iun. Kindyjajihin ch'iun ko tjen'yun tsisin-
tjehén nga kitsjaha nichine xi tsichusehe.

B'i ts'in kits'innkihi Jesu nkjin xuta un
(Mt. 8:16-17; Mr. 1:32-34)

40 Nk'ie nga ja ngjintjai ts'fu, ngayjee xuta xi
tjihin xuta un xi kj'ai kj'ai ch'in xi k'uhun, kui xi
incha j'aikgho Jesu ko Jesu kingjenne ntsja nga
nkunku xuta uun ko Kits'innkihi. 41 Ko nkjin ta
maha xuta xi tsitjujihin jdnindoo. B'a kitsu janindoo
nga kikjintaya:

—Ji xi Ntihi Ntiana!

Tunga ndjaha kinchjako Jesu janindoo. Najmi
kitsjantehe tsa kuinchja, at'aha incha be nga Jesu
xi kits'in nibaha Ntiana.

B'its'in tsitju Jesu ngay'énijmi éhen Ntiand
(Mr. 1:35-39)

42 Nk'ie nga ja kama seen, tsitju Jesu nga ngji
nku ante t'axin tiya. Tunga tsangisjaihi ra xuta,
ko nk'ie nga incha tsichu ma xi tjehen sijfia
Jesu, kama mjehe nga ts'iinkasin'yin tu xi najmi
ngjuaihi. 43 Tunga b'ihi kitsu Jesu:

—Tjihin nga ta k'uenijmihi xuta nantia XingisoQ
én nda tsuhu Ntiana xi tsu nga Ntiand tibatéxuma.
At'aha kui x4 kin'e nibahana.

44 Ja kamoo, ngjik'iénijmi Jesu éhen Ntiand xKki
ni'ya sinagoga xi tjin ante Judea.

)

B'its'in kinchjaha Jesu ja ni'yakuyd xi tjuhun
(Mt. 4:18-22; Mr. 1:16-20)

1Nku niya nk'ie nga sijfia Jesu andai ntachak'un
Xi 'mi Genesaret, j'aitsenéhe ra xuta xi mjehe
kuasinfijuhu éhen Ntiana. 2 Kikie Jesu jo tsutsu xi
kjintu tiya andai ntachak'uun, at'aha ja kabitjujen
jatsuba tjio nga tiinchabanéna'yaha. 3As'aijas'en
Jesu nku tsutsu, ya xi ts'e Simon, ko tsankihi nga
ts'iin t'axinichitsutsuu andai ntachak'uun. Y'ejiiaya
Jesu yoo nga tsakuyaha xuta éhen Ntiana.

4 Nga ja kamaha nga kinchja, as'ai kinchjako
Simon:

—T'inkoi tsutsuu ma nankaha ntachak'uun. Yo
chjanikj'o na'yanuu tu xi sakihunuu tjio.

5 B'a kitsu Simon:

—]Ji nda maestru, nku nistjen kamjei na'yani.
Ndaha nku tjio najmi kafit'ani. Tunga jihi xi b'a
tibixin, kui nga kfin kjanikj'dhana na'yoo.

6 Nk'ie nga ja b'a Kkits'in jéo, tu ni xi nkjihin
tjio kisakuhu nga santaha xi mjehé stiya na'yaha.
7 As'ai kinchjaha ja xinkjin xi tiincha tsutsu xinkuu
tu xiKkj'uaisinkoho ra. J'aijoo ko kits'intse susun nga
joa tsutsuu ko ichi maha ndyjaha nga ngjuaijinnti.
8 NKk'ie nga kikie Simon Pedro niuy, tsasinkunch'in
nginkun Jesu ko b'a kitsuhu:

—JiNda Ntia, t'ejfiani, at'aha xi nkdhu an, ngatit-
suhun ts'ian.

9 B'a kitsu at'aha kitsankjun Simon ko ngayjee
ja xi tjenkoho tu ngat'aha tjio nkjun xi kisakuhu.
10 B'a ta kamaha Santiago ko Jua xi jaha Zebedeo
maha, xi ta tjenko Simon. Tunga b'ihi kitsu Jesu
nga kinchjako Simon:

—Najmi tu binkjuin. Nd'ai ch'atuts'ihin ri nga
xXuta nubai.

11 NKk'ie nga incha j'aiko tsutsuu andai ntdo,
incha y'éntuyje ni xi tjihin yo ko kitsjennkihj Jesu.

B'i ts'in kits'innkihi Jesu nku nda xi k'uhun ch'in
fentujnu
(Mt. 8:1-4; Mr. 1:40-45)

12 Ni xi kama, nk'ie nga tijfia Jesu nku nanki
ichi xi tjin yo, tu j'aihi nku nda xi k'uhun ch'in
fentujnu. NKk'ie nga kikie Jesu, tsasinkunch'int'aha
ko kinchjantjai yjoho:

—]Ji nda maestry, tsa ji xi mjehi, kama n'e jeni
nga chjuxinni ch'in xi k'unna.

13 As'ai kingjénne ntsja Jesu nda uun ko b'i
kitsuhu nga Kits'inko:

—Mjena. Katuma jei.

Ta kuihi chubo tsitjuxihin ch'ihinndo. 14 As'aib'i
kitsuhu Jesu ndo:

—IJi, najmi tu ch'a xi 'miyaihi. T'ithinkuchjihi
yjohi nda na'miu ko tjein chje xi nku ts'in y'éjiia
Moise at'aha ja kama jei, tu xi skue kixihi xuta nga
ja kamanda ngahani.

15Ndaha tsa b'a tsu Jesu, tunga tu saha 'yun kiya
sa. Nkjin nkjun xuta xi f'aisehe tu xi kuasinfijuhu
ra ko tu xi kama nkihi ra, at'aha ch'in k'uhun.

16 Tunga maha Jesu, ante kixi xi tjin yo fi nga fi
t'axin. Yo kinchjako Ntiana.

B'i ts'in kits'innkihi Jesu nku nda xi najmi ma fi
(Mt. 9:1-8; Mr. 2:1-12)

17 Nku nistjin nk'ie nga tibakuya Jesu, yo ta
kab'entu ja fariseo ko ja xi bakuya kjuatéxumoo xi
nibaha nga ngusuhun ante Galilea, ante Judea ko
nanki Jerusalen. Kis'ejiia chji nga'yahun Ntiana
ajihin Jesu nga Kits'innkihi xuta un kui chubo.
18 Tu j'aihi k'ua ja xi kab'anganki nku nda nga
kjisun nachahan, xi najmi ma fi. Mjehe joo
nga kjuas'enko nda uun aya ni'yog ko ngjuajfia
nginkun Jesu kai. 19 Tunga najmi kisaku niyaha
ra xi nku ts'in kjuas'enkoho, at'aha katsehe xuta
yo. Kuingainchangjiyajnuhunk'ani'yookoincha
kikjexin nku te ni xi kjinehe ni'yoo. Yo Kits'in
nibajen nda uun nga kjiya nachan ts'thin ra. Kits'in
nibajen santa nkuhu nga j'aingjajfia kamasehen
ayoo xi tjehen nginkun Jesu.

20 Nk'ie nga kikie Jesu nga s'ejihin joo yaha kui,
as'ai kinchjako nda uun:

—]Ji nda xinkjian, ja kama ndyjat'ahi ngatit-
suhin.

21 As'ai kik'atuts'ihin ja chjine'éhen kjuatéxumoo
ko ja fariseo nga b'i ts'in Kits'innkjink'un: “¢Ya
ndaha xu'bi? Najmi tibenkjun Ntiand nga b'a
ts'in tinchja. At'aha nku tutuhu Ntiand xi maha
ts'inndyjat'aha ngatitsuhun xuta.”

22 Tunga kamankjihin ra Jesu ni xi tiincha
ts'Innkjink'un j0o. As'ai b'i kitsuhu:

—¢A b'a ts'in tin'enkjink'uhunnu? 23 ;M4 éhen
Xi 'yun naxu tjen xi kama xihin ndgo? ¢A: “Ja

kama ndyjat'ahi ngatitsuhin”? ¢A ra: “Tisintjein
ko titsutjai”? 24 Tunga mjehéna nga choo nga Ntihi
Ndax'iun tijfia ngajoho Ntiana asunntei xi ma nga
kama ts'iinndyjat'aha ngatitsuhun xuta.

As'ai b'i kitsuhu nda xi najmi ma fiu:

—IJ1i tinchjakoho. Tisintjein, chjubéi nachahin ko
t'in ngdhani ni'yahi.

25 As'ai nginkun ngatentee xuta tjen'yun tsis-
intjehén nda uun, jakj'a nachan xi Kkjijiiasun ko
tits'intsjo ts'thin ra Ntiand nga ngji ngdha ni'yaha.
26 Kama nkjuhun ngayjee xuta ko Kits'intsjoho
Ntiand. Tu ni xi kitsankjuhun nga b'i incha kitsuhu
XinKkjin:

—XKjuankjun xi kjuaxihi kuayaa nd'ai.

B'its'in kinchjaha Jesu Levi
(Mt. 9:9-13; Mr. 2:13-17)

27NKk'ie nga jakama, as'ai tsitju Jesu ko kikie nku
nda xi f'achjintjai ch'a nga ts'inxat'aha ja Roma, xi
Levi 'mi. Kui xi kab'ejfia ante ma nga f'achjintjai
ch'a. Jesu b'i kitsuhu:

—Tsjénnkini.

28 As'ai tsisintjen Levi, y'éntuyje ni xi tjihin yo
ko Kkitsjennkihj Jesu. 29 Ni'yaha Levi kits'thin
Jesu nku s'i chanka ko nkjin nkjun ja xi f'achjintjai
ch'a nga ts'inxat'aha ja Roma ko kj'ai sa xuta
kab'entut'dkoho yamixo. 30 Tunga ja fariseo ko
ja chjine'éhen Kkjuatéxumoo b'a incha kitsuhu ja
ni'yakuyaha Jesu nga y'ésiko:

—¢A ja xi f'achjintjaihi ch'd ko ja xi najmi
naxu ts'intjusuhun kjuatéxumoo tichinekohonu ko
ti'yukohonu?

31 As'ai b'i kitsu Jesu:

—Xuta xi uhun machjéhen ja chjinenki, na-
jmi xi ndaha. 32 Najmi xuta xi naxu ts'intjusun
kjuatéxumaha Moise jai nchjaha, xuta ngatitsun ni
jai nchjaha tu xi ngjuaikj'aha ra animaha.

B'its'in kitstiya Jesu nkjé tjihin nga k'tiéntu kjintia
Xxuta ni'yakuydaha
(Mt. 9:14-17; Mr. 2:18-22)

33 As'ai b'i incha kitsuhu jéo Jesu:

—NKjin niyd b'entu kjintia ko nchjako Ntiana
ja ni'yakuydha Jua Bautista, ko b'a ta ts'in ja
ni'yakuydha ja fariseo. Tunga madha xi ts'i, incha
kjine ko 'bi.

34B'i kitsu Jesu:

—¢A mahad b'entu kjintia xuta xi tjintujin nku s'i
kjuabixan nk'ie nga tijiiajin saha nda bixoon?
35 Tunga kuichuhu nistjin nga chju'aha nda
bixogn. NK'ie nga kuichu nistjin xu'bg, nk'iehé
nga k'uéntu kjintia.

36 Ko b'i ts'in ta y'éjila chubayaha:

—Najmi tjin xi batet'a nku te najyun tsetse ko
b'éstit'akoho nku najyun cha. Tsa b'a ts'iin, najmi
tu nku najyun tsetse batsun. Ta najmi b'akjaha
xinkjin najyuun nga s'estiya. 37 Ko ta ndaha na-
jmi ch'a binchd binu tsetse nku tsa tjabaxin cha.
At'aha binu tsetse kjetiya tsa tjabaxin chdo. As'ai
fi ndzjo binu ko batsun tsa tjabaxiun. 38 Kui nga
tsa tjabaxin tsetsehé xinchaha binu tsetse.

39°Ko najmi tjin xi 'bi binu ch4, tsa tu sa binu
tsetsehé ts'iin mje nga. At'aha b'a tsu nga xi choo
Xi 'yun nda.

6

B'i ts'in kinchjanijmiyaha Jesu nistjin nkjuun
(Mt. 12:1-8; Mr. 2:23-28)

1Nku xuatu tif'a Jesu ma nga tjintje tunifiu. As'ai
jd ni'yakuyaha incha kikje'yun tunifiu ko incha
kits'intjiya ntsja nga kikjine. 2 As'ai k'ua ja fariseo
b'a kitsuhu:

—¢A ni xi tijfla nkjuhun ra kjuatéxumoo nga
nistjin nkjaun tin'ehenu?

3B'i kitsu Jesu:

—¢A najmi kjehé n'eyo ma nga tjit'a ni xi kits'in
David nk'ie nga kama bjoho kui ko ja xi tjenkoho?
4Jas'en ante nkjuhun Ntiand ko kikjine ninkuan
nkjun xi tjintu yo, ni xXi tu jd na'miu ma Kkjinehé.
Kikjine niu ko ta kitsjaha ja xi tjenkoho.

5 Ko b'a ta kitsuhu:

—Ntihi Ndax'iun batéxumaha santaha ko nistjin
nkjaun.

B'i ts'in kits'innkihi Jesu nku nda xi ch'thin ntsja
(Mt. 12:9-14; Mr. 3:1-6)

6 Ni xi kama nga kj'ai xuatu ngaha, jas'en Jesu
ni'ya sinagoga ko tsakuya. Yo ta kab'ejiia nku nda
xi ch'ihin ntsja kixi. 7Ja chjine'éhen kjuatéxumoo
ko ja fariseo kikuntd 'ma Jesu, tu xi skuehe
tsa ts'linnkihi ndo nga nistjin nkjaun ko b'a ts'in
sakuhu ra ma tindyjajihin Jesu. 8 Tunga behé Jesu
ni xi tiincha ts'innkjink'un joo. As'ai kinchjako nda
xi ch'ihin ntsja:

—Tisintjein ko tisinjfiai yo kamaseen.

Tsisintjen ndo ko tsasinjfia kamaseen. 9 As'ai b'i
kitsuhu joo:

—Nku ni kuasjaiyanuu. ¢Mi nihi xi ma n'e nga
nistjin nkjuun? ;A man'e ni Xi nda, a ra ni xi najmi
nda? /A ma n'ek'anki xuta, a ra ma n'ek'ien?

10 As'ai tsasehe ngayjee ja xi kabinchandaihj ko
b'i kitsuhu nda xi ch'ihin ntsja:

—Tjentei ntsai.

B'a kits'in ndo ko kamanda ntsja. 11 Tunga
maha ja xu'bo, tu ni xi kama kjahan ra ko b'i
ngjan kinchjanijmiyakoho xinkjin mi nihi xi kama
ts'ithin Jesu.

B'its'in kitsja xdha Jesu ja postru xi te joo
(Mt. 10:1-4; Mr. 3:13-19)

12 Kj'al nistjin ngdha ngji nchjako Ntiana Jesu
ma tijiia nku asunntu tjenki. Nku nistjen kik'aha
yo nga kinchjako Ntiand. 13 Nk'ie nga ja kama
ndzjeen, kinchjaha xuta ni'yakuyaha. Te jo maha
ja xij'ajin. Ja postru kitsuhu joo.

14 Kui xu'bi ja te jo xi j'ajin Jesu: Simon, xi Kitsja
j'aihin nga ta Pedro k'uin, ko Andre, xi nda nts'e
Pedro maha, Santiago, Jua, Felipe, Bartolome,
15 Mateo, Toma, Santiago xi ntihi Alfeg, Simon xi
mako ja xi mjehe ts'iin ndaihi naxinanta Israel,
16 Juda xi ntihj Santiago, ko Juda Iscariote ya xi
askahan Kkits'inkjas'en Jesu.

B'i ts'in kama fijaktinehe xuta Jesu
(Mt. 4:23-25)

17 As'ai nibajenko Jesu joo ko j'ai sinjfia'ytin nku
ante sunya. Yo kama fijaku nkjin xuta ni'yakuydaha
ko nkjin nkjun xuta xi nibaha ngayjee nanki xi tjin
ante Judea ko xi tjin andaihi nanki Jerusalen ko
ante xi tifla maha nanki Tiro ko nanki Sidon. Kui
Xi j'aisinfijuhu Jesu ko tu xi kama nki yaha ra xi

k'uhun ch'in. 18 Ko xuta xi un tibehe nga tjintujihin
janindoo ta kama ndaihj. 19 Ngayjee xuta mjehe
nga ts'iinko Jesu, at'aha nga'yun xi bitjujihin. Kui
nga'yun xi ts'innkikoho ra ngayjee xuta.

B'i ts'in kitstiya Jesu ya xutaha xi nda tjin ts'e
nginkun Ntiana
(Mt. 5:1-12)

20 As'ai tsasehe Jesu xuta ni'yakuydha ko b'i
kitsuhu:

—A b'a nda tjihin ts' a]un xi najmi tjinnuu
kjuanchind xi kama 'yun k'un, at'aha jun xi
tintsubajiun ma batéxuma Ntiana.

21°A b'a nda tjihin ts'ajun xi tima bjohonuu nd'ai,
at'aha jun xi k'uanki kama ngahanuu.

’A b'anda tjihin ts'ajun xi tich'thinu nd'ai, at'aha
jun xi chajnu ngahanu.

22°A b'a nda tjihin ts'ajun xi ts'iin unkiehenuu
xuta, nk'ie nga najmi sasithin jun xuta, nk'ie
nga ch'on kuitsunuu ko nga kuinchjayanenuu
Xi nku joyaha tsa jun xi ch'onk'un at'aha Ntihj
Ndax'iun yjankiu. 23 Tsjo katumanuu kui nistjiun
ko katsejihinnuu kjuatsjo, at'aha 'yun tse chji xi
n'ekjohoon ndjiojmi jan. At'aha ntje chaha xuta
xu'bo b'a ta ch'on kits'thin ja profeta xi kis'e nistjin
nk'ie.

24°Tynga nima ru n'ehenu xi nching, at'aha ja
tin'ekjohoon kjuatsjonuu.

25 °Nima ru n'ehenu xi kitse sisinnuu nd'ai,
at'aha kama bjo ngdhanuu.

’Nima ru n'ehenu xi tichajnu nd'ai, at'aha k'ué
nusin nusinnuu ko ch'iu.

26 ’Nima ru n'ehenu nk'ie nga ngatentee xuta
nda ts'in kuinchjayanenuu, at'aha b'a ta nda
ts'in kinchjayane ntje chaha xuta xu'bo ja profeta
tsank'a xi kis'e nistjin nk'ie.

B'i ts'in tsakuya Jesu nku n'ekad xi ch'on tits'innd
(Mt. 5:38-48; 7:12)

27°Tunga maha jun xi tibasinfijunt, b'a tixinnuu.
N'etj0 xuta kontranuu. Nda n'oho xuta xi un-
kienuu. 28 Xi ch'on kuitsunuu, nda t'ihuun. NKk'ie
nga chubakoo Ntiand, chubantjo xuta xi ch'on
tits'innuu. 29 Tsa tjin xi k'onjihin nku tsahi, tjeihin
ko xinkuu. Ko tsa tjin xi kjé'ahi chinkantsjahi,
tjennteihi nga katjiko ko chinkahi. 30 Tu yahd ni xi
kuankihi tsa minihi, tjeihin. Ko tsa tjin xi ngjuaiko
ni xi ts'i, najmi tu ji n'enisihi ri. 31 Xi nku ts'in
mjenuu nga n'enuuy, b'a ta n'cho xuta xi kj'ai.

32 ’Tsa n'etjé xi tjoho jun, ¢mi kjuandaha xi
tin'o? Santaha ko xuta ngatitsuun b'a ta ts'in tjoho
xinkjin. 33 Ko tsa nda n'ohgo xi nda tits'innuu, ¢mi
kjuandahaxitin'o? Santaha ko xuta ngatitsuun b'a
ta incha ts'in. 34 Ko tsa n'ekienyohoo xi behe k'un
ngatsjangajoyangahanuu, imi kjuandaha xi tin'o?
Santaha ko xuta ngatitsuun ts'inkienyaha xinkjin ko
kuya ngajoya ngaha.

35’Tunga maha jun, n'etjé xuta kontranuu, n'cho
ni xi nda, ko n'ekienyo nga najmi tu chuyo tsa
k'uai ngajoya ngahanuu. B'a ts'in tse chjin'ekjaihin
ruu ko kuichumo ntihi Ntiand xi tijfia nk'a jan.
At'aha kui xinda ts'inko ndaha tsa xi ch'onk'uun ko
xi najmi tsjdha mab'achjihi nga nda tin'eko. 36 Kui
nga katuma nimahanuu xuta xingisoo xi nku ts'in
Na'minuu ma nimaha xuta.

B'its'in tsakuya Jesu nga najmi n'ek'anjia jé xuta
(Mt. 7:1-5)
37°Najmi tu n'ek'anjiu jé xuta xi kj'ai. B'a ta ts'in
Ntiana najmi ts'iinnijénuu. Najmi tu n'ohoo kjua
xuta xi kj'ai. B'a ta ts'n Ntiana najmi ts'iinnuu
kjua. N'endyjat'o ko Ntiana ta ts'iinndyjat'anuu.
38 Tjon ko Ntiana tsja sisinnuu. Ts'iintse susun ko
xi k'uétsujneyahd tsanuu. Xi ngjuai ndzjontjaihi
kama. Chuba xi n'e chjon nga k'uo, ta kui xi
k'uachubako ngdhanuu Ntiana nga tsjanuu.
39Ko b'i ta ts'in tsakuya Jesu nga y'éjila chubaya:
—¢A kamaha ra nku nda ka kuaku niyaha kj'ai
nda ka? ¢A najmi kuixuntuydha nku tixa nga
joo? 40 Nku nda ni'yakuya najmi 'yun yankjun
sa nga nda maestruhu. Tunga nga ja kfet'aha
ni xi tibangiya, b'a ta ts'in kamaha xi nkuhu nda
maestruhu.
41°;Nku ts'n ji tichasehe ri stjé xi kjinkihi tunkun
nda nts'ei nk'ie nga najmi tits'in ndzjehin yaxu'ba
xi kjinki tunkuin? 42 Tsa najmi tiyai ydxu'ba xi
kjinki ts'i, ¢nku ts'in b'a k'uihin ri nda nts'ei:
“Nda nts'é, k'uainteni nga k'uasjénkia stjé xi kjinki
tunkuin”? Tin'ei ni xi ts'in Xi tu tsjoho ra bakuchji
xi nku ts'in benkjun Ntiand ni xi n'eni ni. N'esje
mabhi tjun yaxu'ba xi kjinki tunkuin, tu xi nda kama
ndzjehen ri nga n'esjenki stjé xi kjinki tunkun nda
nts'ei.
B'its'in tsakuya Jesu xi nku ts'in yaha ra xuta
(Mt. 7:17-20; 12:33-35)
43°Najmi yd tu xi nda bjaha tu xi najmi nda,
ko ta ndaha ya tu xi najmi nda bjaha tu xi nda.
44 Tu xi bjaha nga nkunku yd tu xi tjin, kui xi

bakuchji xi nku k'un ya tuu. At'aha najmi ajin
na'yoo s'e tu higo ko ta ndaha najmi ajin na'ya
ntsje s'e tuntsjajé. 45 Nku nda xi nda, ni nda xi
tijilajin animaha b'asje. Nku nda xi ch'onk'un, ni
ch'onk'un xi tijiiajin animaha b'asje. At'aha ni xi
kitsejihin animaha xuta, kui ni nihi xi bitju ts'a.

B'its'in tsakuya Jesu yad xutaha xi nkjink'un
(Mt. 7:24-27)
46°; A: “Nda maestru, nda maestru”, ti'mihini
nga najmi tin'ehenu ni xi tibakuydnuu? 47 Xinyanuu
ya xi nka joyaha xi f'aisena ko nt'é énna ko
ts'intjusun. 48 Kui xi b'a joyaha nku nda xi nanka
tsakjan ko naxi y'éyanjikoho tuts'in ni'yaha nga
kits'innda. NK'ie nga kama 'yun ntaje, 'yunj'aik'iéhe
ni'yoo. Tunga najmi j'ajniydha ra, at'aha naxi
kamandasun.
49°Tunga maha xi nt'é énna ko najmi ts'intjusun,
kui xi b'a joyaha nku nda xi tu asun t'anankiuhu
kits'inndasun ni'yaha nga najmi y'éyanji. Nk'ie nga
'yun j'aisatéhe ntaje ni'yoo, tu tjen'yun tsijnehé ko
tu xihi ni kis'ejfia.

7

B'i ts'in kits'innkihi Jesu nda musuhu nku nda jun
k'aku
(Mt. 8:5-13)

I NKk'ie nga ja kamaha Jesu nga kinchjako xuta,
as'ai ngji nanki Capernaum. 2Yo tijfianku nda jun
k'aku Roma xi tijiiaha nku nda musu xi tjo nkjuhun,
xi kjijfia un ko ja ma kuayaha. 3 NKk'ie nga kint'é
nda jun k'aku ni xi tits'in Jesu, Kits'inkjisehe k'ua
jacha xitjihin xa ajihin xuta judio, tu xi kuankihira

Jesu nga kj'uai ts'innkihi nda musuhu. 4 As'aiincha
j'aisehe Jesu ko tsankintjai nda juun nga b'a incha
kitsu:

—Nda animaha ndo. Machjéhen nga kuisinkoi.
5 At'aha tjoho xutand ko santaha nku ni'ya sina-
goga Kkits'inndani.

6 As'ai ngjiko Jesu joo. Tunga nk'iehé nga ja
incha tsichu tifia ni'yaha nda juun, k'ua ja xi nda
nchjakoho nda juun Kkits'inkjisehe Jesu tu xi b'a
kuitsuhu ra:

—B'i titsuhi nda jun k'aku: Ji nda ntia, najmi tu
n'estihi yjohj, at'aha najmi an tsuhuna tsa ni'yana
kuitjas'ein. 7 Kui kjuaha nga ta najmi kama tak'an
kjuaisehera. Tu b'a tixin ni nga katumanda nda
musuna, ko kamanda ndo ma. 8 At'aha xi nkuhu
an, tijfiana xi batéxumana ko ta tjinna ja jun xi
batexumaha. NKk'ie nga: “T'in”, xihin nku, as'ai fi.
Ko tsa: “Nibai”, xihin kj'ai, as'ai niba. Ko tsa nku
nda musuna: “N'ei kui nii”, xihin, as'ai ts'in.

9NK'ie nga kint'é Jesu én xi kits'in nibd nda juun,
kama nkjuhun ko kits'ink'6tjiya nga kinchjako xuta
nkjin xi tjenko:

—Kjuaxi ni xi tixinnuu. Ndaha nku xuta xi ntje
Israel tjehen ra najmi kjee sakyjinna xi b'i ts'in
s'ejihin an xi nku ts'in s'ejihin ndai.

10 Nk'ie nga kik'éya ngdha ja xi Kkits'inkji nda jun
k'aky, ja nda ngaha nda musu nga incha j'ai.

B'i ts'in kits'inkj'diyaha Jesu ntithi nku tachjutin xi
jak'ien x'ithin
11NK'ie nga ja kama, as'ai ngji Jesu nanki ichi xi
'mi Nain nga tjenko ts'thin ja ni'yakuyaha ko nkjin
nkjun xuta. 12 Nk'ie nga ja tsichu tifia Jesu ma nga

bitjas'ehen raa nankiuy, kikie nga nti nku tutuhu
nku tachjuun xi ja k'ien x'ithin tiincha fingjayanji
xuta. NKjin nkjun xuta nantia xi tjin yo xi tjenkoho
tachjuun. 13 NKk'ie nga kikie Nda Ntiand tachjuun,
kama nimaha ko b'a kitsuhu:

—Najmi tu ch'i.

14 As'ai ngjise tifiaha kaxo ko Kkits'inko. Tsin-
cha'yun ja xi y'anganki kaxo. As'ai b'i kitsu Jesu:

—Ndati, ji tinchjakoho. jTisintjein!

15 As'ai y'ejiia kutu nda xi ja ka'mee kai ko
kinchja. Kits'inkjas'en ngaha Jesu ndo aya ntsja
naaha. 16 Kitsankjun ngayjee xuta ko Kits'intsjoho
Ntiana nga b'i kitsuhu xinkjin:

—Nku nda profeta chanka ja kuitjujinna.

Ko b'a ta kitsu ya:

—Ntiana ja kj'uaisinko xutaha.

17Kinu'y4 ni xi kits'in Jesu ngayjee ante Judea ko
ngayjee ante xi tjindai yo.

B'i kitsu Jesu nga kinchjako ja ni'yakuyaha Jua
Bautista
(Mt. 11:2-6)

18 Jua Bautista ta kint'é ngayjee ni xu'bi,
at'aha ja ni'yakuyaha kitsiyaha. As'ai kinchjaha
jo ja ni'yakuydha 19 ko Kits'inkjisehe Jesu tu xi
ngjuaingjasjaiyaha ra nga b'i kuitsuhu: “¢A ji nda
Xi tjthin nga Kkj'uai? ;A ra chuyaha ri kj'ai ndaha?”
20 Nk'ie nga j'ai j0o ma tijfia Jesu, b'i incha kitsuhu:

—Jua Bautista kuats'in nibani nga chasjaiyaihi:
“¢Ajirunda xi tjthin nga kj'uai? ¢A ra chuyaruri
kj'ai ndaha?”

21 Ta kuihi chubo Kkits'innkihj Jesu nkjin xuta xi
k'uhun ch'in, xi un tibehe ko xi tjintujihin janindoo,

ko kits'in nga kama chjihi nkjin xuta ka. 22As'aib'a
kitsuhu joo:

—Tankink'inyohoo Jua ni xi kuayo ko ni xi
kuanu'yo ei. Tima chjihi xi kaha. Xi najmi ma fi
tiincha fi. Xi k'uhun ch'in fentujnu timanda. Tint'é
xistayaha. Tif'adiyahaxija K'ien. Tis'enjjmihj én nda
tsuhu Ntiand xi x'ahan. 23 {Nda tjin ts'e Xi najmi tjin
ni xi ts'iinch'oho nga tsjénnkinal!

B'i ts'in kinchjanijmiyaha Jesu Jua Bautista
(Mt. 11:7-19)

24 NKk'ie nga ja ngji ja ni'yakuydha Jua Bautista,
as'ai b'i kitsu Jesu nga kinchjanijmiyaha Jua:

—¢MI nihi xi tsankinsenkjuhuun ante kixiu? ¢A
nku yaxa xi tits'ink'ajnihi ntjo? 25 Tsa najmi, ¢mi
nihi xi tsankinsohgo? ¢A nku nda xi yja najyun
tsjo tjin? Najmi, at'aha xi bja najyun tsjo k'un ko xi
nda ts'in tjintu, ni'yaha nija rei tjintu. 26 Tunga, ¢ mi
nihi xi tsankinsenkjuhuun? ¢A nku nda profeta?
Johon, kui. An b'a tixinnuu nga kui Jua xi 'yun
chanka sa ajihin ja profeta.

27 ’Jua tinchjanijmiyaha ni xi tjit'a xujun éhen
Ntiana:

Tits'inkjid nda chjine'énna tu xi ngjuai titjuhun ri.
K'uénda titjun niyahi.

28 An b'a tixinnuu. Ndaha nku xuta xi tjin asunntei
najmi 'yun chdanka sa nga Jua Bautista. Tunga xi
'yun ichi ma batéxuma Ntiand, kui xi 'yun chanka
sanga Jua.

29 Ngayjee xuta ko santaha ja xi f'achjintjai ch'a
nga ts'inxat'aha ja Roma, nk'ie nga kint'é éhen Jesu,
b'a incha kitsu nga naxu ts'in Ntiana. At'aha
kui xi kits'in yu nga kisaténtd nk'ie nga tsaténta

Jua xuta. 30 Tunga ja fariseghd ko ja chjine'éhen
kjuatéxumoo najmi kisaténtd. B'a ts'in ta kuihi
y'éch'oho ra yjoho ni xi y'énda Ntiand nga tsjaha.
31B'i kitsu ya Jesu:

—:Mi nihi xi k'uejiid chubayakohona xi nku
k'un xuta xi tjin nd'ai? ¢Ya xi b'a joyaha xuta
xu'bi? 32 Kui xi b'a joyaha ja asti xi b'entu niydatée
ko kjintayaha xinkjin nga b'a incha tsu: “NKk'ie nga
kin'ekjanei yanaxu, ¢4 najmi kichankihinu? Ko
nk'ie nga kisei suun nusin, ¢4 najmi kich'thinu?”

33’At'aha nk'ie ngaj'ai Jua Bautista, y'ejfia kjintia
ko najmi kik'i binu. As'ai: “Ndaninda tijiiajihin”,
tsixidn. 34 Askahan j'ai nga Ntihi Ndax'iun xi kjine
ko 'bi, ko tu sa b'aha bixin ngo: “Kui ndai xi 'yun
kjine ko 'yun 'bi. Nda nchjako ja xi f'achjintjai
ch'a nga ts'inxat'aha j& Roma ko ja xi najmi naxu
ts'intjusun kjuatéxumoo.” 35 Tunga tis'ejfla chjihi
kjuankjintak'uhun Ntiana nk'ie nga tiyaha ni xi
tits'in.

B'i kama nk'ie nga ngji Jesu ni'yaha nku nda
fariseo

36 As'ai nku nda fariseq b'a kitsuhu Jesu nga
ngjuai kjinekoho nifiu. Ngji Jesu ni'yaha ndo ko
y'ejilat'a ydmixo. 37 As'ai nku tachjutn ngatitsun
Xi ta tijiia nanki xu'bo kint'é nga nifiu tikjine Jesu
ni'yaha nda fariseq. As'ai j'aiko nku lubata ndjio
chjixi tiinchaha ntd sinjne. 38 Tikjintahd ts'thin nga
j'aik'iejfiat'a tsuku Jesu ko ntankun tsanéjnukoho.
As'ai ta kuihi ntsjaku Kits'inxijnukoho sjai Jesu ko
kikjexu'ba ko kik'onjnuhu nta sinjne.

39 Nk'ie nga kikie ni xu'bi nda fariseq xi
tsankihi Jesu nga kj'uai kjinekohg nifiy, b'i ts'in

kits'innkjink'un: “Tsa kjuaxi nga nku nda profeta
ndai, skue ra ya naaha xi tits'inkoho ko mi xutaha
niy, at'aha ngatitsuhun ts'in tachjuun.”

40 As'ai b'i kitsu Jesu:

—]Ji Simon, nku ni mjena Xinyaha.

B'a kitsu ndo:

—Chubali, nda maestru.

41 B'i kitsu Jesu:

—]Jo ja kitsjehen toohon nku nda xi ts'inkienya
toon. Nku xi kitsjehen un unchan toontaba ko
nku xi kitsjehen chéte. 42 Nk'ie nga najmi be joo
nku ts'in K'uéchjihi ndo at'aha najmi tjihin toon,
as'ai kin'endyjat'aha nga joo ni xi tjehen. Kui nga
t'inyahani, ¢md xi kui ja xi joo 'yun tjo saha nda xi
ts'inkienya toon?

43 B'a kitsu Simon:

—Nda xi 'yun tse kin'endyjat'aha, xian.

B'i kitsu Jesu:

—B'a tjin ni xi kuakixin.

44 As'ai tsase Jesu ma sijiia tachjuun ko b'a ta
kitsuhu Simon:

—¢A tlyai tachjiin? An kjuajkjas'en ni'yahi ko
najmi kuak'aini ntanijua xi kuanejnuhuna tsuka.
Tunga maha tachjiin, ntankun kuakanéjnukoho
tsukd ko ntsjaku kuats'inxijnukoho. 45 Najmi
kuachjuxu'bani tsa kuasunifiani nk'ie nga kjua
ni'yahi, tunga tachjiin santa nkahu nga kuas'en
najmi ticht maha nga tikjexu'ba tsukd. 46 Najmi
kuich'onjnuihi seti nintakd, tunga tachjiin nta sin-
jne kuak'onjnuhu tsuka. 47 Kuinga b'a tixihinra. Ja
kama ndyjat'aha ngayjee ngatitsun nkjun xi tjihin,
at'aha 'yun tse kjuatjo kuakakuchji. Tunga xuta xi
ichin'endyjat'aha, kui xi ichi kjuatjo bakuchji.

48 As'ai b'a kitsuhu tachjiun:

—Ja kama ndyjat'ahi jéhj.

49 As'ai ja xi kab'entut'dkoho yamixo b'a incha
kitsuhu xinKkjin:

—cYa ndaha xu'bi nga santaha ngatitsun maha
ra ts'inndyjat'aha?

50Jesu b'i kitsu yaha tachjuun:

—At'aha kuas'ejihin nga Ntiana Kits'in nibana,
kui nga kuan'ek'ankihi ri. T'inndai ko kas'ehi
Kkjuajyu.

8
Kui jminchjiin xi ta kitsjennkihi Jesu

17Ja kamoo, as'ai ngji Jesu nga kikjatsu'ba xKki
nanki i xi tjin yo ko xi xixihi. Y'énijmi ko kitstya
nga Ntiana xi batéxuma. Kitsjenkoho ja postruxite
joo 2ko k'ua jminchjin xi kits'innkihi ko xi kik'onsje
janinda xi tjintujihin. Tjenjihin jminchjiun Maria xi
ta 'mi Magdalena, xi tsitjujihin yatu janinda, 3 ko
Juana chjuthun Chuza, nda xi ts'inxat'aha nda rei
Herode Antipa, ko Susana ko nkjin sa jminchjin xi
tsasinko Jesu nga kitsjaha ni xi tjihin.

B'i ts'in tsakuiya Jesu nga Kits'inchjén nku nda xi
tsaténdzjo xuyma
(Mt. 13:1-9; Mr. 4:1-9)

4 Kama fijaka nkjun xuta xi incha tsitju nankihi
nga j'aisehe Jesu. As'ai tsakuyaha nga y'éjfia
chubayaha. B'i kitsu:

5 —Nku nda ngjiténdzjo xujmaha. NKk'ie nga
tibaténdzjo xujmooe, k'ua xi tsixuntu andai niyoo.
As'ai tsisinne ko nisee incha kikjine xujma xu'bo.
6 K'ua xi tsixuntu ajin ndjio. NKk'ie nga jasu, as'ai

kixi at'aha kindyjat'aha ntanijua. 7 K'ua ngd xi tsix-
untu ajin na'yoo. Kisa na'ydo ko najmi kitsjantehe
nga nda saa xujma xu'bo. @ Tunga k'uahd nga
Xi tsixuntu md nga nda nankiu. Kui xi jasu ko
tu xi tsehé kitsja. Nkunku xujmoo Kitsja santaha
unchan niya sa.

Ko 'yun kinchja Jesu nga b'i kitsu sa:

—Xi tjen tjabaxinfiju katasinfiju.

B'i ts'in kitsuya Jesu a tu subahd y'éjfia
chubayaha nga tsaktiya
(Mt. 13:10-17; Mr. 4:10-12)

9 As'ai ja ni'yakuydha incha kingjdsjaiyaha mi
nihi xi tsakuiya nga y'éjfia chubayoo. 10 As'ai b'i
kitsu Jesu:

—TJun ja kik'ainuu nga kamankjinnuu ni xi 'ma
tijiia ts'e xi nku ts'in batéxuma Ntiand. Tunga
xuta xi k'og tu s'ejfia chubayaha ra, tu xi ndaha
tsa kuasehe tunga najmi skuehé, ko ndaha tsa
kuasinfiju tunga najmi kamankjihin ra.

B'i ts'in tsakuya Jesu xi nku ts'in ts'inkjdthin xuta
éhen Ntiand
(Mt. 13:18-23; Mr. 4:13-20)

11°B'i tsuhu ra én xi kuak'iejiid chubaya. Xu-
jmao, kui xi nku joyaha éhen Ntiana. 12 Xujma xi
tsixuntu andai niydo, kui xutaha xi nt'é éen, as'ai
niba ndanindoo ko kjexin én xi ja tijiiajin animaha
xuta xu'bo tu xi najmi s'ejihin ra éen ko b'a ts'in
najmi n'ek'ankihi.

13°Xujma xi tsixuntu ajin ndjio, kui xutaha xi
nt'é éen ko tsjo ts'in ts'inkjathin tunga najmi 'yuhuin
tjihin kjama. Kutjuhu s'ejihin Ntiand ko nk'ie nga
chjut'ayak'un, ts'in t'axihin yjoho éen.

14°Xujma xi tsixuntu nga ajin na'yoo, kui xutaha
Xi nt'é éen tunga ni xi tjihin asunntee s'entaha ra,
ko mjehe kjuanchindo ko kjuatsjo xi tjin asunntee.
B'a ts'in najmi sakuntehe ra nga nda sadha éen ajin
animaha xuta xu'bo ko najmi tsja chan.

15°Tunga maha xujma xi tsixuntu nanki xi ndoo,
kui xutaha xi nda animaha ko Kkixi tjintuydha.
Basinfijuhu éen ko b'a joyaha xujma xi tsja chan xi
nda, at'aha ndja tiincha.

B'its'intsaktiya Jesunganajmimas'ejfia 'ma éhen
(Mr. 4:21-25)
16°’Najmi tjin xi b'éti nku nd'i ko as'ai b'é'makoho
nku ni ko tsa b'éjfianki kinte nachan kamo. B'éjfia
nk'a ni, tu xi s'e ndzjehen ra xuta xi kjuas'ehen
ayoo. 17 At'aha ngayjee ni xi 'ma tijia nd'ai,
kuichu nistjin nga s'ejfia chji. Ko ngayjee ni xi
najmi tijfia chji nd'ai, kuichu nistjin nga cha ko
kuitju chji. 18 Kui nga 'yun nda tasinfijjuhunu ni xi
tinu'y0. At'aha xi mjehe nga kamankjihin, k'uai
saha. Tunga xi najmi ts'iinsihin nga kamankjihin,
chju'aha santaha ni xi titsu nga kamankjihin kai.

B'its'in kitsuya Jesu yd xi naaha ko yd xi ja nts'e
(Mt. 12:46-50; Mr. 3:31-35)

19 As'ai naaha ko ja nts'e Jesu j'aisehe, tunga
najmi kamaha tsichusehe at'aha katsehe xuta yo.
20 As'ai tjin xi b'a kitsuhu Jesu:

—Naahi ko ja nts'ei kabincha natsin jan. Mje
ruhu skuehi.

21B'j kitsu Jesu:

—Xi basinfijuhu éhen Ntiand ko ts'intjusun, kui
xutaha xi nana ko ja nts'é.

B'i ts'in kits'ink'iéjyu Jesu ntjo ko ntdchak'uun
(Mt. 8:23-27; Mr. 4:35-41)

22 Nku niya jas'enko Jesu ja ni'yakuydha nku
tsutsu ko b'a kitsu:

—Tjidn ngabanta xinkuhu ntachak'uun.

As'ai incha ngji. 23 Tunga nk'iehé nga tiincha
f'atikja ntdo, tu kis'efehé Jesu. As'ai kamajin
ntachak'uun nku ntjo xi tu xi 'yuhun ko jas'ehen
ntanijua tsutsuu. B'a kama xi ja ngjuaijinnti yoo
kama. 24 As'ai ja ni'yakuy6o incha ngji ts'inkj'dha
Jesu ko b'i kitsuhu:

—iJinda maestry, nda maestru! jJakuayaa eini!

As'ai tsisintjen Jesu ko ndja kinchjako ntjo ko
t'éhen ntachak'uun. Kitsjenjyu ntjo ko kis'e jyujyu.
25 B'i kitsuhu ja ni'yakuydha:

—¢A najmi s'ejihinnuu Ntiana?

Kitsankjun ko kama nkjuhun jéo ko b'i ngjan b'i
kitsuhu xinKkjin:

—c:Ya ndaha xu'bi nga santaha ko ntjo ko
ntachak'uun batéxumaha ko nt'é'éhen?

B'i ts'in kits'in ndathi Jesu nku nda xi tjintujthin
Janindog
(Mt. 8:28-34; Mr. 5:1-20)

26 As'ai incha tsichu nankihi xuta Gerasa, nanki
Xi tijfia ngabantd ntachak'uun, xi tjehen ankjin
ante Galilea. 27 NK'ie nga tsitjujen Jesu tsutsuu,
as'ail j'aik'uhun nku nda xi yo nankihi. Ndaninda
tijflajihin ndo. Kui xi ja nd'ai nkjun najmi ta
bjaha najyun ko ta ndaha najmi b'ejfiaya ni'ya.
Tu ajin tsjoohd b'ejfia. 28 Nk'ie nga kikie Jesu,
tsasinkunch'int'aha ko kikjintaya nga b'i kitsuhu:

—]JiJesu, Ntihi Ntia nku tutu xi tijfia nk'a jan, ¢mi
nihi xi tjinkohi an? Tibankihi nga najmi tu 'baini
kjuanima.

29 B'a ts'in kinchja ndo, at'aha Jesu b'a kitsthu
ndanindog nga kuitjujihin. Ja tu xi nd'aihi ko
yaha nga tijiiajihin ndo ndanindog. Ta nda tsa
n'ukicha s'e'yunkoho ndo. Tu nku kjetiyaha ni xi
s'e'yunkoho. As'aindanindoo fikoho ma nga najmi
ch'a tjin.

30 As'ai Jesu kingjasjaiyaha:

—¢Nku 'mihi?

B'a kitsi ndanindoo:

—Legion 'mini.

B'a kitsu at'aha miihi janindoo tjintujihin. 31 As'ai
incha tsankihi Jesu nga najmi tu ts'iinkjihi ante
ch'on chuun md nga un skuehe. 32Xi tjehen nku
asunntu tjenki nkjin nkjun chinka tiincha kjine
jiid. As'al janindoo tsankihi Jesu nga tsjantehe
nga ngjuaikjas'enjihin chinko, ko kitsja kjua Jesu.
33 Incha tsitjujihin ndo janindoo nga incha ngjik-
jas'enjihin chinko. Tsangatsanka chinko nga kik-
janikj'antjai yjoho ma nk'antjaihi yo ko tsixuntujin
ntachak'uun. Yo jesunjin nta.

34 Mdha ja xi tiincha kunntd chinko, nk'ie nga
kikie ni xi kamoo, incha tsanka. Ngji tsuiyaha xuta
Xi tjin ajin nantio ko andai nantio. 35 As'ai incha
j'aisehe xuta ni xi kamoo. J'ai ma tijfia Jesu ko kikie
nga kab'ejiiat'a sjai Jesu nda xi tsitjujihin janindoo.
Ja yja ngaha najyun ko ja nda jeje ngaha. Incha
kitsankjun joo. 36J4 xi kikie ni xi kamoog incha
kitsuyaha xuta xingisog xi nku ts'in kamandaha
nda xi tsitjujihin janindoo. 37 As'ai ngayjee xuta

nantia xi tjin nanki Gerasa tsankihi Jesu nga kuitju
ngaha yo, at'aha tu ni xi incha kitsankjuhun. As'ai
jas'en Jesu tsutsuu ko kik'Gya ngaha.

38 Mdaha nda xi tsitjujihin janindoo, mjehe nga
tsjénnkihi Jesu ko tsankihi kjua. Tunga tsasin
niyaha ra Jesu. B'i kitsuhu:

39 —T'in ngahani ni'yahi ko tixinyai ngayjee ni xi
kuats'inkohi Ntiana.

As'ai ngji ndo ko Kkitsuya ngayjee ajin nantio
ngatentee ni xi kits'inkoho Jesu.

B'i ts'in Kkits'innkihi Jesu nku takjin ko nku
tachjutin
(Mt. 9:18-26; Mr. 5:21-43)

40 Nk'ie nga ja kik'Gya ngaha Jesu ngabanta
xinkuuy, tsjo ts'in kits'inkjaihin xuta nkjiun, at'aha
ngatentee tiincha kuyaha. 41 As'ai j'ai nku nda xi
'mi Jairo xi ta nku nda k'akuhu ni'ya sinagoga. Kui
Xi tsasinkunch'int'aha Jesu ko tsankihi nga ngjuai
ni'yaha, 42 at'aha takjin nku tutuhu xi tjihin te jo
nu ja ti'me.

NKk'ie nga tifi Jesu yo, ixi tibasinne'yuhun ra xuta
nkjin xi tjennkihi. 43 Ta tjenjihin xuta nkjiun nku
tachjuun xi tjihin te jo nu nga jni tits'ink'iehen. Ja
chjinenki kits'inkjehe ngayjee ni xi tjthin. Ndaha
nku najmi kamaha Kkits'innkihj. 44 Kui tachjiun xi
nibaha astun Jesu ko kits'inko tuts'in najyuhun. Ta
kuihi chubo tjen'yun kitikjdyahd ra jniu. 45 As'ai
b'aha kitsu Jesu:

—¢Ya xi kuats'inkona?

Tunga ndaha nku najmi Kits'inkie yjoho. As'ai
b'a kitsu Pedro:

—]Ji nda maestru, xuta nkjiun tibasinne'yihin ko
b'i ngjan tiincha tsunifiaihi.

46 Tunga b'ihi kitsu Jesu:

—Tjin xi kuats'inkona, at'aha ndzjen kamana
nga kuitjujin nga'yunna.

47 Mdaha tachjuun, nk'ie nga kikie nga najmi
kama tsanka 'ma, as'ai ixi ts'atsé nkjuhun nga
j'aisinkunch'int'aha Jesu. Nginkun ngatentee xuta
kitsuya mi kjuaha nga Kkits'inkoho najyuhun Jesu
ko xi nku ts'in ta kuihi chubo kama nkihi. 48 B'i
kitsuhu Jesu tachjuun:

—]Ji ntina, at'aha kuas'ejihin nga Ntiana kits'in
nibana, kui nga kama nkihi ri. Kas'ehi kjuajyu nga
t'in.

49NKk'ie nga b'a ta titsuhu Jesu, tuj'aihi nku nda xi
nibaha ni'yaha nda k'akuhu ni'ya sinagoga ko b'a
kitsuhu:

—TJa Kk'uen takjihin. Najmi ta n'estihi ri nda
maestru.

50 Tunga nk'ie nga kint'é Jesu niu, as'ai b'i
kitsuhu ndo:

—Najmi tu binkjuin. Tu nku kas'ejihin ri an ko
kama nkihi takjihin.

51 NKk'ie nga tsichu Jesu ni'yaha ndo, najmi kit-
sjante tsa kj'al xi kjuas'enko ayoo, tu Pedro saha,
Jua, Santiago, ko na'mihi ko naaha takjiun. 52 Kui
chubo ngayjee xuta xi kama fijaku yo tiincha kjinta
ko tiincha ts'inbat'a takjiun, tunga b'ihi kitsu Jesu:

—Najmi tu ch'id. Najmi ka'me takjiun. Tu
kjifehé.

53 Tsajnukiehe xuta, at'aha incha be nga ja
ka'me takjiun. >4 Tunga Jesu jakj'a ntsja takjiun ko
b'i kitsuhu:

—Takjin, tisintjein.

55 As'ai j'alya ngaha ra takjiun ko tjen'yun tsisin-
tjehén. B'a kitsu Jesu nga k'uaihi nichine takjiun.
56 Tu ni xi kama nkjuhun ra xi chaha takjiun, tunga
b'aha kitsu Jesu nga najmi tu ch'a xi kuitsuyaha ni
X1 kamoo.

9

B'its'in kitstlyahg Jesu ja postru xi nku incha ts'iin
nga k'uénijmi
(Mt. 10:5-15; Mr. 6:7-13)

1Kinchja fijaha Jesu ja ni'yakuya xi te joho ko kit-
sjdhanga'yun ngangajoho Jesu kamaha joo k'onsje
janinda Xi tjintujihin xuta ko nga ts'iinnkihi ch'in xi
k'uhun xuta. 2 Kits'inkji tu xi incha k'uénjjmihi nga
Ntiand ja tibatéxuma ko nga ts'iinnkihi xuta xi uhun.
3 B'i kitsuhu:

—Najmi tu chumi nihi xi ch'o nga n'oo niya. Na-
jmi tu ch'o yanise, ta ndaha tsa, ta ndaha ninkuan,
ta ndaha toon, ko ta ndaha najmi tu ch'o jo 'yun
najyun. 4 Ma kuitjds'oon nku ni'ya, yo tintsubgo
santa nkuhu nga kuitju ngahanu ante xu'bg. > Tsa
tjin ma najmi n'ekjainnuu, tu saha titjusjoo nanki
xu'bo ko t'etsujno ndyjo tsuku, tu xi b'a ts'in
kuakuchjihinu nga tjehen jé xuta xu'bo.

6 As'ai tsitju joo nga incha ngji ngayjee nanki xi
tjin yo. Y'énijmi én nda tsuhu Ntiana ko kits'innkihj
xuta un xi tjin tu ma xi tjehén ni.

B'i ts'in kits'innkjink'un Herode Antipa ngat'a ts'e
Jesu
(Mt. 14:1-12; Mr. 6:14-29)

7 Nda rei Herode Antipa kint'é ngayjee ni
xi tits'in Jesu ko ndaha najmi be nku ts'in
ts'linnkjink'un ngat'a ts'e yaha Jesu. At'aha tjin
xi b'a kitsu nga Jua Bautista xi ja j'aiya ngaha ra
ngabayoo, ko tjin nga xi b'a kitsu nga nda profeta
Elia ja j'ai ngaha, ko kj'al nga xi b'a kitsu nga ja
j'édlya ngaha ra ngabayoo nku nda profeta xi y'ejia
nistjin nk'ie. 9 Tunga maha Herode, b'i kitsu:

—An Kkitsja kjua nga kitikja nintaku Jua. Tunga,
¢ya ndaha xu'bi yo ni ma, xi b'i ts'in tint'e éhen?

Kui nga mjehe ra Herode skuehe Jesu.

B'i ts'in kits'inkjen Jesu jd xi un mii
(Mt. 14:13-21; Mr. 6:30-44; Jn. 6:1-14)

10 Nk'ie nga ja kik'éya ngdha ja postry, incha
kitsuya tentehe Jesu ni xi kits'in. As'ai Jesu ngjiko
t'axin suba joo nku ante ma najmi ch'a tjin, xi
tifia maha nanki xi 'mi Betsaida. 1! Tunga incha
kikiehé ra xuta ko Kkitsjennkihi. Jesu nda ts'in
kits'inkjaihin xuto ko kinchjanijmiyaha Ntiana, xi
nku ts'in batéxuma, ko Kits'innkihi xi uhun. 12 Nk'ie
nga ja tima ngixun, inchaj'aik'uhun ja ni'yakuya xi
te joo ko b'a kitsuhu:

—Tu saha b'a t'ihin xuto nga katji nanki xi
tjindai ei nga ts'inkj'a nistjen ko katangisjainichine,
at'aha ante kixihi ei.

13 As'ai b'i kitsu Jesu:

—Tu saha jun tjohoon ni xi kjine xuta.

B'a kitsu joo:

—Un ichi maha ninkuan xi kich'ai ko jo ichi tjio.
¢A ra kuankin ch'atse nii nichine xi kjine ngayjee
xuta nkjiun?

14 At'aha ma ra un mii ja xi kabincha yo. Tunga
b'ihi kitsuhu Jesu ja ni'yakuyaha:

—Nku ma tsa chate chate n'ek'a stiun xinkjin
xuto nga n'ek'iéntu.

15B'a incha Kkits'in ja ni'yakuy6o ko ngayjee xuta
incha y'entu. 16 As'ai jakj'a Jesu ninkuan xi uun
ko tjio xi joo. Tsasenjinki nk'a jan nga Kkitsjaha
mab'achjihj Ntiand. Tsakjanya ninkuon ko kitsjaha
ja ni'yakuydha tu xi kui incha ts'iinndzjo ngaha ra
xuta nkjiun. 17 Ngatentee xuto incha kikjine niu
santa nkuhu nga incha kitse sisihin. As'ai j'diya
ninkuan xi ts'ankiu. Te jo nisin kamaha.

B'i ts'in kitsulya Pedro nga Jesu xi Ntiand Kits'in
nibaha ngajoho
(Mt. 16:13-20; Mr. 8:27-30)

18 Nku niya ngjiko t'axin Jesu ja ni'yakuyaha ko
nk'ie nga tinchjako Ntiand, as'ai b'i kitsuhu joo:

—¢Yaxi titsu Xxuta nga an?

19B'a kitsu ja ni'yakuydo:

—Tjinxib'atiincha tsunga jixiJua Bautista. Tjin
ngaxib'atiincha tsungajixiElia. Ko tjinngaxib'a
tiincha tsungajaj'diyangahara ngabayoonkunda
profeta xi y'ejfia nistjin nk'ie.

20 B'i kitsu Jesu:

—Kao jun, ¢ya xi bixiun nga an?

As'ai b'a kitsu Pedro:

—]Jixi Cristo.

21 As'aib'a kitsuhu Jesujoo nga tu xinajmich'aha
xi kuitsuyaha kui éin.

B'i ts'in kitstya titjun Jesu nga n'ek'ien
(Mt. 16:21-28; Mr. 8:31-9:1)
22B'i kitsu ya:

—Tjihin nga un nkjun skuehe Ntihi Ndax'iun.
Jacha xi tjihin xa ko jd na'mi k'aku ko ja chjine'éhen
kjuatéxumoo najmi incha ts'iinkjaithin. N'ek'ien,
tunga nistjin xi ma jahan Kkj'uaiya ngaha ra
ngabayoo.

23 As'ai kinchjako ngayjee xuta nga b'i kitsuhu:

—Tsa tjin xi mjehe tS]ennklna ngayje nistjin
kat'éch'o subaha yjoho ni xi m]ehe ko katsjaha
yjoho nga kuayd ngat'ana, as'ai katsjennkina.
24 At'aha xi mjehe ts'iink'anki suba yjoho nga
k'uéjha tik'un, kui xi tu sahd kuayd. Tunga xi kuaya
ngat'ana, kui xi tu sahd n'ek'anki. 25 ;At'aha mi
xi chjihj ra tsa ts'iin ngana xuta ngayjee ni xi tjin
asunntee, tsa tu sa ndyjaha nga animaha?

26’Kui nga tsa tjin xi kama subaha ra an ko énna,
b'a ta ts'in ta kama subaha Ntihi Ndax'iun xuta
xu'bi nistjin nk'ie nga kj'uaiko Kjuachdnkaha ko
kjuachankaha Na'mihi ko kjuachankaha ntitsjehe.
27 Kjuaxi ni xi tixinnuyu. K'ua xi tiincha ei najmi
kuaya santa nkuhu nga skue nga batéxuma Ntiana.

B'i kama nga kama chji Kjuachdnkahg Jesu
(Mt. 17:1-8; Mr. 9:2-8)

28 Askahan nk'ie nga j'a xi nkd ma jin nistjin
nk'ie nga b'a kitsu Jesu, as'ai kinchja t'axihin Pe-
dro, Jua ko Santiago. Ngjinji nku asunntu tjenki
nga ngji nchjako Ntiand. 29 Nk'ie nga tinchjako
Ntiana, tu kik'Ontjaiyahd sénnistjihin Jesu ko taba
xuxu kama najyuhun ko tsat'ai. 30 Ko tu kama
chjihi jo ja xi tinchjanijmiko Jesu, kui xi Moise ko
Elia. 31 Katsendaihi ra kjuachdnkaha Ntiana ko
tiincha nchjanijmiyaha ngabaya xi as'ai sakuhu ra
Jesu nanki Jerusalen.

32 Mdha Pedro ko ja xi kab'entukoho, tu ni xi
tiincha ma nijiiahd ra, tunga y'entu tik'uhun ko
incha kikie kjuachankaha Jesu ko ja xi jo kabin-
chakoho. 33 Nk'ie nga ja tiincha fi t'axin ngaha ra
Jesu ja xijoo, as'ai kinchja Pedro:

—Ji nda maestru, ja b'a nda tjihin nga ei
kuintsubahand! Tu sahd n'endai jan ni'ya yantsu,
nku xi kama ts'i ko nku xi kama ts'e Moise ko nku
xi kama ts'e Elia.

B'a kitsu Pedro nga ndaha kui najmi be ni xi
kinchja. 34NKk'ie nga b'a ta titsuhu Pedro, tu nkuhu
ninti j'ai ts'innk'iéhen joo ko incha kitsankjun nk'ie
nga kitsjennéhe nintiu. 35 Kinu'y4 ajin nintiu nku
nta xi b'a kitsu:

—Kui xu'bi xi Ntina xi j'ajian. Tasinfijjuhuu.

36 Nk'ie nga ja kinu'ya nto, incha kikie nga sijfa
suba ngaha Jesu. Najmi kinchjanijmiyaha joo niu.
Ndaha nku najmi kitsuyaha kui nistjin xu'bo ni xi
incha kikie.

B'i ts'in kits'in ndathi Jesu nku nda chi xi tijfigjihin
ndanindoo
(Mt. 17:14-21; Mr. 9:14-29)

37Nistjin xi ma ndyjuun, nk'ie nga incha nibajen
ngaha asunntu tjenkiy, nkjin nkjun xuta j'aikj'a
niydha Jesu. 38 As'ai 'yun kinchja nku nda xi
tjenjihin xuta nkjiun nga b'a kitsuhu Jesu:

—Ji nda maestryu, tibankihi nga chaseihi
ichi nda china. At'aha nti nku tutuna maha.
39 Kui xi fas'enjihin nku ndaninda ko tjen'yln
ts'Inkjintdyahd ra. B'étsujneydha ko xu b'asje ts'a.
Ja tits'in'un nkjuhun ko tu 'yaha fi t'axthin. 40 Ja

kuakankihi ja ni'yakuyahi nga k'onsje ndanindoo,
tunga najmi kamaha ra.

41 As'ai b'i kitsu Jesu:

—iA Db'a 'yun ichi s'ejihin ra Ntiand xuta xi
tjthin nd'ai ko ch'onk'uhun! ¢Nkjé kjin tjihin nga
kuatejfigjinnuu ko ts'in chukjuanuu? Nibakoi nda
chihi ei.

42 Nk'ie nga ja tifi nda chiy ma sijia Jesu,
as'ai ndanindog kikjanikj'aha t'anankiu ko tu xi
y'étsujneyahd ra. Tunga ndjaha kinchjako Jesu
ndanindoo. Kits'in ndaihi nda chiu ko Kits'inkjas'en
ngaha ra na'mihi. 43 Ngayjee xuta tu ni xi kama
nkjuhun ra kjuachankaha Ntiana.

B'i ts'in ta kitsuiyahd ngdha Jesu nga n'ek'ien
(Mt. 17:22-23; Mr. 9:30-32)

Nk'ie nga tiincha ma nkjuhun ngayjee xuta ni xi
tits'in Jesu, 44 as'ai b'a kitsuhu ja ni'yakuyaha:

—'Yun nda tasinfiju ni xi Xinnuu. Ntihi Ndax'iun
n'ekjas'en aya ntsja xuta.

45 Tunga najmi kamankjihin ra ja ni'yakuydo én
xu'bi, at'aha najmi kik'aintehe nga kamankjihin.
Najmi kama ya k'un kingjdsjaiyaha Jesu nku tsuhu
ra éen.

B'its'in Kitstya Jesu ya xi 'yun nk'a tjen
(Mt. 18:1-5; Mr. 9:33-37)

46 As'aija ni'yakuyoo kinchjanijmiyaha ya xi 'ytun
nk'a tjen ajihin. 47 Tunga kamankjihin ra Jesu ni
Xi tinchja animaha joo. As'ai jakj'a nku nda chi,
tsasinjfiat'aha yjoho 48 ko b'a kitsu:

—Xi ngajona ts'iinkjathin ra nda chij, kui xi
an tits'inkjainna. Ko xi ts'iinkjdinna, kui xi ta

tits'inkjdihin xi Kits'in nibana. At'aha xi 'yun kinte
tjen ajinnuu, kui xi 'yun nk'a tjen.

B'i ts'in kinchjanijmiyaha Jesu xuta xi ngjmi fi
kontraha

(Mr. 9:38-40)

49 As'ai b'a kitsu Jua:

—]Ji nda maestru, kiyai nga nku nda ngajohi
tim'osjehe janindoo. Tunga kik'iech'oho ri, at'aha
najmiia tjenkona.

50 As'ai b'i kitsu Jesu:

—Najmi tu jun b'ech'6hoo. At'aha xi najmi tifi
kontranad, kui xi id makona.

B'its'in ndja kinchjako Jesu Santiago ko Jua

51 NK'ie nga ja tsichu tifia nistjin nga tjihin nga
ngjuainji ngaha Jesu nk'a jan, as'ai ngayjehe K'un
tsasin niya nga ngji nanki Jerusalen. >2 Kits'inkji
titjuhun yjoho k'ua ja xi ts'e. Kui xi incha ngji nku
nanki ichixi tijfiajihin ante Samaria tu xi k'uéndaha
ra ante Jesu. 33 Tunga xuta Samaria xi tjihin yo
najmi kits'inkjaihin, at'aha incha kikie nga tu ni xi
mjehé ra Jesu ngjuai nanki Jerusalen.

54 NK'ie kikie nii ja ni'yakuya Santiago ko Jua,
as'ai b'i incha kitsu:

—]Ji nda maestry, ¢a mjehi nga kuinchii nga
nibajen nd'i nk'a jan tu xi ts'iinkjehe xuta xu'bi?

55 Tunga ndjaha kinchjako Jesu joo ngat'aha ni
xiincha kitsu. 56 As'ai incha ngji kj'al nanki.

B'i kitstihu Jesu ja xi mjehe tsjénnkihi
(Mt. 8:18-22)
57 NK'ie nga tiincha ts'in niy4, as'ai nku nda b'a
kitsuhu Jesu:
—Tsjénnkihi tu ma xi tjehén ni nga k'ain.

58 B'i kitsu Jesu:

—Chu xi tjin ngijiide tjihin tixa ngijo ko nisee
tjthin nuba, tunga Ntihi Ndax'iun najmi tjihin ma
nga kama Kkjudjhiasun nintaku.

59 As'ai kinchjako kj'ai nda:

—Tsjénnkini ji.

B'a kitsu ndo:

—Ji nda maestruy, K'uainteni nga tjun
kfinngjaydnjia na'mina.

60 B'i kitsu Jesu:

—T'ejfiaihi xuta xi b'a joyaha tsa ja k'ien nga
kandjayanji suba xuta K'ien xinkjin. Tunga maha
ji, t'ink'ienijmi nga ja tibatéxuma Ntiana.

61B'a kitsu ya kj'ai nda:

—]Ji nda maestru, tsjénnkihi, tunga tjenntehéni
nga tjun ma kfin xinyaha xuta xi tjin ni'yana nga
ja tifia.

62B'i kitsu Jesu:

—Xi mjehe tsénnkina ko as'ai kuasenji astun
nga ts'iin ni xi nkaha, kui xi najmi tsuhu ra ma
batéxuma Ntiana.

10
B'i ts'in Kits'inkji Jesu ja xi chdte ko kan joo

1 Askahan ta j'ajin Nda Ntiand chate ko kan jo ja.
Jo jo kits'ink'a xinkjin nga kits'inkji titjuhun yjoho
ngayjee nanki ko ante xi ma nga tjihin nga kj'ua
askahan. 2B'i kitsuhu j6o:

—Xuta xi tjin b'a joyaha nkuhu nku ntje chéanka,
tunga chubaha maha ja musu xi ts'iinxdjin nii. Kui
nga tinchihi ruu xi ts'e ntje nga kats'inkji ja musu
ajin ntje. 3 Tankiun. Tits'inkjinyu xi nku joyaha

chutsanka ajihin nafid kjan. 4 Najmi tu ch'o tsa, ko
ta ndaha toon, ko ta ndaha tjabaxinnté. Ko najmi
tu bincha'yun nga sunifioho xuta aya niyoo.

> ’NKk'ie nga kuitjds'oon nku ni'ya, tjun sunifio.
“Kjuajyu kas'e ni'ya xu'bi”, tixiun. 6 Tsa tjintu yo
xuta xi tjihin kjuajyu, Kjuajyu xi ti'boo s'ejiiaha.
Tunga tsa najmi, k'o0yak'un ngdhanuu Kkjuajyu xi
ti'boo. 7 Najmi tu xKki ni'ya binimo. Nkuhu ni'ya
tintsuboo nga chingo ko s'iu ni xi k'uainuu. At'aha
ja xi ts'inxa tjihin kixi nga kama chjih;.

8 °Nk'ie nga kuitjds'con nku nanki, tsa nda
ts'in ts'iinkjdinnuu xuta xi tjin yo, chingo ni xi
k'uéjfiat'anuu. 9 N'enkihuu xuta un xi tjin yo ko: “Ja
'yun tifia tijfianuu Ntiand nga tibatéxumanuu nd'ai”,
tixthuun. 10 Tunga tsa kuitjas'oon nku nanki ko
tsa najmi nda ts'in ts'iinkjdinnuu xuta xi tjin yo,
tankiun ajin nantio ko b'a tixiun: 11 “Santaha
ndyjoho nankinuu xi kafajnu tsukui tib'etsujnei.
Tunga tjihin ni nga choo ni xu'bi. Ja 'yun tifia
tijiianuu Ntiana nga tibatéxumanuu nd'ai”, tixiun.
12 An b'a tixinnuu. NK'ie nga kuichu nistjin nga
chasehe ni xi kits'in nga nkunku xuta, kui nanki
xu'bo xi 'yun un skue saha nga xuta xi kis'e nanki
Sodoma.

B'i ts'in kinchjanijmiyaha Jesu xuta xi najmi
kits'inkjathin éhen
(Mt. 11:20-24)
13’iNima ru n'ehenu jun, xuta nanki Corazin!
iNima ru n'ehenu jun, xuta nanki Betsaida! At'aha
tsa xuta nanki Tiro ko xuta nanki Sidon kikie
kjuankjun xi kama ajinnuu, ja ra nd'ai ngjikj'dha
ra animaha nga kingja najyun kfe ko y'entujin

nasu. 14 Tunga nistjin nga chasehe mi nihi xi
kits'in nga nkunku xuta, jun xi 'yun un skue sanuu
nga xuta xi kis'e nanki Tirg ko nanki Sidon.

15°Kg jun xuta nanki Capernaum, tsa b'a manuu
nga santaha ndjiojmi jan chankjunnuu, najmi. Tu
sa ni santaha ngak'ien kuankinjoon.

16 As'ai b'i kitsuhu Jesu ja xi tits'inkji:

—Xuta xi tibasinfijunuu, kui xi an tibasinfijuna. Xi
tits'in t'axinnuu, kuixi an tits'in t'axinna. Ko Xi tits'in
t'axinna, kui Xi tits'in t'axin xi Kkits'in nibana.

B'i ts'in kik'Oya ngdha ja xi chate ko kan joo

17 Tsjo nkjun tiincha maha ja xi chéte ko kan joo
nga kik'dya ngaha. B'a incha kitsu:

—]Ji nda maestru, ngajohi kichubai ko santaha
janindog kint'é'énnj.

18 As'ai b'i kitsu Jesu:

—]Johon, kikie nga tsijne ndanindog xi nku joy-
aha nku nd'ich'on nga nibaha nk'a jan. 19 An
ja kitsjanuu nga'yun xi ma nga kuisinno ye ko
chandayd, ko nga n'e nganoho ngayje nga'yun xi
tjlhin nda kontra. Najmi tjin ni xi ts'iin'unnuu.
20Tunga najmi tu tsjohd manuu at'aha tsa janindoo
nt'é'énnuu. Tsjo ni katumanuu at'aha ja tjintut'a
j'éinnuu ndjiojmi jan.

B'i ts'in tsakuchji kjuatsjoho Jesu
(Mt. 11:25-27;13:16-17)
21 Ta kuihi chubo j'aijihin Jesu kjuatsjo xi kit-
sjaha Espiritu Santo. B'i kitsu:
—An tits'intsjoho, Na'mi, Ntia xi ts'e nk'a jan ko
t'anankiu. At'aha y'ejfia chjihi xuta xi b'a kK'un xi
nkujoyahajantinixikik'iejfia ‘'maihija nkjink'uun

ko ja xi mankjihin ni xi tjin. Johon, Na'mi, at'aha
b'a ts'in kama tsjohi.

22 ’Ngayjee ni xi tjin ja Kkits'inkjas'en aya ntsa
Na'mina. Najmi ch'a be yaha ntiy, tu nkuhu
Na'miu xi be. Najmi ch'a be ydha Na'miuy, tu nkuhu
Ntiu xi be. Ko xuta xi mjehe Ntiu nga kuakuchjihi
Na'miu, kui xi skue Na'miu.

23 As'ai Kkits'ink'étjiya Jesu nga tsasehe ja
ni'yakuyaha ko b'i kitsu t'axihin:

—A b'a nda tjihin ts'e xi tibe ni xi tiyo. 24 At'aha
an b'a tixinnuu nga nkjin ja profeta ko ja rei xi
kis'e nistjin nk'ie incha kama mjehe nga skue ni xi
tiyo nd'ai, tunga najmi kikiehé. Kama mjehe nga
kuint'é ni xi tinu'y0 nd'ai, tunga najmi kint'éhé.

B'i ts'in tsakuya Jesu nga Kkits'inchjén nku nda xi
niba Samaria xi nda tjiyahga

25 Nku niya nku nda maestruhu kjuatéxumoo
ngjikjut'aydk'un Jesu. B'a kitsu nga kingjdasjaiyaha:

—]Jinda maestruy, ¢mi ni xi tjthin nga ts'ian tu xi
sakuhuna nga kudtejfia tik'un sidn?

26 B'j kitsu Jesu:

—¢Mi nihi xi tjit'a kjuatéxumog? ¢Nku n'e n'eyai?

27B'a kitsu ndo:

—“N'etjoi Ntiand xi Ntiahi maha ngayjee
animahi ko ngayjee nga'yihin. N'etjoi xi nku ts'in
tinchin ko xi nku ts'in n'enkjintak'uin. Ko n'etjoi
xutahi xi nku nga ts'in tjohi yjohi.”

28 B'{ kitsu Jesu:

—B'a tjin ni xi kuachubai. B'a n'ei ko kuinchun
tik'uin.

29 Tunga mjehé ra ndo kjuakuchji nga naxu sijfia
nginkun Ntiana. Kui nga b'a kitsuhu:



Xujun xi y'ét'a Luca 10:30 v Xujun xi y'ét'a Luca 10:38

—JYa xi xutana ma?

30 As'ai b'i kitsu Jesu:

—Nku nda tsitju nanki Jerusalen nga tifijen niya
xi fi nanki Jerico ko tu ja ndyjéhé kisatéjin. Kui
xi kikje'dha santaha najyun xi yja, kik'iéhe nga ixi
kits'ink'ienyahd ko incha ngji jéo. 31 Tu yohd ta
nibajen nku nda na'mi, tunga nk'iehé nga kikie
nda uun, j'at'a niydha. 32Taj'ai ante xu'bo nku nda
Xi ta ts'inxat'a ninku. Nk'ie nga kikie nda uun, ta
j'at'a niyaha.

33’Tunga nkuhu nda xi nibd Samaria xi tits'in
niya ta j'ai ma kjijia nda uun. Nk'ie nga kikie
ndo, kama nimaha. 34]J'aise tifiaha ko Kits'innkihj
ma kama uhun ndo. Kik'onjnuhu seti ko binu ko
kik'ontikjdjnuhuy najyun ma uhun. As'ai ta kuihi
chu xi tjenko Kkits'ink'iésun nda uun. Ngjiko ni'ya
ma nga ts'inkj'alya xuta xi ts'in niya ko yo kikuhun.
35 Nistjin xi ma ndyjuun, nk'ie nga ja tifi nda xi
naba Samaria, ts'asje jo toon denario ko kitsjaha
nda xi ts'e ni'yoo nga b'a kitsuhu: “Chaseihi ichi
ndai. Ngayjee ni Xi n'echjén sai, k'uechjihi nk'ie
nga kjuai ngahana.”

36°Nda tjin. Nk'ie nga nga jaan jaj xi kikie nda xi
kisatéjin ja ndyjée, ¢yd xi mahi ji nga xutaha ndo
kits'in ma yjoho?

37B'a kitsu ndo:

—Nda xi tsase nimaha ndo.

As'ai b'i kitsu Jesu:

—T'in, b'a ta n'ei ko ji.

B'i ts'in tsichutsubek'tin Jesu Marta ko Maria

38 As'ai Kkits'inndjutl niydha Jesu ko tsichu nku
nanki ichi. Xi tjehen yo nku tachjuun xi 'mi

Marta kits'inkjaihin ni'yaha. 39 Maria 'mina nichja
Marta. Kui xi y'ejfiat'a sjai Jesu nga tibasinfijuhu ni
xi tinchja. 40 Tunga kas'entahd ra Marta xa nkjun xi
tits'in. As'aij'aik'uhun Jesu ko b'a kitsuhu:

—]Jichd maestry, ¢a najminkjun mahinga takjin
nichja kab'éne subana ngatentee x60? B'a t'ihin
nga katasinkona.

41 B'j kitsu Jesu:

—]Ji Marta, Marta, kas'entaha ri ko tifa nusihin
yjohi ni nkjun xi tin'ei. 42 Tunga nkuhu maha ni xi
'yun machjén. Maria kaf'ajin ni xi ndog ko najmi
ch'a xi kjé'aha.

11

B'its'intsaktiya Jesu xinku ts'inchubakad Ntiand
(Mt. 6:9-15;7:7-11)

1 Nku niyd nk'ie nga Jesu tinchjako Ntian4,
b'a kitsuhu nku nda ja ni'yakuyaha nk'ie nga ja
kamaha nga kinchjako Ntiana:

—]Jinda maestry, takuyani Xi nku ts'in tjithin nga
chubakaa Ntiand, xi nku ts'in ta Jua tsakuyaha ja
ni'yakuyaha.

2B'i kitsu Jesu:

—Nk'ie nga chubakoo Ntiand, b'i tixiun:

Ji Na'mini xi tinchin ndjigjmi jan,

katenkjuhin xuta.

Tatexumani.

3Tjenni nd'ai nichine xi machjénni.

4N'endyjat'ani ngatitsunni,

xinku ts'in jin ta n'endyjat'aihi xi ch'on ts'inni.

Najmi tu ‘'baintei nga Kkuijnejiin nga
chjut'ayak'unni.

> B'i ta kitsu ya Jesu:

—K"iéjfaha raa tsa tjin xi tijfiaha nku nda amigo
xi kuichusehe masen nistjen nga b'a kuitsuhu: “Ji
nda, n'ek'ieyani ichi ni xi ts'inkjén xi kj'uaisena.
6 At'aha nku nda amigona Kkj'uaisena xi Kkjin
kanibdha ko najmi tjinna ni xi tsjaha.” 7 Tsa
b'a ts'iin, nda xinkuu xi tijfia aya jan najmi b'a
kuitsuhu: “Najmi tu n'estini. Ja tjichja ankjuo
ko ntina ja kjintusunkona kamg. Najmi ta ma
bisintiehenna nga tsjaha ni xi tibinchi.” 8 An b'a
tixinnuu. Ndaha tsa najmi kuisintjen nga tsjaha ni
xi tibanki ndo at'aha nda amigoho maha, tunga
kuisintjehén at'aha kjuasti titsjd ndo ko tsjaha
ngayjee ni xi machjéhen.

9°’Ko an b'a ta tixinnuu. Tinchit, ko Ntiana
tsjanuu. Tinchisjo, ko sakunuu. N'ekjano ankjuo,
ko chjux'dnuu. 10 At'aha ngatentee xi banki
ts'inkjaihin. Xi bangisjai sakuhu. Ko Xi ts'inkjane
ankjuo chjux'dha. 11 4A tjin @jinnuu xi ti'mi na'mi
Xi tu yehé tsjaha ntihi nk'ie nga tjio kuankihi?
12 Tsa chj'o6 kuanki ntihj, ¢a tu chdndayaha tsjaha?
13 Santaha ko jun xi ch'onk'un yo nga 'bohgo ni
Xi nda ntinyu. ¢A najmi tu sahd Na'minuu xi tijiia
ndjigjmi jan 'yun tsja saha Espiritu Santo xuta xi
kuankihi?

B'i ts'in kinchjanijmiyaha Jesu ndaninda
Beelzebu
(Mt. 12:22-30; Mr. 3:20-27)
14NK'ie nga tim'osje Jesu nku ndaninda xi kits'in
nima'aha nku nda, askahan nga tsitju ndanindoo,
kama kinchja ndo. Tu ni xi kama nkjuhun ra xuta.
15 Tunga tjihin xi b'a incha kitsu:

—Nga'yuhun ndaninda Beelzebu xi nda k'akuhu
janindoo tim'osjekoho ndai janindoo.

16 Tjin nga xi kikjut'ayak'un Jesu ko tsankihi nga
ts'iin nku kjuankjun xi kuakuchji nga Ntiana Kits'in
nibdha. 17 Tunga behé Jesu ni xi tits'innkjink'un j6o,
kui nga b'a kitsuhu ra:

—Tsa xuta xi tjintu ma batéxuma nku nda
rei ta kuihi fi kontraha xinkjin, ta kuihi incha
ngjud tiya nankihi. Ndzjoya xi nkuhu ni'ya
tjintu tsa ts'Instiko xinkjin. 18 B'a ta ts'in tijfia
ts'e ndanindoo. Tsa Satana ta kuihi ngjuai kon-
tra subaha yjoho, ¢nku ts'in tse kuichukjuaha ra
nga kuatéxuma? B'a tixian at'aha b'a tibixiun
nga nga'yuhun ndaninda Beelzebu tim'osjékohona
janindoo. 19 Ko tsa nga'ydhun ndaninda Beelzebu
tim'osjékohona janindoo, tibixiln, ¢ya Xi ts'e nga'yuin
xi m'osjekoho jdnindoo ja ts'ajun? B'a ts'in ta kuihi
j6o bakuchji nga najmi naxu tjintuydnuu. 20 Tunga
tsa nga'yuhun Ntiana tim'osjékohona janindoo, kui
xitsuhura nk'ie nga jaj'ainistjin nga ja tibatéxuma
Ntiana.

21 °Nk'ie nga nku nda xi 'yun tjihin nga'yun
tjindaha yjoho nga kjadn ko tikunntd ni'yaha, najmi
ch'a xi kama ts'iinko ni xi tjintuhu. 22 Tunga tsa
f'ai nku xi 'yun tjin saha nga'yun nga kui, ts'iin
nganaha ko kje'dha ngayjee ni xi ts'inchjén nga
kjan. As'ai bakj'd ni xi tjintu ayoo. 23 Xi na-
jmi an makona, kui xi xuta kontrana. Xi najmi
tif'ayakona, kui xi tibaténdzjo.

B'i ts'in kinchjanijmiyaha Jesu ni xi maha xuta
(Mt. 12:43-45)

24°NKk'ie nga nku ndaninda bitjujihin nku nda,
fatsu'basin ante kixiu nga bangisjai ma nga
ts'iinkj'aiya. NK'ie nga najmi sakuhu ante, as'ai
b'a tsu: “Tu saha kfin ngahana ni'yana ma tsitja.”
25 Nk'ie nga b'éya ngaha, ja kichjucha ko ja tjinda
ni'yoo nga f'aise ngaha ra. 26 As'ai fikj'a sa yatu
janinda xi 'yin ch'onk'un sa nga kui ko ngatentee
incha fas'enjihin ndo. Ko mdha nda xu'bog, 'yun
ch'on ts'in b'ejfia askahan nk'ie nga tjuhun.

27 Nk'ie nga b'a titsu Jesu, as'ai kikjintdya nku
tachjuun xi sijfiajihin xuta nkjiun:

—i;Ab'anda tjihin ts'e tachjuun xi kitsihin ji ko
kits'inchdha ri!

28 B'j kitsu Jesu:

—iA ni b'a nda tjihin ts'e xuta xi basinfijuhu ra
éhen Ntiana ko ts'intjusun!

B'its'in kinchjanijmiyaha Jesu xuta xi mjehe skue
kjuankjtin
(Mt. 12:38-42; Mr. 8:12)

29Nk'ie nga ja kama fijaku nkjun sa xuta, as'ai b'i
kitsu Jesu:

—Ch'onk'un xuta xi tjin nd'ai. Kjuankjun incha
mjehe skue, tunga najmi sakuhu ra kjuankjun.
Tu ni xi kamat'aihin nda profeta Jona nk'ie, tu
kuihi kjuankjun xi s'ejfia chjihi xuta xi tjin nd'ai.
30 At'aha xi nku ts'in kits'inchjén Ntiand Jona
nga Kkitsjdha éhen xuta nanki Ninive, b'a ta ts'in
ts'iinchjén Ntihi Ndax'iun nga tsjdha éhen xuta xi
tjin nd'ai.

31’Nareina xi tsatéxuma nanki Saba kuisintjenko
xuta xi tjin nd'ai nk'ie nga kuichu nistjin nga
chasehe ni xi kits'in nga nkunku xuta. Kui xi

ts'iinkokjuaha xuta xi tjin nd'ai, at'aha kui xi 'yun
kjin nibaha nga j'aisinfijuhu kjuankjink'uhun Sa-
lomon. Nd'ai bi, ei tijfia nku Xi 'yun nk'a tjen sa
nga Salomon. 32 Ko xuta xi y'entu nanki Ninive
kuisintjenko xuta xi tjin nd'ai nk'ie nga kuichu
nistjin nga chasehe ni xi kits'in nga nkuanku xuta.
Kui xi ts'iinkokjuaha xuta xi tjin nd'ai, at'aha kui
xi ngjikj'dha ra animaha nk'ie nga Jona y'énjjmihi
éhen Ntiana. Nd'ai bi, ei tijfia nku xi 'yun nk'a tjen
sa nga Jona.

B'its'in tsakuya Jesu xi nku ts'in ni xi ma chjina
(Mt. 5:15; 6:22-23)
33°Najmi tjin xi b'éti nku nd'i ko as'ai b'éjfia 'ma
ko tsa b'éjianki kintehe nku kaxa. B'éjfia nk'a
ni tu xi s'e ndzjehen ra xuta xi kjuas'ehen ayoo.
34 Tunkuin, kui xi nku joyaha nku nd'i xi ts'in
ndzjehen yjonintehi. Tsa tunkuin fas'en ni xi nda,
ngayjee yjonintehi s'e ndzjehen. Tunga tsa ni xi
najmi nda fas'en tunkuin, ngayjee y]onmtehl s'e
jyuhun. 35 Chihin nga najmi tu kama jyun nd'i nda
xi tijiiajihin, 36 Tsa ngayjee yjonintehi tjihin nd'i ko
tsa najmi tjin md jyunt'aha, kama ndzjen sisihin xi
nku joyaha tsa tibat'ai nku nd'i xi tits'in ndzjehin.

B'i ts'in y'échjit'ain Jesu sin xi y'a ja fariseo ko ja
chjine'éhen kjuatéxumoo
(Mt. 23:1-36; Mr. 12:38-40; Lc. 20:45-47)

37 Nk'ie nga ja kamaha Jesu nga kinchja, as'ai
nku nda fariseg tsankihi nga ngjuai kjinekoho
nifiy ni'yaha. Kuinga jas'ehen Jesuni'yaha ndo ko
y'ejiiat'a ydmixo. 38 Kama nkjuhun nda fariseg nk'ie
nga kikie nga najmi tsanéjnu ntsja Jesu kintehe

ni nga kikjine nifiu xi nku ts'in tijiiaha sinchoo.
39 As'ai b'i kitsu Jesu nga kinchjako nda fariseo:

—Jun xi 'minuyu ja fariseg, jun xi nku joy-
aha tasa ko taba xi tu natsihin kin'echuhun ra,
tunga kitsejihin kjuankjintak'unnuu kjuandyjé ko
kjuach'onk'un. 49 {Jun j& chini! Ntiand Kits'innda
natsiun ko ta kits'innda ayoo. 4! Tu sa ni ni xi
tjinnuu, yo tjehen ruu xuta x'an toon chje. B'a ts'in
je kamahanu ma nginkun Ntiana.

42 ’iNima ru n'ehenu jun, ja fariseo! 'Boho
Ntiana nku tikja najun chinko ko xka ruda ko ngay-
jee xka sinjne xi nku nga ts'in tjit'a kjuatéxumoo,
tunga n'echayanu ni xi naxu nginkun Ntiand ko
kjuatjoho Ntiand. Kuihi ni xu'bi xi tjihin nga n'go,
ko najmi tjihin nga n'echayongan'oo ni xingisoo xi
tjit'a. 43 jNima run'ehenujun, ja fariseg! At'ahan'e
mjo nga kuintsubasun yaxile xi tiincha titjun aya
ni'ya sinagoga ko nga tsjo ts'in sunifianuu niyatée.
44;Nima rd n'ehenu, ja maestruhu kjuatéxumoo ko
ja fariseq! jAt'aha tu tsjohonuu bakuchiu xi nka
ts'in yankjun Ntiana! Xi nku joyaha tsjé xi najmi
kjintu chji jun, xi b'emasun xuta nga ndaha najmi
be.

45 As'ai b'a kitst nku nda maestruhu
kjuatéxumoo:

—]Ji nda maestry, nk'ie nga b'a tibixin, ko jin ta
ch'on ti'minij.

46 B'i kitsu Jesu:

—iNima ru n'ehenu ko jun, ja maestruhu
kjuatéxumog! At'aha ch'd xi najmi chukjuaha
xuta n'ek'anjiu, tunga maha jun, ndahachi najmi
incha n'o nga'yin nga n'etjusun niu. 47 jNima
ru n'ehenu! At'aha n'endo tsjoho ja profeta

xi Kkits'ink'ien ntje chanuu. 48 B'a ts'in bakuchji
kixihinu nga tjinkuhu k'un ni xi kits'in ntje chanuu.
At'aha kui xi incha kits'ink'ien ja profeta ko jun
n'endohoo tsjo.

49 ’Kui nga b'a kitsuhu Ntiana xi be tu mi nihi
ni: “Ts'inkjisehe ja profeta ko ja postru xuta xu'bo.
K'ua xi ts'iink'ien ko k'ua xi tsjénnki unkie.” 50 B'a
ts'In n'enijéhe ra xuta xi tjin nd'ai jni xi tsaténdzjo
ngayjee ja profeta santa nkuhu nga kamanda
asunntee ko santaha nd'ai. 5! Ch'atuts'ihin ra
jnihi Abel santaha jnihi Zacaria xi kin'ek'ient'a
nachan chje xi kjijia ankjin ninku. Kui nga b'a
tixihinnuu nga n'enijéhe ra xuta xi tjin nd'ai ngay-
jeenixu'bo. 52jNjma run'ehenu jun, ja maestruhu
kjuatéxumoo! Ja kichju'dhoo xuta yubi xi bix'akoho
ankjua ma nga tijiia kjuankjink'uun. Jun najmi
bitjas'oon ko ta b'ech'6hoo xuta xi mjehe kjuas'en
yo.

53 Nk'ie nga b'a kitsu Jesu, ja chjine'éhen
kjuatéxumoo ko ja fariseg tu ni xi najmi kisasihin
ra ni xi kitsu Jesu. Kui nga nkjin tikja ni xi
kingjasjaiyaha ra 54 tu xi ts'iinkijnejihin Jesu nga
kuinchja nku én xi najmi b'a tjin. Incha tsangisjai
niya xi nku ts'in kama kjuatéjénehe.

12

B'i ts'in kinchjanijmiyaha Jesu xuta xi tsjoho
baktichji nga benkjtin Ntiana

1Ty ni xi kama fijaki nkjuhun xuta nga ta kui
ta maha tiincha basinne'yun xinkjin. As'ai ja
ni'yakuydaha Jesu kinchjako titjun:

—Chuhuun yjonuu xi nku ts'in nkaha ja fariseo.
Kui xi bakuchji nga 'yun benkjun Ntiana tu xi b'a
ts'in b'é'maha ni ch'onk'un xi tjintujthin. 2 At'aha
najmi tjin ni xi 'ma tjitjo xi najmi cha, ko najmi
tjin ni xi t{jla 'ma xi najmi s'ejfia chji. 3 Kui
b'a maha, ngayjee ni xi kichubahanu ma jyuun,
kui xi kuinu'ya ngdha ma ndzjeen. Ko én sen xi
kik'inyohgo xinkiu aya 'manuu, kui xi ch'ilyako
ngaha asun nk'a ni'yoo.

B'i ts'in tsakuya Jesu yd xi tjihin nga kuinkjun
(Mt. 10:28-33)

4’Jun, jd amigona, b'a tixinnyu. Najmi tu binkjun
Xituyjoninteehé maha ts'ink'ien ko askahan najmi
ta tjin nku ts'iin saha. 5 Xinyanuu ya xi tjihin nga
kuinkjun. Tinkjun xi askahan nga ts'iink'ien yjon-
intee, tjihin nga'yun nga ts'iinkji ngak'ien. Johon,
kuihi xu'bo xi tinkjun. 6 ;A najmi maha tsa tu xi
nanki chjihi ch'a nga satéfia un nise xi tinti? Ndaha
tsa b'a ma, tunga najmi ts'inchayaha Ntiana ndaha
nku nisee. 7 Ngat'a ts'ajun bi, santaha ngayjee
ntsjaku tjin xkihi Na'minuu. Kui kjuaha nga najmi
tu binkjuhunnu, at'aha jun xi'yun chjiso nga nkjin
nise.

8°Ko b'a tixinnuu. Ngayjee xi ts'iinkie yjoho nga
bena nginkun xuta, Ntihi Ndax'iun ta ts'iinkie
yjoho nga be xuto nginkun ntitsjeche Ntiana.
9 Tunga xi najmi ts'iinkie yjoho nga bena nginkun
xuta, ko an ta najmi ts'inkié yjona nga be xuto
nginkun ntitsjehe Ntiand. 10 Ko ngayjee xuta xi
nku kuitsuhu Ntihi Ndax'iun, kama ndyjat'aha.
Tunga xi ch'on kuitsuhu Espiritu Santo, najmi
ta kama ndyjat'aha ra. 11 Nk'ie nga ngjuaikonuu

xuta ni'ya sinagoga ko tsa nginkun ja jue ko tsa
nginkun ja tjixdo, najmi tu fantaha ruu yjonuu
Xi nku ts'in n'ek'dyo ni xi k"'tinnuu ko mi éhen xi
kuixiun. 12 At'aha kui chuba xu'bo Espiritu Santo
kuitsuyanuu mi ni xi tjithin nga kuixiun.

B'i ts'in kinchjanijmiyaha Jesu xuta xi 'yun mjehe
kjuanchina

13 As'ai kinchja nku nda xi sijfiajihin xuta nkjiun:

—Ji nda maestry, b'a t'ihin nda nts'é nga
katakjanyakona ni xi y'éjfia na'mini.

14B'j kitsu Jesu:

—Jinda, ;ya xi y'ét'a xana nga nda jue kamanuu
ko a ra nku nda xi kuakjanya ni xi tjihin xuta?

15 B'j kitsu sa Jesu nga kinchjako xuta xi kabin-
chayo:

—Chasoo ko chuhyun yjonuu. Najmi tu n'e mjo
nixi tjihin xuta xingisoo. Najmitsa tungat'ahanga
tse ni xi tjihin xuta nga 'yun nda ts'in k'uéntu.

16 As'ai y'éjfia chubaya Jesu nga tsakuya:

—Jfidha nku nda nchina tu ni xi ndaha kitsja
nintje. 17 As'ai b'i kitsu animaha: “¢Mi nihi xi
ts'ilan? Najmi tjinna ma K'uetja ni xi kama chéna.”
18 Ko b'a kitsu ya animaha: “Kui nii xi ts'ian.
Ts'inxunta ni'ya xi tiinchana ma nga f'atja ni xi
kama chana ko kj'ai xi 'yun i sa ts'inndd ngahana.
Yo kj'uatja niu ko ngayjee ni xi tjinna. 19 As'ai b'a
xihin yjona: Ji nda, nkjin nkjun maha ni xi tjitjohi.
'Yun nkjin na kamaha. Tu saha n'ekj'aiyai, chineli,
s'i ko tsjo kat'ehi.” 20 Tunga b'ahd kitsu Ntiana: “Ji
nda chini, kuinistjen xu'bi kuayai. Nixi tjitjohi, ;ya
xi kama ts'e?”

21’B'a mat'ain xuta xi b'éktihu yjoho kjuanchina.
Kui xi x'an nginkun Ntiana.

B'its'in tsakuya Jesu nga Ntiand kuhun ntihi
(Mt. 6:25-34)

22 As'ai b'a kitsuhu ja ni'yakuydha:

—Kui kjuaha nga b'a tixihinnuu. Najmi tu
fantaha ruu yjonuu ni xi machjénnuu, mi nihi xi
chingo. Ta ndaha najmi tu fantaha ruu yjonuu
ni xi machjéhen yjonintenuu, mi najyuhun xi
ndyjoo. 23 NKk'ie ni nga kuintsuboo, kui ni nihi xi
'yun chjihi ra nga nichinee, ko yjonintenuu, kui
xi 'yun chjihi ra nga najyuun. 24 Chasgho nisee.
Najmi b'éntje, najmi b'éku, najmi tjihin ni'ya xi
ma nga f'atjo nichinehe. Tunga tsjaha ra Ntiana
nichine. Ko jun, ¢a najmi 'yahun chji so nga nisee?
25 Ko ndaha tsa 'yun kjuantaha ruu yjonuu tu xi
sahanu masen metru, najmi tjin Xi nku ts'in sahanu
masen metru. 26 Tsa najmi manuun'o ni xiichi, ¢a
jun tifantaha ruu yjonuu ni xingisoq?

27 ’Chase chubayohoo xi nku ts'in sd naxuu.
Najmi ts'inxd ko najmi ts'innda nachjun. Tunga
an b'a tixinnuu nga ta ndaha nda rei Salomon
Xi 'yun chénka kama nistjin nk'ie, najmi b'a k'un
najyun xi kingja xi nkihu naxtu. 28 Tsa Ntiana
b'a tsjo ts'Ink'iéntu jiia xi chuba ma chaha, xi
nd'ai ma cha ko ndyjunni kuiti, ¢a najmi tu saha
'yun tsjd sanuu na]yun Xi ndyjoo jun Xxi 'yun
chji so nga jfi6o? jA b'a 'yun ichi s'ejihinnuu
Ntiand! 29 Kui b'a maha, najmi tu b'ejfia titjun
nga ni xi chingo ko ni xi s'iu kuinchisjo. Na-
jmi tu kui kjuabaha niu kas'enuu. 30 At'aha
ngayjee ni xu'bi bangisjai xuta xi tjin asunntee,

tunga jaha be Na'minuu nga machjénnuu ni xu'bi.
31Tjehennto nga katatéxumanuu Ntiand ko b'a ts'in
tu k'uaisuhtinnuu ni xu'bi.

B'i ts'in kinchjanijmiyaha Jesu kjuanchinoo
(Mt. 6:19-21)

32°Najmi tu binkjun, chutsanka tintina. At'aha
tsjo tjihin Na'minuu nga tsjanuu nga kuitjas'enjiun
xi nku ts'in batéxuma. 33 Tatefio ni xi tjinnuu ko
tjohoon xuta x'an. T'eku ni xi najmi maha batsun.
Ch'atjo ndjiojmi ]an ni xi ts'iin nchind sinnuu, ma
najmima fas'en ja ndy]e ko ta ndaha xubiu na]ml
maha bate. 34 B'a tixinnyu at'aha ma nga tijfia
kjuanchinanuu, yo ta tijila animanuu.

35°T'endo yjonuu ko t'etiti nd'inuu. 36 B'a n'go
Xi nkua ts'in j& musu xi incha kuya nga kj'uai
nda ntiaha xi kafi kjuabixan, xi nk'ie nga f'ai
tu tjen'yun chjux'dhd ra ankjuo. 37 A b'a nda
tjihin ts'e j@ musu xi tjintujihin nk'ie nga kj'uaihi
nda ntiaha. Kjuaxi ni xi tixinngyu. Ni Xi ts'iin
ndantio tu ngat'aha nga tichuyaha, k'uénda yjoho
nga ts'iink'iéntut'd yamixo ja musu ko tsjaha nifiu.
38 A b'a nda tjihin ts'e j4 musu xu'bo tsa tjintu
tik'un nk'ie nga kj'uai nda ntiaha, ndaha tsa masen
nistjen ko ndaha tsa ja tifi ma sen.

39’Katumankjinnuu ni xu'bi. Tsa be titjun nda
Xi ts'e ni'yoo mi chubaha kj'uai nda ndyjée, ta
k'uéjiia nda. Najmi tsjante tsa nda ndyjée kjuas'en
kjua'yun ni'yaha. 40 B'a ts'in ta tintsuba ndahanu
ko jun, at'aha chuba nga najmi tichuy6heo kj'uai
Ntihi Ndax'iun.

B'i ts'in tsakuya Jesu nga Kits'inchjén nku nda
musu xi naxu fiko xdha
(Mt. 24:45-51)

41 As'ai b'a kitsu Simon Pedro:

—]Ji nda maestruy, ¢a jin ts'ajin én xi kuachubali,
ara koho xuta?

42 B'j kitst Nda Ntiana:

—¢:Ya nda musuhu xi naxu fiko xaha ko xi
nkjink'un, xi nda ntiaha kitsja xaha nga kui xi
tsjaha nichine ja musu xingisoo nk'ie nga kuichu
chuba? 43;A b'anda tjihin ts'e nda musu xu'bi tsa
b'a tits'in nk'ie nga kj'uai nda ntiaha! 44 Kjuaxi
ni xi tixinnuu. Nda ntiaha ts'iin kunntdha ngayjee
ni xi tjithin. 45 Tunga tsa b'i ts'in ts'iinnkjink'un
nda musu xu'bi: “K'uandaya saha nda ntiana nga
kj'ual.” As'ai k'uéhe ja musu ko jminchjin musu
xingisoo ko nga kjine ko k'ui ko kama ch'i. 46 Tsa
tu kj'uaihi nda ntiaha nda musu xu'bi nistjin xi
najmi tikuydha ko chuba xi najmi be, 'yun ndja
ts'linnijéhe nda ntiaha xi nku ts'in n'enijéhe xuta xi
najmi mjehe s'ejihin Ntiana.

47°Nda musu xi be ni xi mjehe nda ntiaha ko
najmi b'énda yjoho ko ta ndaha najmi ts'intjusun
ni xi mjehe nda ntiaha, kui xi nkjin niya s'ehe.
48 Tunga nda musu xi najmi be ni xi mjehe nda
ntiaha ko tits'in ni xi tjihin nga n'e kjuaha ra, kui
xi chuba niya s'ehe. At'aha ngayjee xi ts'ati ni xi
kits'inkjaihin, kui xi ta ts'ati ni xi kuinchi ngaha ra.
Ko xi 'yun tse ni xi kin'e kunnta, kui xi ta 'yun tse
ni xi n'enisi ngaha ra.

B'i ts'in kitsuya Jesu nga Kkui ngat'aha
kuakjanyaha yjoho xuta
(Mt. 10:34-36)
49°An jajk'iet'd nd'id asunntei ko mangimjena
nga kuiti kai. 50 Tunga tjihin ni nga nku kjuanima
Xi tu xi chankaha Kkj'uajian. Un nkjun tibena ko
b'a kamana santaha nkuhu nga kuichu nistjin nga
kuitjusun niu. >1¢A b'a manuu nga kjuajyu jai
tsja asunntei? An b'a tixinnuu nga najmi. Tu xi
kjuakjanya nihi yjoho xuta jaihina. 52 At'aha nd'ai
ch'atuts'ihin ra nga kuakjanya yjoho ma nga tjintu
un xuta. Jan ngjuai kontraha jo, ko xi joo ngjuai
kontraha xi joon. 33 Xi ti'mi na'mi ngjuai kontraha
ntihj, ko xi ti'mi nti ngjuai kontraha na'mihi. Xi
tI'mi naa ngjuai kontraha takjihin, ko xi ti'mi takjin
ngjuai kontraha naaha. Xi ti'mi na nchi'ya ngjuai
kontraha na antaha, ko xi ti'mi na anta ngjuai
kontraha na nchi'yaha.

B'i kitstthu Jesu xuta nk'ie nga najmi timankjihin
nistjin xiy'a
(Mt. 16:1-4; Mr. 8:11-13)
>4B'a ta kitsu ya Jesu nga kinchjako xuta nkjiun:
—NK'ie nga yo nga niba ninti xi tjehen ma fintjai
ts'iu, as'ai: “Tsi k'ua” bixiun, ko b'a ma. 35 Ko nk'ie
nga tsjen ntjo sje, as'ai: “Kama sje” bixiun, ko b'a
ma. 56 {Xuta xi tu tsjohd ra bakuchji xi nku ts'in
benkjun Ntiana! Mankjinnuu ni xi ma chji nk'a
jan ko t'anankiy, tunga, ¢4 najmi timankjihinnuu
nistjin xi kich'ahanu nd'ai?

B'i ts'in tsakuya Jesu nga k'uéndakad xinkid
(Mt. 5:25-26)

577; A najmi n'enkjintak'un subahanu ni xi nda
tjin nginkun Ntiand? 58 Tsa tjin Xi tibatéjénehi
ko tjenkoi nga ti'mikol nginkun nda tjix0o,
chubakondai nga tjenko sai aya niy0o, tu xi
najmi ngjuaikoho ri nginkun nda jue. At'aha
tsa nginkun nda jue ngjuaikohi, as'ai nda jue
ts'iinkjas'ehin aya ntsja nda xi kunnta nubayoo ko
kui xi ngjudya'yihin. 59 B'a tixihin nga najmi kuitjui
yo santa nkuhu nga k'uéchjiyjei toon xi tjehin.

13

B'its'intsaktiyaJesungatjihinngangjuaikj'ahara
animaha xuta

1Kui nistjin xu'bo kabincha yo k'ua xi kitsuyaha
Jesu ni xi kamat'ain k'ua ja xi nibaha ante Galilea.
Pilato Kkits'ink'ien joo ko ta kuihi jnihj jakj'd nga
kits'intjijinkoho jnihi chu xi incha tsichuko nga
kitsja chje. 2 As'ai kinchja Jesu:

—¢A b'a manuu nga b'a kamat'ain ja Galilea
xu'bi at'aha 'yun tjin saha ngatitsun nga ngayjee
Xuta Xi tjin ante Galilea? 3 An b'a tixinnuu nga
najmi. Ko ta jun, tsa najmi kuankinchj'aha ruu
animanuu, ngatentog b'a ta ts'in kuayd. 4 Ko
maha ja tj'ion jan xi k'ien nga tsijnenehe xjo nk'a
xi kisasin nta tixa Siloe, ¢a b'a manuu nga kui
Xi 'yun tjin saha ngatitsun nga xuta xi tjin nanki
Jerusalen? 5 An b'a tixinnuu nga najmi. Ko ta jun,
tsa najmi kuankinchj'aha ruu animanuu, ngaten-
too b'a ta ts'in kuayo.

6 Ko b'i ta ts'in y'éjfla chubaya Jesu nga tsakuya:

—Nku nda kisasihin nku ya higuera ajin ya
tuntsjajéhe ko ngjisehe tsa ja yjaha tu higo

yOo, tunga ndahd nku najmi kisakuhu. 7 As'ai
kinchjako nda xi kunnta ya tuntsjajée: “Ja tjinna
jan nu nd'ai nga tif'dingisja tuhu ya higuera xu'bi.
Ndaha nku najmi tisakdna. Tichdsuin, at'aha tu
tits'inkjenki tiyaha nga'yahun t'anankiu”, kitsu.
8 As'ai b'a kitsu nda xi kunntd ya tuntsjajée: “Ji
nda ntia, tjennteihi nga katasinjfia sa nu xu'bi.
Kuakjanndaihi tuts'in ko kuinchankihi abono.
9Tsa tsja tu nuni, nda tjin. Tunga tsa najmi, kama
stisun.”

B'i ts'in kits'innkihi Jesu nku tachjutin nga nistjin
nkjun

10 Nku niyd nk'ie nistjin nkjun, ni'ya sinagoga
tibakuya Jesu éhen Ntiand. 11 Yo kab'ejfia nku
tachjuun xi tjihin tj'ion jan nu nga uhun. Nku
ndaninda Kits'inchitjuhu ko ndahachi najmi ta ma
basin naxuhu. 12 Nk'ie nga kikie Jesu tachjuun,
as'ai kinchjaha ko b'a kitsahu:

—]Jitachjuun, ja kama ndathi ch'in xi k'uhin.

13 As'ai kingjénne ntsja Jesu tachjuun. Ta kuihi
chubg tsasin naxu ngaha ko kits'intsjoho Ntiana.
14 Tunga kama kjahan ra nda k'akuhu ni'ya sin-
agoga, at'aha nistjin nkjun nga Kits'innkihi Jesu
tachjuun. As'ai b'a kitsuhu xuto:

—]Jun nistjin tijia nga ma n'exd. Kui nistjiun
nibd nga n'enkinuu, najmi tu nistjin nkjuun.

15Tunga b'ihi kitsu Jesu:

—iTu tsjohonuu bakuchjiu xi nku ts'in yankjun
Ntiana! ¢A najmi chjunndayanu chu xi tjinnuu nga
nistjin nkjun nga bankin n'ek'iu ntd? 16 Tachjiin ta
ntjehe ntje chana Abraham maha, xi ja tjihin tj'ion

jannunga Satana y'ét'a'yuhun ngakitsja ch'ihin, ¢a
najmi tjihin ni nga chjunndaya nga nistjin nkjun?
17NKk'ie nga b'a kitsu Jesu, kama subaha ngayjee

jdkontraha. Tunga mahaxuta nkjiun, kama tsjoho
ngayjee kjuankjun xi tits'in Jesu.

B'i ts'in tsakilya Jesu nga Kits'inchjén nku k'un
mostasa

(Mt. 13:31-32; Mr. 4:30-32)

18 As'ai b'i kitsu ya Jesu:

—¢Mi nihi xi b'a joyaha xi nku ts'in batéxuma
Ntianad? ¢Mi nihi xi k'uejfid chubayahana? 19 Kui
xib'ajoyaha nku k'un mostasa xijakj'a nkunda ko
y'éntje jiidha. As'ai kisa k'uun ko nku ya tu chanka
kama, ko nisee j'ai ts'innda'a nubaha tjiaha ydo.

B'i ts'in tsakuya Jesu nga Kits'inchjén na'yu sahan
ninkuan
(Mt. 13:33)
20 As'ai ta kinchja ngaha Jesu:
—:Minihixik'uejiia chubayakghona xi nku ts'in
batéxuma Ntiana? 21 Kui xi b'a joyaha na'yu sahan
ninkuan xi jakj'd nku tachjuun ko kits'intjijinko tse
nkuan ninkuan. As'ai tsijin ngatentee na'yu.

B'its'in tsakuya Jesu nga kits'inchjén nku ankjua
(Mt. 7:13-14, 21-23)

22 NKk'ie nga tits'in niyd Jesu nga tifi nanki
Jerusalen, tsakuya ts'thin éhen Ntiana ma xi tjehen
nga tif'a, nankiiko nanki xixi. 23 As'ai b'a kitsu nku
Xi kingjasjaiyaha Jesu:

—Ji Nda maestru, ¢a chuba maha xi n'ek'anki?

24B'i kitsu Jesu:

—N'e kjua'yuhun ruu yjonuu nga titjas'oon
ankjua ntsjiyoo. At'aha tixinyanuu nga nkjin nkjun

maha xi kama mjehe kjuas'en yo, tunga najmi
kamahda ra. 25 NKk'ie nga kuisintjen nda xi ts'e
ni'yoo ko k'uéchja ankjuo, jun xi kabincho natsin
jan n'ekjano ankjuo nga b'a kuixiun: “Ji nda ntia,
chjux'ani ankjuo.” Tunga b'ahd kuitsunuu: “Na-
jmi be ydha jun.” 26 As'ai b'a kuixiun: “Yanda
xinkid. Niyaténj tsakuydai éhen Ntiand.” 27 Tunga
b'aha kuitsunuu: “Ja b'a kuaxinnuu nga najmi be
yaha jun. Tiyu t'axin tentend, jun xi ch'on kin'o.”
28°Yg ch'iu ko kuich6 ni'yun nk'ie nga choo nga
ntje chana Abraham, Isaac ko Jacob ko ngayjee ja
profeta tjintu ma batéxuma Ntiana. Ko maha jun,
kuich'onsjenuu natsiun. 29 At'aha tu ma xi tjehén
ni nibaha xuta nga kj'uai s'1 xi kama ma batéxuma
Ntiand. 30 Tjin xuta xi yjanki nd'ai, kui xi tjun
kama ngaha, ko tjin xi tjun nd'ai, kui xi tsjénnki.

B'i kitsu Jesu nga kinchjanijmiyaha nanki
Jerusalen
(Mt. 23:37-39)

31 Ta kuihi chubo tjin ja fariseqg xi j'aisehe Jesu
ko b'a kitsuhu:

—Xin t'in, at'aha Herode Antipa mjehe
ts'iink'iehin.

32B'j kitsu Jesu:

—B'a tankink'ihuun nda mafia xi b'a tjiun:
“Chasei. Nd'ai ko ndyjunni k'onsje jdnindoo
ko ts'innkihi xuta, ko nistjin xi ma jahan kama
ndjutna xdna.” 33 Tunga tjihin ni nga ts'inndjaa
niyana nd'ai ko ndyjunni ko nkini nga kfidn nanki
Jerusalen. At'aha najmi kama xin nanki kuaya
nku nda profeta.

34’1jun xuta Jerusalen, xi n'ek'ion ja profeta ko
b'ohoo ndjio xuta xi n'e nibdsenuu! jA tu nkjihin
niyd kama mjena nga k'uentukunuu xi nku ts'in
xanto nga b'énkinka ntihi, tunga najmi kin'e yunu!
35 Nd'ai ni ma, ja s'ejfia masen antenuu. An b'a
tixinnuu nga najmi ta chahanu santa nkuhu nga
kuichu nistjin nga b'a kuixiun: “jKakjanink'a Ntiana
xi nibaha ngajohq!”

14

B'i kama nk'ie nga ngji kjine nifiu Jesu ni'yaha
nku nda fariseo

1 Nku nistjin nkjun nifiu ngji kjine Jesu ni'yaha
nku nda k'aku fariseqo. Kikunta 'maha joo kui
chubo. 2 Ta kabasinjfia yo nginkun Jesu nku
nda xi xkai tiinchaha. 3 As'ai kinchjako Jesu ja
maestruhu kjuatéxumoo ko ja fariseo:

—¢:A ma n'enkihi xuta xi uhun nga nistjin nkjun,
aranajmi?

4 Tunga najmi kinchjaha jdo. As'ai Jesu
kits'insihin nda uun, Kits'innkihi ko Kits'inkji ngdha
ni'yaha. > As'ai ta kinchjakoho ngaha joo nga b'i
kitsuhu:

—Tsa ntihi ko tsa turuhu nku xi sijfiajinnuu
kuijneya nku nta tixa nk'ie nga nistjin nkjun, ¢a
najmi tjen'yun k'uasjejihin?

6 Najmi kinchja j6o, at'aha najmi be nku kuitsu.

7 Ja kamoog, nk'ie nga kikie Jesu xi nku ts'in
tif'ajin xuta xi kama fijaku yo ante xi tiincha titjuun
nga tib'entut'a yamixo, as'ai y'éjiia chubayaha nga
tsakuya. B'i kitsuhu:

8 —Tsa tjin xi kuitsuyahi nga k'in nku s'i
kjuabixan, najmi tu ante xi sijfia titjuun binchin.
At'aha tsa tu ahd ni kj'uai nku xi ta kik'inyaha
nga Kkj'uai s'fu xi 'yun yankjun sa nga ji, 9 tsa
as'al b'a kj'uai tsuhi nda xi tib'asje s'iu: “Ndai
tjehin ma kabinchin”, kui nga kama suba ts'ihin
ri nk'ie nga k'uinnchin ante xi fekuu. 10 Ni
Xi n'eni tsa tjin xi kuitsuyahi nga k'uin nku
s'l, t'ithinnchin ante xi fekuuy, tu xi b'a kj'uai
tsuhu ri nda xi kitsuyahi nga kjudi s'iu: “Ji nda
amigo, t'ithinnchin nku ante xi tijiia k'aku.” B'a
ts'in sakdhu ri kjuachdnka nginkun ngayjee xi
k'iéntut'dkohi ydmixo. 11 At'aha tu yaha ni xi
k'uasje nk'a suba yjoho, kui xi chajnucha. Ko xi
k'uasje nimakjua yjoho, kui xi sakuhu kjuachanka.

12 Ko ta kinchjako Jesu nda xi kitsiyaha nga
kj'uai kjine nifiu. B'i kitsuhu:

—NK'ie nga s'i n'esjei, najmi tu ja& xi nda
nchjakohi chubaihi, ta ndaha ja nts'ei, ta ndaha
ja xinki, ko ta ndaha ja nchina xi tjintut'a tifiahi.
At'aha tsa b'a n'ei, kui jéo kuinchja ngajoya ngaha
ri ko b'a ts'in kuitju chjihi ni xi kik'aihi. 13 Ni
xi n'eni nk'ie nga s'i n'esjei, xuta x'an chubaihi,
xi nimaha, xi najmi ma fi ko xi ka. 14 B'a
ts'in nda kamat'aihinni. At'aha xuta xu'bi najmi
kamaha tsja ngajoya ngaha ri ni xi kj'uaihi, tunga
kama chjihi ri nistjin nk'ie nga kj'uaiya ngaha ra
ngabayoo xuta xi naxu y'entu.

B'i ts'in tsaktiya Jesu nga Kits'inchién nku s't
chdnka xi ts'asje nku nda

15 Nk'ie nga kint'é ni xu'bi nku nda xi ta
kab'ejfiat'ako Jesu yamixo, as'ai b'a kitsu:

—iA b'a nda tjihin ts'e xuta xi k'Uéntujihin s'i
chanka xi kama ma batéxuma Ntiana!

16 As'ai b'a kitstthu Jesu ndo:

—Nku niyd nku nda ts'asje nku s'i chanka
ko nkjin nkjun xuta Kits'inkint'é nga kj'uaisehe.
17 Nk'ie nga ja tsichu chuba, as'ai kits'inkji nku
nda musuhu ndo. “Nib¢, at'aha ja tjinda ngayjee
nichinee”, kitsuhu xi incha kin'ekint'é nga kj'uai
s'fu. 18 Tunga ngayjee joo incha tsanki nga n'e'yun
tak'uhun. “As'ai kuak'atsend nku jfiia ko tjihin
nga kfinsehe. Tibankihi nga n'e'yun tak'unni”, kitsu
nda xi tjun kik'inyaha. 19 “As'ai kuak'atsend te
turu bakjan nanki. Tifikjut'ayd chu. Tibankihi nga
n'e'yun tak'unni”, kitsu nga kj'ai nda. 20 “As'ai
kuixannd, kui kjuaha nga najmi kama kfihinna”,
kitsu nga nda xi ma jahan.

21 ’Kik'éya ngaha nda musu ko kitsilyaha nda
ntiaha ngayjee ni xu'bi. As'ai kama kjahan nda
xi ts'e ni'yoo. “Kitsa t'in ajin nantio ko niyaté xi
tjin nanki xu'bi. Nibdkoi ei xi x'ahan, xi nimaha,
xi kaha, ko xi najmi ma fi”, kitsithu nda musuhu.
22 Askahan b'a kitsi nda musu: “Ji nda ntia, ja
kuats'intjusan xi nkd nga kuakixin, tunga tjihin sa
ante.” 23 As'ai b'a kitsu ndantio: “T'in aya niydo
ko ante xi xi tjindai el. N'e kjua'yuhun ri xuta
nga kjuas'en ei, tu xi tséhe ni'yana. 24 At'aha an
b'a tixinnuu nga ndaha nku xuta xu'bo xi kixinya
titjuhun najmi kjine ni xi y'enda.”

B'i ts'in kitstya Jesu ni xi tjihin nga tjun
ts'iinnkjink'un xuta xi mjehe tsjénnkihi
(Mt. 10:37-38)

25NKkjin nkjun maha xuta xi tjennkihi Jesu. As'ai
kits'ink'Otjiyak'un ko b'a kitsuhu:

26 —Tsa tjin xi tsjénnkina, tjthin nga 'yun ts'iin
mjena nga na'mihi, naaha, chjuthun, ntihj, ja
nts'e, jminchjin nichja, ko santaha yjoho. Tsa
najmi b'a ts'iin, najmi tsuhu ra nga kama xuta
ni'yakuydna. 27 Xi najmi titsjdha yjoho nga
tsjénnkina santaha tsa kuaya ngat'ana, najmi
tsuhu ra nga kama xuta ni'yakuydna.

28 °Tsa nku xi tijfiajinnuu mjehe ts'iinnda nku
torre, ¢a najmi tjuhun k'uéjiia nga ts'iinxki nku
tjin ni xi kfet'aha, tu xi skuehe tsa tijiaha ni
xi machjéhen nga ts'iinndjud niu? 29 At'aha
tsa ts'linnda tuts'in Xjoo ko askahan najmi
kuichukjuaha nga ts'iinndjutl niy, as'ai ngayjee
xuta xi skuehe nga b'a ts'iin kuajnukiehe. 30 B'i
ngjan b'a kuitsu: “Nku x4 kik'atuts'ihin kui ndai,
tunga najmi tsichukjuaha ra nga kits'inndjuu.”

31°Ko tsa nku nda rei xi tijfiaha te mii ja jun
mjehe ngjuai kjanko kj'ai nda rei, ¢a najmi tjuhun
k'uéjiia nga ts'iinnkjink'un tsa kuichukjuaha nga
kjaanko nda rei xinkuu xi nibako kan mii ja jun xi
ts'e? 32 Ko tsa behe k'un nga najmi kuichukjuaha,
as'ai ts'iinkji ja chjine'én xi ts'e xi ma nga kuankihi
kjuajyunda rei xinkuu nk'ie nga kjin tjen sa. 33Kui
b'a maha, tu yaha ni xi tijfiiajinnuu xXi najmi k'uéjfia
ngayjee nixi tjihin, kui xi najmi tsuhu ra nga kama
xuta ni'yakuyana.

B'i ts'in tsakuya Jesu nga Kits'inchjén sihin naxo
(Mt. 5:13; Mr. 9:50)
34°’Nda naxo, tunga tsa ndyja nga'yuhun, ¢nku
ts'in kama ntia ngaha? 35> Najmi ta chjihj ra. Najmi

kama n'echjén xi nkuhu tsa ninte ko ta ndaha tsa

tjen tjabaxinfiju, katasinfiju.

15

B'i ts'ln tsakiya Jesu nga Kits'inchjén nku
chutsanka xi kindyja
(Mt. 18:10-14)

1 Nkjin ja xi f'achjintjai ch'a nga ts'inxdt'aha
j& Roma ko xuta xi najmi naxu ts'Intjusun
kjuatéxumaha Moise kama fjakut'aha Jesu nga
j'aisinfijuhu. 2 As'ai kinchjayanehe ja fariseo ko ja
chjine'éhen kjuatéxumoo nga b'a kitsuhu xinkjin:

—Kui ndai ts'inkjaihin ko kjineko nifiu xuta xi
najminaxu ts'intjusun kjuatexumoo.

3B'i kitsu Jesu nga y'éjiia chubayaha:

4 —Tsa tijiajinnuu nku xi tiijnchaha unchan
chutsanka, tsa ndyjaha nku, ¢a najmi kuinchaha
xi chate ko yachan fijoo ajin jiido ko ngjuaingisjai
xi kandyjoo santa nkuhu nga sakuhu? 5 Ko nk'ie
nga sakuhu chuy, tsjo kamaha nga ngjudasun tjia.
6 Nga kj'uai ni'yaha, kuinchja fijaha j4 xi nda
nchjakoho ko ja xi tjintut'a tifiaha. “N'etsjokonu,
at'aha ja kuasakua ngdhana chutsanka xi kandy-
jana”, kuitsuhu.

7’B'a tixinnuu nga b'a ta ts'in 'yun s'e sa kjuatsjo
ndjiojmi jdn nk'ie nga nku xuta ngatitsun fikj'dha
ra animaha nga chate ko yachdan fija xuta xi naxu
nginkun Ntiand, xi najmi tjihin nga ngjuaikj'aha ra
animaha.

B'i ts'in tsakuya Jesu nga Kits'inchjén nku toon xi
kindyja

8 Ko tsa nku tachjuun tijiiaha te toontaba, tsa
ndyjaha nku, ¢a najmi k'uétihi nku nd'i ko kjécha
ni'yvaha nga kuangisjai sisin santa nkuhu nga
saku ngaha ra toohon? 9 Ko nk'ie nga sakuhuy,
as'ai kuinchja fijaha jminchjin xi nda nchjakoho
ko jminchjin xi tjintut'a tifiaha. “N'etsjokonu,
at'aha ja kuasaku ngahana toontaba xi kandy-
jana”, kuitsuhu. 10 B'a tixinnuu nga b'a ta ts'in s'e
kjuatsjo ajihin ntitsjehe Ntiana nk'ie nga nku xuta
ngatitsun fikj'dha ra animaha.

B'its'in tsaktuiya Jesu nga kits'inchjén nku na'mi xi
kits'inkjain ngahg ra ntihi

11 B'i kitsu sa Jesu:

—Nku nda kis'ejfiaha jo ja. 12 Nda xi kjintiu
kinchjako na'mihi: “Jina'mi, k'uaini ni xi kanéna”,
kitsuhu. As'ai tsakjadnya ndo ni xi tjihin nga kitsjaha
ntihi. 13 Askahan nga ja j'a chuba nistjin, as'ai
tsatéfia nda xi kjintiu ngayjee ni xi kik'aihi ko ngji
nku nanki t'axin kjin nga kik'a toon xi kisakuhu.
Yo Kits'inkje tiya toohon nga Kits'injnu Kits'int'a.
14 Tunga nk'ie nga ja kits'inkje ngayjee toohon, tu
nkuhu kjintia xi tu xi 'yuhun kama nanki xu'bo ko
kikie kjintid ko kui. 15 As'ai ngjinki xdha nku nda
xi tijiiananki xu'bo, as'ai kits'inkjihi ndo ma tiincha
chinkaha tu xi ts'iinkjehen chu. 16 Mjehe kjine ni xi
tlincha kjine chinko, tunga najmi ch'a xi kitsjaha
ra niu.

17 °Tu chahdn kama chubayaha ni xi Kits'in,
kui nga b'i kitsahu: “Nku tjin maha ja xi ts'in
Xanta ni'yaha na'mina xi tib'anki timaha nichine.
Ko méha an, ei tibaya kjintid. 18 Tu saha kfinse
ngaha ra na'mina ko b'a xthin: Ji na'mi, tjenna

jé nginkun Ntiand ko nginkuin. 19 Najmi ta an
tsuhuna tsa ntihi k"inni. Tu saha katumahi an xi
nku joyaha nku nda musu xi ts'thin Xanta.” 20 As'ai
kits'in niyd ndatiu nga nibase ngaha ra na'mihi.
Kjin tjen sa nk'ie nga kikiehe na'mihi ko kama
nimaha. Tsangatsanka nga ngjitsubakja ntihi ndo
ko kikjexu'ba. 21 As'ai b'a kitsu ndatiu: “Ji na'mi,
tjenna jé nginkun Ntiana ko nginkuin. Najmita an
tsuhuna tsa ntihi k"aihinni.”

22 °Tunga b'ahd kitsi na'mihi ndatiu nga
kinchjako ja musuhu: “Kitsa nibakoo najyun xi
'yun nda ko n'engjo ntina, ko ta t'eyohoo najnu
ntsja nku stjink'un, ko tjayohoo tjabaxinnté.
23 Nku turu xunkd xi 'yun chéanka nibdkoo ko
n'ek'ion. Chineé ko n'esjeé s'i. 24 At'aha ntina xu'bi
nku joyaha tsa ja K'ien ja kj'iaiya ngaha ra. Kui xi
kindyja ja kuasakusjai ngaha.” As'ai nku s'i incha
kik'asje.

25°Mdaha nda xi choo, jiid kafi. Nk'ie nga kik'dya
ko j'ai tifia ni'yog, kint'é nga suun tifane ko nga
tiincha tenki xuta. 26 As'ai kinchjaha nku nda
musu ko kingjasjaiyaha mi nihi xi tima. 27 B'a
kik'ihin: “Nda nts'ei ja kaf'ai ngaha ko na'mihi
katsja kjua nga kan'ek'ien nku turu xunku xi 'yun
chanka, at'aha nda tjihin ndo nga kuats'inkjain
ngaha ra.” 28 Kama kjan nkjuhun nda xi chéo nga
santaha najmi ta mjehe ra kjuas'ehen ayoo. Kui
nga tsitjusjehe na'mihi ko tsankihi nga kjuas'en.
29 Tunga b'ahd kitsu ndo: “Yai, té, xi nku ts'in nkjin
nu tjihin nga tits'inxat'aha ko tehente tint'e'€hen,
tunga ndahachi nku niya najmi kje 'baini nku
chutentsu ichi xi k'uasjékohona s'f ja xi tjoho an.

30 Tunga nk'ie nga kj'uai ntihi xu'bi, xi kits'inkjeko
jminchjin skéo ni xi kik'aihi, kan'ek'ieihin nku
turu xunku chdnka.”

31 °As'ai b'a kitsu na'mihi: “Ji ntina, tehente
tinchunkoni ei, ko ngayjee ni xi tjinna ji ts'l
32 Tunga nd'ai tjihin nga n'esjeé s'i ko n'etsjad,
at'aha nda nts'ei nku joyaha tsa ja k'ien ja kj'udiya
ngaha ra. Kui xi kindyja ko ja kuasakusjai ngaha”,
kitsu.

16

B'i ts'in tsakuya Jesu nga kits'inchjén nku nda
musu xi najmi naxu ngjiko xaha

1 Bi kitsu ya Jesu nga Kkinchjako xuta
ni'yakuyaha:

—Y'ejiia nku nda nchind xi kitsja xdha nku nda
musuhu tu xi kuasehe ra ni xi tjihin. Kik'inyaha
nga nda musu tits'inkje tiya ni xi Kits'inkjas'ehen
nga kuasehe. 2 As'ai kinchjaha nda musu ko b'a
kitsuhu: “;A b'a tsu én xi tint'ehena? N'ekjas'enni
kuentaha xa xi tin'ei, at'aha najmi ta ji chasehe ri
ni xi tjinna.” 3 As'ai kits'innkjink'un nda musu. B'i
kitsu: “¢Mi nihi xi ts'ian ei ni, at'aha ja tits'inkje
Xana nda ntiana? Najmi kuichukjuana tsa xa ndja
ts'ian ko subana tsa chje kuankia. 4]Ja be mi nihi
Xi ts'ian tu xi ts'iinkjathinna xuta ni'yaha nk'ie nga
jakje xana.”

5’As'ai kinchjaha nga nkunku ja xi tjehen ts'e
nda ntiaha. “¢Nku tjin tjehin ts'e nda ntiana?”,
kitsuhu nda xi tjun j'aisehe. 6 “Unchan ndjii seti”,
kitsu ndo. B'a kitsu nda musu: “A Xujun Xi tjit'a
xkihi ni xi tjehin ei. Kitsa tinchin, tu saha tu

chatehé t'et'ai.” 7 As'ai b'a kitsu ngaha kj'al: “Ko
ji, ¢nku tjin tjehin?” “Unchan kusta tunifiy”, kitsu
nda xu'bi. B'ah& ta kitsu ngdha nda musu: “A
xujun Xi tjit'a xkihi ni xi tjehin ei. Tu sahd tu chate
ko katéhé t'et'ai.”

8 °As'ai nda ntiaha nda musu ch'onk'un xu'bi
kama nkjuhun nga 'yun nkjink'un ndo nga b'a
kits'in. At'aha xuta xi ts'e asunntee 'yun tjin saha
kjuankjink'un xi nku ts'in b'éndako xinkjin nga
xuta xi ts'e ma ndzjeen. 9 Ko an b'a tixinnuu.
N'e chjon kjuanchina xi tjin asunnte ngatitsuin
nga kuisinko xuta, tu xi kas'ehenuu xuta xi nda
kuinchjakonuu. B'a ts'in nk'ie nga kfeko asunntei
kjuanchindha, n'ekjdinnuu ma nga kuintsuba siun.

10°Xi kixi fiko nga ts'intjusun ni xi ichi, kui xi ta
naxu fiko nga ts'intjusun ni xi tse. Ko xi najmi kixi
fiko nga ts'intjusun ni xi ichi, kui xi ta najmi naxu
fiko nga ts'intjusun ni xi tse. 11 Kui b'a maha, tsa
najmi kixi kuankinkoo nga chasoho kjuanchina xi
tjin asunnte ngatitsuin, ;ya xi tsjdnuu nga chunnto
kjuanchind xi ndog? 12 Tsa najmi kixi kuankinkoo
nga chasoho ni xi ts'e xi kj'ai, ¢yd xi tsjdnuu ni
xi ts'ajun? 13 Ndaha nku nda musu najmi ma
ts'Inxat'aha jo ja ntia. At'aha nku xi ts'iin unkie
ko nku xi ts'iintjo, ko a ra ts'iinxat'a sisihin nku ko
ch'on ts'in kuasehe xinkuu. Kui nga najmi kama
n'exat'aha ruu Ntiand ko kjuanchindo.

14 Tunga ja fariseo, kui xi 'yun tsjoho toon. Kui
nga tsajnukiehe Jesu nk'ie nga kint'é ngayjee ni
xu'bi. 15 As'ai b'i kitstthu Jesu jéo:

—Xuta nda n'esjo yjonuu nginkun xuta, tunga
Ntianahd be xi nku ts'in tjintuyd animanuu. At'aha



Xujun xi y'ét'a Luca 16:16 Ixxxii Xujun xi y'ét'a Luca 16:24

ni xi benkjun xuta tu ts'ihi maha Ntiand nga
basehe. 16 Jet'a xdha ni xi kis'et'a kjuatéxumoo ko
ni xi tsakuya ja profeta nistjin nga j'ai Jua Bautista.
Kui nistjiun kik'atuts'ihin ra nga tis'enijmi nga
Ntiana xi batéxuma ko xuta titsjda nga'yuhun yjoho
nga tifas'enjin nga Ntiand xi kuatéxumaha. 17 Tunga
ta chjihi ra kjuatéxumoo. Najmi 'ni tjin tsa
ndyjajihin sén nk'a jan ko t'anankiu nga nku ntu
ichihi kjuatéxumoo ndyjat'a.

B'i ts'in kinchjanijmiyaha Jesu kjuabixoon
(Mt. 5:31-32; 19:1-12; Mr. 10:1-12)
18°Tu yaha ni xi k'uéjiia chjuuhun ko kuixanko
kj'ai tachjuun, kui xi tibangane kjuabixan tjuhun.
Ko xi kuixanko ngaha tachjuun xi y'éjfiaha x'ihin,
kui xi ta tibangane ni xi 'mihi kjuabixan.

B'i ts'in tsakuya Jesu nga Kkits'inchjén nku nda
nchind ko nku nda x'an
19°Y'ejfia nku nda nchind xi bja najyun xi 'yun
chji ko najyun xi tsjo k'un ko ngayje nistjin tsjo
ts'in b'asje s'i. 20 Ta y'ejfia ya nku nda x'an xi 'mi
Lazaro, xi kitsejnuhu ra tsé ko xi fajiastiu ankjua
ni'yvaha nda nchindo. 21 Kui nda x'on ni xi un b'éhe
k'un nga kjine t'ia xi xi bixuntunki kinte yamixaha
nda nchindo. Ko santaha nafide f'aik'uhun nga
kjinejnu tséhe. 22 Tu k'iehén nda x'on ko ntitsjee
ngjikoho ante xi ma nga tijiia ntje chdna Abraham,
ko ta k'ien nda nchindo ko ngjiyanji. 23 NK'ie
nga un tibehe nda nchindo ngak'ien, tsasenjinki
ko kikie nga kjin tijiia Abraham ko nga Lazaro
kab'ejfiat'aha.
24 ’As'ai kikjintdya nda nchindéo nga kinchja:
“Ji na'mi Abraham, katuma nimahi an. T'exai

Lazaro nga kats'ink'anchiku najnu ntsja ko kaniba
ts'ink'anchi nja. At'aha 'yun nkjun un tibena ei ajin
nd'{j”, kitsu. 25 Tunga b'aha kitsu Abraham: “Ji
ntina, n'ekj'ditsjein nga tsjo ts'in tsinchin asunntee
ko Lazaro kjuanima j'anki. Tunga nd'ai tjihin
kjuajyu ko ji un tibehi. 26 Ko nku tikja ya. Nku tixa
chankantsu tjenchja masen yanda. B'a ts'in najmi
ma f'atikjaha xi tjintu el Xi mjehe ngjuai jan ko ta
ndaha xi tjintu jdn najmi ma f'atikja nga kj'uai ei.”

27 ’As'ai ta kinchjaha ngdha nda nchindo:
“Tibankihi, na'mi, nga n'ekji Lazarg ni'yaha
na'mina. 28 At'aha un maha ja nts'é. Katjitsuyaha
tu xi najmi ko kui Kkj'uaihi ante xu'bi ma nga
un tibehe xuta”, kitsu ndo. 29 Tunga b'aha kitsu
Abraham: “Tijfiaha ja nts'ei kjuatéxumaha Moise
ko xyjun xi y'ét'a ja profeta. Kui xi kant'é éhen”,
kitsu. 30 As'ai: “Najmi, na'mi Abraham. Tunga tsa
tjin xi kj'uaiya ngdha ra ngabayoo ko ngjuaisehe ja
nts'é, ngjuaikj'dhara animaha”, kitsu nda nchinoo.
31 Tunga b'ahd kitsu Abraham: “Tsa najmi tint'é
éhen ni xi y'ét'a Moise ko ja profeta, ta najmi kama
chubayaha ndaha tsa tjin xi kj'uaiya ngaha ra
ngabayoo.”

17

B'i ts'in kinchjanijmiyaha Jesu xuta Xi ts'inkijnejin
Jé xuta xingisoo
(Mt. 18:6-7,21-22; Mr. 9:42)
1B'i kitsu Jesu nga kinchjako xuta ni'yakuyaha:
—Tjihin nga s'e ni xi ts'linkijnejihin ngatitsun
xuta, tunga, jnima ru ts'thin xi ts'iinkijnejin
ngatitsun xuta xi kj'ai! 2 Tu sahd ra ngandaha

Xi b'a ts'liun tsa s'et'a 'yunt'a kasin nku ndjio
chanka ko chjanikj'ajin ntachak'uun, kintehe ni
nga ts'iinkijnejin ngatitsun nku nti ichi xi nkuhu
xu'bi. 3 Chithuun yjonuu.

’Tsa nda nts'ei tits'in ngatitsun, chubakoi nga
najmi nda tits'in. Tsa ngjuaikj'aha ra animaha,
n'endyjat'aihi. 4 Tsa yatu niya ch'on ts'iinkohi nga
nku nistjin ko tsa yatu niya: “Tifikj'aha ra animana,
n'endyjat'ani”, tsa kuitsuhi, n'endyjat'aihi.

5 As'ai kinchja ja postru:

—Tisinkoni tu xi 'yun s'ejin sahani Ntiana.

6B'i kitsu Jesu:

—Tsa tu ichi s'ejinnuu Ntiana xi nkuhu nku
k'un mostasa xi 'yun ichi, kama b'a k"uihuun ya tu
xu'bi: “Tiyu xin ei ko t'thinsinjfiajin ntachak'uun.”
Kuint'é'énnuu yoo.

B'i ts'in tsakuya Jesu nga Kkits'inchjén nku nda
musu xi ts'intjusun Xdhg
7°Tsa nku xi tijfiajinnuu tijiaha nku nda musu
xi kafikjan t'anankiu ko tsa chu kafikunntd, nk'ie
nga ja k'o0yaha jiid nda musuy, najmi b'a kuitsuhu:
“Titjdhanchunt'di yamixo.” 8 B'a ni kuitsuhu:
“T'endani ni xi Kjine ko n'esjei najyihin. T'eyani
nichinena ko nta xi k'uia, ko askahan kama chinei
ko s'i ji.” 9 Ko ta ndaha najmi tsjdha mab'achjihi
nda musuhu nk'ie nga ja kuats'intjusun xa xi ku-
atsjaha. 10 B'a ta ts'in jun, nk'ie nga ja n'etjusun
ngayjee xa xi kitsjanuu Ntiand, b'a ni tixiun: “Ja
musu nij. Ni xi kik'inni, kui nihi xi kin'ei.”

B'i ts'in kits'innkihi Jesu te ja xi k'uhun ch'in fen-
tujnu

11 Nk'ie nga tits'in niyd Jesu nga tifi nanki
Jerusalen, j'ajin masen ante Samaria ko ante
Galilea. 12 NKk'ie nga tsichu nku nanki ichi,
j'aik"thun te ja xi kK'uhun ch'in fentujnu. Kui xi
kjint'a tsincha 13 nga kikjintdya:

—]JiJesu, nda maestru, katuma nimahi jin.

14 Nk'ie nga kikie Jesu joo, as'ai b'i kitsuhu:

—Tankinkuhyu yjonuu ja na'miu.

NKk'ie nga tiincha fi jo, tsitjuxin ch'ihin. 15 As'ai
nku nda xi tjenjihin ja xi tee, nk'ie nga kikie nga
kama nkihi, kik'dya ko Kits'intsjoho Ntiand nga
'yun kikjintdya. 16 J'aisinkunch'int'aha Jesu nga
ixi t'anankiuhu kingjénsten nintaku ko Kkitsjaha
mab'achjihi. Samaria nibaha nda xi b'a kits'iun.
17 As'ai b'i kitsu Jesu:

—¢A najmi tehé maha ja xi kama nkihi? ¢Ma
kfihi ja xi fija xingisoo? 18 ;A tu nkuhu nda
xu'bi xi najmi ntje Israel tjehen ra kuak'dyaha nga
Kkj'uaits'intsjoho ra Ntiana?

19 As'ai b'i kitsuhu ndo:

—Tisintjein ko t'in.  At'aha kuas'ejihin nga
Ntiana kits'in nibana, kui nga kama nkihi ri.

B'its'in tsakuya Jesu nkjé kuatéxuma Ntiand
(Mt. 24:23-28, 36-41)
20 As'ai ja fariseo kingjdsjaiyaha Jesu nkjé kuichu
nistjin nga kuatéxuma Ntiana. B'i kitsu Jesu:
—Tunkaan najmi kama chjihi nk'ie nga
kuatéxuma Ntiand. 21 Ko ta ndaha najmi b'a kuitsu
xuta: “El tijia”, ko a ra: “Jan tijia.” At'aha ja
tibatéxuma Ntiana ajinnuu.
22 As'ai b'a kitsuhu xuta ni'yakuyaha:

—XKuichu nistjin nga kama mjenuu nga choo
ndaha tsa tu nku ichi nistjin xi s'e nk'ie nga kj'uai
Ntihj Ndax'iun, tunga najmi chanu. 23 Tjin xi b'a
kuitsunuu: “Eitijfia”, kg ara: “Jantijiia.” Tungana-
jmi tu bankinnu ko ta ndaha najmi tu tsjennkihuu.
24 At'aha xi nku ts'in ma chji nd'ich'on nk'a jan nga
bat'ai, nga ma chji ei ko ma chji jan, b'a ta ts'in
kama chji Ntihi Ndax'iun nistjin nk'ie nga kj'uai
ngaha. 25 Tunga titjuhtn tjthin nga un nkjun skuehe
ko nga xuta xi tjin nd'ai najmi ts'iinkjaihin.

26 °Xi nkua kama nistjin nga y'ejfia Noe, b'a ta
kama nistjin nk'ie nga kj'uai ngaha Ntihi Ndax'iun.
27 Kui nistjiun tiincha kjine ko tiincha 'bi xuta.
Tiincha bixan ko tiincha ts'inkixan ntihi. B'a tiincha
ts'in santa nkuhu nga tsichu nistjin nga jas'en Noe
tsutsu chdankoo, ko tu ni xi kik'aha ts'1 ko jesun-
jin ntd ngayjee xuta. 28 Ko b'a ta kama nistjin
nga y'ejiia Lot. Tiincha kjine ko tiincha 'bi xuta.
Tiincha b'atse ni ko tiincha batéfia ni. Tiincha
b'éntje ko tiincha ts'innda ni'ya. 29 Tunga nistjin
nga tsitju Lot nanki Sodoma, nibajen nk'a jan nd'i
ko sufri nga tsixuntu t'anankiu. Jesun ngayjee
xuta. 30 B'a ta kama nistjin nk'ie nga kuakuchji
yjoho Ntihi Ndax'iun.

31’Kui nistjin xu'bo, xi kab'ejfiasun nk'a ni'yaha
najmi tu kuitjujen nga Kkj'uaik'asje ni xi tjintu
aya ni'yaha. Ko xi kafi jiid najmi ta kats'dyaha
ni'yaha. 32 N'ekj'aitsjohoon yjonuu ni xi kamat'ain
chjuthun Lot. 33 Tu yaha ni xi mjehe ts'iink'anki
suba yjoho nga k'uéjiia tik'un, kui xi tu saha kuaya.
Tunga xi kuay4, kui xi tu sahd n'ek'anki. 34 An b'a
tixinnuu. Kui nistjen xu'bo jo xuta xi kjintusun nku

kama, nku chjubé ko xinkuu s'ejfia. 35 Jo jminchjin
xi tiincha ot'dha xinkjin, nku chjubé ko xinkuu
s'ejia. 36Jo ja xi kafi jii4, nku chjubé ko xinkuu
s'ejiia.

37B'a kitsu joo:

—]Ji Nda Ntia, ¢ma xi tjehen b'a kamoqg?

B'i kitsu Jesu:

—Yaha nga ma kjijiia nku yjoninte k'ien, yo ma
fjaka chalikie. B'a ta ts'in chaha nga kj'uai Ntihi
Ndax'iun.

18
B'its'in tsaktlya Jesu nga Kits'inchjén ni xi kits'inko

nku nda jue nku tachjutin xi ja k'ien x'thin

1 As'ai Jesu y'éjfia chubayaha xuta ni'yakuydha
nga tsakuyaha nga tjihin nga tehente kuinchja
Ntiana ko nga najmi ts'iinkjehe k'un. 2 B'i kitsuhu:

—NKku nanki y'ejia nku nda jue xi najmi
benkjun Ntiand ko ta ndaha najmi nusihin xuta.
3 Yo ta y'ejfia nku tachjuun xi ja k'ien x'ihin. Kui
xi fisehe nda jue nga b'a tsuhu: “Kixi n'eni kjua
Xi tjinkona chd kontrana.” 4 NKjin nistjin j'a nga
najmi kits'thin kjua tachjuun. Tunga askahan
ni kits'innkjink'un: “Ndaha tsa najmi benkjan
Ntiand ko najmi nusinna xuta, 5 tunga tu nku
tits'instihina tachjiin. Kui nga tu sahd kixi ts'ihin
ra kjua tu xi najmi ts'iinkjehe kjuatsentana nga
kj'uaise tehentena.”

6B'i kitsu sa Nda Ntiana Jesu:

—Nda tasinfiju ni xi kitsu nda jue ch'onk'un
xu'bi. 7 Ntiand, ¢a najmi kixihi ts'ithin kjua
xuta Xxi j'ajin, Xi nistjin nistjen nchjakohgo? ¢A

ts'iink'andayahd nga kuasinko? 8 B'a tixinnuu nga
ntjuthun ts'ithin kjua xuta xi ts'e. Tunga nk'ie nga
kj'uai ngaha Ntihj Ndax'iun, ¢a saku saha asunntee
xuta xi s'ejihin Ntiana?

B'i ts'in tsakuya Jesu nga Kits'inchjén nku nda
fariseo ko nku nda xi f'dchjintjai ch'a

9 Ta y'éjfia chubayaha Jesu nga tsakuyaha xuta
xi b'a maha nga naxu tiincha ts'in nginkun
Ntiana maha, tunga najmindaha ts'in basehe xuta
Xingisoo. B'i kitsuhu:

10 —Jo ja ngji nchjako Ntiand md& ma natsihin
ninky, nku xi nda fariseo ko nku nda xi f'achjintjai
ch'd nga ts'inxdt'aha j& Roma. 11 Nda fariseq b'i
ts'in kinchjako Ntiana nga ngandaha kinchja nk'ie
nga kabasinjfia ndju: “Ji Na'mi, titsjaha mab'achji
at'aha najmi b'a k'an xi nku k'un xuta xi kK'oo,
Xi ndyjé ts'in, xi ch'onk'un, xi b'at'aha chjuuhun.
Ko ta ndaha najmi b'a k'an xi nkihu nda xu'bi
xi f'achjintjai ch'a. 12 Jo niyd nga tuntjoo batejiia
kjintid ko nku tikjd ngayjee ni xi ts'in ngana tsja
chje.”

13°Tunga nda xi f'dchjintjai ch'd kjin tsasinjfia ko
santaha najmi ma k'un tsa nk'a jan kuasenjinki.
Tu kik'onyahd 'mehe nga b'i kitsa: “Ji Na'mi,
katuma nimahi an nga jé tjenna.” 14 An b'a
tixinnuu. Nku nda xi naxu kama ndai nginkun
Ntiand nk'ie nga kik'Oya ngaha ni'yaha. Najmi
b'aha nda xinkuu. At'aha tu yahda ni xi k'uasjenk’'a
suba yjoho, kui xiichi kama nginkun Ntiana. Ko xi
k'uasje nimakjua yjoho, kui xi sakuhu kjuachanka.

B'its'in nda kinchjane Jesu janti xiu
(Mt. 19:13-15; Mr. 10:13-16)

15 As'ai incha j'aiko xuta ntihi tu xi Jesu
ngjuénnehe ra ntsja. Tunga nk'iehé nga kikie
ja ni'yakuy0o nii, b'a kitsuhu xuta nga najmi b'a
incha ts'iin. 16 Tunga kinchjaha ra Jesu joo ko b'i
kitsuhu:

—Tjehenntoho jantiu nga kanibasena. Najmi tu
jun b'ech'éhoo. At'aha xuta xi b'a ts'in tjintuydha
xi nku joyaha janti xi, kui xi tjehen ra nga Ntiana
kuatéxumaha. 17 Kjuaxi ni xi tixinnuu. Xi najmi
ts'iinkjaihin nga Ntiana xi batéxumaha xi nku ts'in
ts'inkjaithin nkunda chinixi 'baihi, kui xi ndahachi
najmi kjuas'enjin nga Ntiana xi kuatéxumaha.

B'i ts'in kinchjanijmiko Jesu nku nda nchind
(Mt. 19:16-30; Mr. 10:17-31)

18 As'ai nku nda k'aku kingjésjaiyaha Jesu:

—]Ji nda maestruy, ji xi ndai, ¢mi nihi xi ts'ian tu
xi kama ts'inkjaihin ra nga kuatejia tik'un sian?

19 As'ai b'i kitsu Jesu:

—¢A anxinda ti'mihini? Najmi tjin xi ndaha, nku
tutuhu Ntiand. 20Yai xi nku ts'in tjit'a kjuatéxumoo:
“Najmi tu biyunéi kjuabixoon. Najmi tu n'ek'iein.
Najmi tu ndyjé n'ei. Najmi tu testiyu tsank'a n'ei.
Chankjuin na'mihi ko naahi.”

21B'a kitsu ndo:

—Ngayjee ni xu'bo tits'intjusan santa nkuhu nga
ndyjana.

22 Nk'ie nga kint'é Jesu ni xu'bi b'a kitsu:

—Nku ni ndyjat'a sahi. Tatefiai ngayjee ni
xi tjihin ko tjeihin xuta x'an. B'a ts'in s'ehe ri
kjuanchina ndjiojmijan. As'ai nibai nga tsjénnkini.



Xujun xi y'ét'a Luca 18:23 XC Xujun xi y'ét'a Luca 18:32

23Tunga nk'iehé nga kint'é ndo éin, kik'ie nusin
nusihin, at'aha 'yan nkjun nchind. 24 Nk'ie nga
kikie Jesu nga kik'ie nusin nusihin ndo, b'i kitsu:

—iAba 'yun 'ni tjihin tsa xuta xi nchina nkjuhun
kjuas'enjihin nga Ntiana kuatéxumaha! 25 Tu saha
najmi 'ni tjin tsa nku chu camello kjuas'en tixaha
nku nintu nga nku nda nchina kjuas'enjin nga
Ntiana xi kuatéxumaha.

26 As'ai xuta xi kint'éhe b'a incha kitsu:

—¢Ya xi kama k'uanki ni ma?

27B'i kitsu Jesu:

—Ni xi ndahachi najmi maha ts'in xuta, Ntiana
maha ts'in nii.

28 As'ai b'a kitsu Pedro:

—Xinkuhu jin, ja y'entui ni xi tjinnj ko tjennkihi
nd'ai.

29 As'ai b'i kitsu Jesu:

—Kjuaxi ni xi tixinnuu. Tu yadha ni Xi y'éjfia
ni'yaha, tsa chjuuhun, tsa ja nts'e, tsa xi chaha ko
tsantihj at'aha Ntiana batéxumaha, 30kui xutai 'yun
ts'ati k'uai ngahara asunnte xu'bi ko nistjin xi niba
askahan k'uaihi nga k'aéntu tik'un sin.

B'its'in ta kitstiya ngaha Jesu nga kuaya
(Mt. 20:17-19; Mr. 10:32-34)

31 As'ai ngjiko t'axin Jesu ja ni'yakuya xi te joo ko
b'a kitsuhu:

—Tjenfiju. Ja tibankiadn nanki Jerusalen. Yo
kuitjusun ngayjee ni xi y'ét'a ja profeta nga
kamaha Ntihi Ndax'iun. 32 At'aha aya ntsja xuta
Xi najmi ntje Israel tjehen ra n'ekjas’'en. Kui
xi kuajnukiehe, ch'on ts'ithin, ko kuatétéjnuhu.

33 K'uéhe ko ts'iink'ien. Tunga nistjin xi ma jahan
kj'uaiya ngaha ra ngabayoo.

34 Ndaha nku ni xu'bi najmi kamankjihin ja
ni'yakuydo. Najmi be ni xi tinchja Jesu, at'aha
kis'ejfia 'maha niu.

B'i ts'in kits'innkihi Jesu nku nda ka
(Mt. 20:29-34; Mr. 10:46-52)

35 Nk'ie nga ja tibichu tifia Jesu nanki Jerico,
nku nda ka kab'ejiia andai niyoo nga tibanki chje.
36 NKk'ie nga kint'é ndo nga tif'a nkjun xuta, as'ai
kingjasjaiya mi nihi xi tima. 37 Kik'inyaha nga Jesu,
nda xi nibdha Nazaret, tif'a yo. 38 As'ai kikjintdya:

—iJi Jesu, ji xi ntjehe David, katuma nimahi an!

39 Xuta xi yja titjuun Kkinchjatikoho tu xi
k'uéchja'aha ts'a, tunga tu saha 'yun kikjintaya
sa:

—iJi ntjehe David, katuma nimahi an!

40 As'ai tsasin'yun Jesu ko b'a Kkitsu nga
ngjuaichj'a nda ko. Nk'ie nga ja j'ai, Jesu
kingjasjaiyaha:

41 —;Mi xi mjehi nga ts'thin?

B'a kitsu nda ko:

—]Jinda maestry, mjena nga kama chjina.

42B'i kitsu Jesu:

—Katuma chjihi. At'aha kuas'ejihin nga Ntiana
Kkits'in nibana, kui nga kama nkihi ri.

43 Ta kuihi chubo kama chjihi ndo ko Kkit-
sjennkihi Jesu nga Kkits'intsjoho Ntianad. Ko ta
kits'Intsjoho Ntiand ngayjee xuta xi kikie ni xu'bi.

19

B'its'in tsichuk'tihun Zakeo Jesu

1 As'ai tsichu Jesu nanki Jerico. J'ajin nankiu.
2 Yo tijfia nku nda nchind xi 'mi Zakeo, xi nda
k'akuhu ja xi f'achjintjai ch'd nga ts'inxat'aha ja
Roma. 3 Kui xi mjehe skue ydha Jesu, tunga najmi
timaha ra, at'aha katsehe xuta ko ch'e nkjun ya
Zakeo. 4As'ai tsangatsanka titjuhun xuta nkjiun ko
tsiyajnu nku ya xi sijfia yo, tu xi skuehe Jesu, at'aha
yo tjihin nga Kkj'ua.

5 NK'ie nga ja tif'a Jesu yo, tsasenjinki ma kji'a
ndo ko b'i kitsuhu:

—]Ji Zakeo, kitsa titjujein, at'aha ni'yahi tjihin
nga ts'inkj'aiya nd'ai.

6 As'ai Kkitsa tsitjujen Zakeo ko tsjo kamaha nga
kits'inkjaihin Jesu ni'yaha. 7 Tunga nk'ie nga kikie
xuta ni xu'bi, as'ai ngayjee kinchjayane Jesu nga
b'a kitsuhu xinkjin:

—Ni'yvaha nku nda xi najmi ts'intjusun
kjuatéxumaha Moise kfi ts'inkj'aiya.

8 As'ai tsasinjfia ndju Zakeo ko b'a kitstuhu Jesu:

—~Chasei, nda maestru. Tsjaha xuta X'an masen
ni xi tjinna. Ko tsa tjin xi ndyjé kits'ihin nga
ts'anachaha, ts'ink'dya ngaha ra fiju niya tjihin ni xi
jakj'aha.

9B'i kitsu Jesu:

—Ja Kk'uanki nd'ai xuta xi tjintu ni'ya xu'bj,
at'aha ta ntjehe ntje chjana Abraham y'aha ra nda
xu'bi. 10 At'aha Ntihj Ndax'iun j'aingisjai ko j'ai
ts'ink'anki xuta xi ja kindyja.

B'i ts'in tsakuya Jesu nga Kits'inchjén nku nda xi
kitsjdha ja musuhu toon xi ts'iinxdko
(Mt. 25:14-30)

11 NKk'ie nga timjéfiju xuta ni xi tinchja Jesu, as'ai
ta y'éjia chubaya ngaha nga tsakuya. At'aha ja
tibichu tifia nanki Jerusalen ko b'a timaha xuta nga
akui kuatéxumahd Ntiand. 12 Kui nga b'a kitsuhu
Jesu:

—Y'ejiia nku nda nchind xi ngji kjin kj'ai nanki
tu xi nda rei n'e maha ko askahan k'odya ngaha.
13 As'ai kinchjaha te ja musuhu ko Kkitsjdha toon
nga nkunku joo. “N'exakoo tooin santa nkuhu nga
kjudi ngahana”, kitsuhu.

14°Tynga unkiehé ra xuta nankihi ndo ko incha
kits'inkji tjennkindo ja chjine'én xi b'a kuitsu: “Na-
jmimjeni tsa kui ndai xi kamandareini.” 15Tunga
kin'e maha nda rei ndo ko kik'dya ngadha nankihi.
As'ai kitsja kjua nga chubaha ja musu xi kitsjaha
toon, tu xi skuehe xi nku tjin kits'in nganasun nga
nkunku joo.

16°As'aij'ai nda xi tjuun. “Ji nda ntia, te tjthin nga
kits'in nganasun toohin”, kitsu. 17“Nda tjin. Nda ni
ji, nda musu. Naxu kin'etjusuin xa ichi xi kitsjaha,
kui nga tsjaha ra nga kuatexumaha ri te nanki”,
kitsu nda rei. 18 As'ai j'ai nda musu xi ma joho.
“Jinda ntia, un tjihin nga kits'in nganasun toohin”,
kitsu. 19 “Ji xi kuatexumaihi un nanki”, ta kitsuhu
nda musu xu'bi.

20 ’As'ai j'ai ngd kj'ai nda musu. “Ji nda ntia,
a toohin ngdha ei. Nku pafiu kik'ontikjajian nga
y'etja, 21 at'aha tsankjuhun. At'aha kjan ni ji
Chjubéi ni xi najmi ji y'ejiai ko chjusintjein chan
Xi najmi ji y'entjei”, kitsd. 22 As'ai b'a kitsu nda
rei: “Jinda musu ch'onk'un, ta kuihi én xi kuakixin

ts'inkokjuahara. Tsa an xi kjan ko fakj'a ni xi na-
jmian y'ejiid ko kjesintjen chan xi najmian y'entje,
23 kui nga, ¢a najmi kin'ekjas'ehen ri toonna ja xi
be nku ts'in ts'inxdkoho toon? Tsa b'a kin'ei, ja ra
ts'inkjain ngaha ra nd'ai toonna ko santaha ntihj
nga kjua”, kitsu.

24 °As'ai kinchjako nda rei ja xi kabincha yo.
“Chju'ohoo tooon nda xu'bi ko tjohoon nda xi
tijfiaha te”, kitsuhu. 25 “Ji nda ntia, ja tijiiaha te toon
nda xu'bg”, kitsu jéo. 26 Tunga b'aha kitsu nda rei:
“An b'a tixinnuu. Ngayjee xi tjihin ni, kui xi k'uai
saha. Tunga xinajmi tjihin, kuixi chju'aha santaha
ni xiichixi tijfiaha. 27 Ko mdhaja kontrana xi najmi
mjehe nga kuatexumaha, nibdkoo ei ko nginkan
tichdkjo kasin.”

B'its'in jas'en Jesu nanki Jerusalen
(Mt. 21:1-11; Mr. 11:1-11; Jn. 12:12-19)

28 NKk'ie nga ja b'a kitsu Jesu, as'ai kitsjen titjun
nga Kkits'inndjud ngdha niyaha nanki Jerusalen.
29NKk'ie ngajatsichu tifia Betfage ko Betania, nanki
Xi tifia maha asunntu tjenki xi 'mi Ya Olivo, as'ai
Kkits'inkji Jesu jo ja ni'yakuyaha 39 nga b'i kitsuhu:

—Tankiun nanki ichi xi tijfia tifia jdn. NK'ie nga
ja kuichu yo, sakinuu nku nti burra xi tjit'a'yun, xi
najmi kjee ch'a b'esthun. Chjunndayo ko nibakeo
ei. 31 Ko tsa tjin xXi ngjudsjaiyanuu: “¢A jun
tichjunddyahanu chu?”, tsa kuitsunuu, b'a t'thuun:
“Nda maestru ru machjéhen chu.”

32 As'ai ngji ja xi kin'ekjiu ko kisakuhu chu xi nku
nga kitsu Jesu. 33 NKk'ie nga ja tiincha kjendaya nti
burray, as'ai b'a kitsu ja xi ts'e chu:

—¢A jun tichjunddyahanu nti burrtu?

34B'a kitsu joo:

—Nda maestru ru machjéhen chu.

35 Incha j'aikohg Jesu chu. Najyuhun incha
kingjasuhun chu ko kits'ink'iésun Jesu. 36 Xi nku
nga ts'in tifi Jesu, b'a ts'in kingjantu najyuhun xuta
ayaniyoo. 37 NK'ie nga ja tiincha bichu tifiamd jen-
stehen asunntu tjenki Ya Olivo, as'ai ngayjee xuta
ni'yakuydha Jesu 'yun incha kikjintdya tsjo nga
kits'intsjoho Ntiana ngat'aha ngayjee kjuankjun xi
incha kikie.

38 B'a incha Kkitsu xuto:

—iNtiana nda kats'inko nda rei xi Kits'in niba
ngajohg! iKas'e kjuajyu ndjigjmi jan ko kaya
kjuachankaha Ntiana nk'a jan!

39 As'ai kinchja k'ua ja fariseo xi tjenjihin xuta
nkjiun:

—Jinda maestry, b'a t'ithin xuta ni'yakuyahi nga
najmi tu b'a incha kats'in.

40 B'j kitsu Jesu:

—B'a tixinnuu, tsa k'uéchja ts'a xuta xu'bi, ndjio
incha kjintaya.

41 NKk'ie nga j'ai tifia Jesu nanki Jerusalen,
kikjintantjai nankiu nk'ie nga kikie. 42 B'i kitsu:

—iTsa tu kui sa nistjin xu'bi kamankjinnuu
ni xi tsjanuu kjuajyu! Tunga tijiia 'mahanuu
niu nd'ai. 43 At'aha kuichu nistjin nga ja kon-
tranuu k'uétjindainuu Xj6 nga K'uéchjanuu tu xi
ts'iinkjehenuu. 44 Ts'iinkjenuu ko ts'iink'ien xuta
nankinuu. Ndaha nku ndjio najmi ta s'ejfiasun
saha ra xinkjin. At'aha najmi kamankjinnuu nk'ie
nga y'éjiia chjinuu Ntiana kjuandaha.

B'its'in kik'onsje Jesu ja xi tiincha batéfia chu ma
ma natsthin ninku
(Mt. 21:12-17; Mr. 11:15-19; Jn. 2:13-22)

45 As'ai jas'en Jesu md ma natsihin ninku.
Kik'onsje ja xi tiincha batéfia ko tiincha b'atse chu
yo. 46 B'i kitsuhu:

—B'a ts'In tjit'a éhen Ntiana: “Ni'ya xi ma nga
kuinchjako xuta Ntiand kama ni'yana.” Tunga jun
antehe ja ndyjé tin'e mo.

47 XKki nistjin tsakuya Jesu natsihin ninku. Ko
jd na'mi k'aky, ja chjine'éhen kjuatéxumoo ko ja xi
yankjuhun incha tsangisjai niya xi nku ts'in kama
ts'iink'iehen Jesu. 48 Tunga najmi tisakd niyaha ra
nku ts'in b'a incha ts'iin, at'aha ngayjee xuta 'yun
mjehe nga kuasinfijuhu ni xi tinchja Jesu.

20
B'i kama nk'ie nga kingjdsjaiyaha jd tjix0o Jesu ya
xi Kitsja xahg
(Mt. 21:23-27; Mr. 11:27-33)

1 Nku niyd nk'ie nga tibakiya Jesu ma ma
natsihin ninku nga y'énijmihi xXuta én nda
tsuhu Ntiand, as'ai j'aik'dhun ja na'mi k'akuy, ja
chjine'éhen kjuatéxumoo ko jacha xi ta tjihin xa.
2B'a incha kitsuhu:

—T'inyani, ¢mi X4 xi tjihin nga b'a tin'ei? ¢Ya xi
kitsja xahi?

3B'i kitsu Jesu:

—Ko an ta kuasjaiyanyu nku ni. T'inyanu. 4 ;Y4
xi kits'in nibaha Jua Bautista nga j'aiténta xuta? ¢A
Ntian4, a ra xuta asunnteihi?

5> As'ai b'i kitsuhu xinkjin nga kinchjanijmiyaha
niu:

—Tsa: “Ntiana Kits'in nibaha Jua”, kuixiadn,
as'ai b'a kuitsuna: “;A najmi kis'ejihinnuu ni xi
kitsuhu Jua?” 6 Ko tsa: “Xuta asunntei kits'in
nibaha” kuixiadn, ngayjee xuta k'uéna ndjio nga
ts'iink'iennd, at'aha b'a tsu xuta nga nku nda pro-
feta kama Jua.

7 As'ai kinchjako ngaha Jesu:

—Najmi yai ya xi kits'in nibaha.

8 As'ai b'i kitsu Jesu:

—Ko ta ndaha an najmi xXinyanuu ya xi kitsjana
nga b'a tits'ian.

B'i ts'in tsakuya Jesu nga Kits'inchjén ja xi najmi
naxu fiko xd xi kik'aihi
(Mt. 21:33-44; Mr. 12:1-11)

9 As'ai Jesu b'i ts'in tsakuyaha xuta nga y'éjfia
chubayaha:

—NKku nda y'éntje tuntsjajé. Kitsja saha antee
jd& xi maha ts'inxdko tuntsjajée, as'ai ngji Kkjin
tse nkjun nistjin. 10 Nk'ie nga ja tijne tuu, as'ai
kits'inkjisehe ndo nku nda musuhu ja xi tits'inxako
tuntsjajée tu xi kuankihi ra tu xi kanéhe. Tunga
kik'iéhé ra joo nda musuhu ko kits'inkji tiya tiya.
11 As'ai ta Kits'inkjihi ngdha ndo kj'ai nda musu,
tunga ta kik'iéhé ngaha ra joo nda musu xu'bi.
Ch'on nkjun incha kitsuhu ko Kits'inkji tiya tiya.
12Ta kits'inkjihi ngadha kj'ai nda musuhu ndo, tunga
ta Kits'in'uhtin ngaha ra joo nda xu'bi nga tsanka
tjennki.

13°Tu chahdn b'i kitsu nda xi ts'e tuntsjajée: “;Mi
nihi xi ts'ian? Tu saha ntina Xi tjo nkjunna ts'inkjia.
Tsa tu aha ni skuenkjin ntina jéo.” 14 Tunga
nk'iehé nga kikie ja xi ts'inxdko tuntsjajée nga

niba ntihi ndo, b'a kitsuhu xinkjin: “Kui xu'bo xi
ts'linkjaihin ngayjee ni xi tjihin na'mihi. Tu saha
n'ek'ieén tu xi kama ts'afidhanda ni xi ts'iinkjaihin.”
15 Kui nga kik'onsjehe joo ntihi ndo natsin ma nga
tjintje tuntsjajée ko Kits'ink'ien.

’Kui b'a maha, ¢nka ts'ithin ra nda xi ts'e
tuntsjajée ja xu'bo? 16 Kj'uai ko ts'iinkje ja xi
ts'Inxako tuntsjajée ko kj'ai ja tsja sa ngaha ra ante
tuntsjajée.

Nk'ie nga kint'é ni xu'bi xuta xi tiincha yo, as'ai
b'a incha kitsu:

—iNajmi b'a tu katumal!

17Tunga tsase'ahd Jesu joo ko b'i kitsuhu:

—Kui nga, ¢nku tsuhu ra ma ni xu'bi xi tjit'a
xujun éhen Ntiana? B'a titsu:

Ndjio xi kikjaniya ja chjinexoo,

jaj'ai ma ndjio k'aku.

18 Tu yaha ni xi kuijnesun ndjio xu'bi kama xixi.
Ko xi kuijnenehe ndjio kama nkuankuan.

B'i ts'in tsaktiya Jesu yd xi tjthin nga s'echjihi
(Mt. 21:45-46; 22:15-22; Mr. 12:12-17)

19 Ta kuihi chubo mjehe ja na'mi k'aku ko
ja chjine'éhen kjuatéxumoo nga kuakj'anijé Jesu,
at'aha kamankjihin nga kui kinchjanijmiyaha nga
y'éjfla chubaya. Tunga incha kitsankjuhun xuta
nkjiun. 20 As'ai kits'in nibdsehe Jesu k'ua ja xi
kunnta 'maha, xi xuta nda kits'in ma mafia yjoho,
tu xi ts'iinkijnejihin Jesu nku én xi najmi b'a tjin. B'a
ts'in kama ts'iinkjas'ehen ra nda tjixd Roma. 21 B'a
inchaj'ai tsuhu:

—]Ji nda maestru, yai nga kjuaxi én xi chubai
nga bakuyai ko nga najmi ngabi n'ei kjua. Naxu

bakuydi éhen Ntiand. 22 Kui nga, ¢a ma b'echjihii
nda titjun Cesar ni xi f'achjing, a ra najmi?

23 Tunga kamankjihin ra Jesu kjuamafiaha jéo
ko b'a kitsuhu:

24 —Takunu nku toon denario. ¢Ya Xxi ts'e
sénnistjiin ko j'ain xi tjit'aha tooin?

B'a kitsu joo:

—Ts'e nda titjun Cesar.

25 As'ai b'i kitsu Jesu:

—Tjohoon nda titjun Cesar ni xi ts'e nda titjun
Cesar, ko tjohoon Ntiand ni xi ts'e Ntiana.

26 Najmi kamaha joo Kits'inkijneya Jesu nga
kuinchja nginkun xuta nantio nku én xi najmi b'a
tjin. Tu sahd kama nkjuhun én xi kits'ink'dya Jesu
ko najmi ta kinchjaha.

B'its'in tsakuiya Jesu nga Kj'uaiya ngdha ra xuta
(Mt. 22:23-33; Mr. 12:18-27)

2774 saduseo bakuya nga najmi kj'uaiya ngdha
ra xuta ngabayoo. As'ai k'ua xi j'aisehe Jesu nga
28 kingjdsjaiyaha. B'i incha kitsuhu:

—]Ji nda maestruy, y'ét'and Moise: “Tsa nku nda
Xi tijfiaha chjuun kjuaya nga najmi kis'ekoho nti
chjuuhun, nda nts'e tjihin nga kuixanko ngdaha
chjuthun, tu xi b'a ts'in s'ehe ra nti nda nts'e xi
K'ien.” 29 Y'entu yatu ja xi nts'e maha xinkjin.
Tsixan nda xi tjuun tunga b'aha tjiun k'ien. Najmi
kis'ehe nti. 30 As'ai nda xi ma joho tsixanko ngdha
tachjiun, tunga ta k'iehén ngaha. 31 As'ai b'aha ta
kits'in ngaha nda xi ma jahan ko ta k'ien, ko b'a ta
kamat'ain ja xingisoo. Ndaha nku xi yatuu najmi
kis'ehe nti. 32 Asakahan ta k'ien tachjuun.

33’Kui b'a maha, nistjin nga kj'uaiya ngaha ra
xuta ngabayoo, ¢ya ndaha xi kama ts'e tachjaun?
At'aha nga yatuu tsixanko.

34 As'ai b'i kitsu Jesu:

—Bixan xuta xi tjin nistjin nd'ai ko ts'inkixan
ntihji. 35 Tunga xuta xi tjehen ra nga k'iéntu
tik'un nistjin xi s'ejfia askahan, xi kj'uaiya ngaha
ra ngabayoo, kui xi najmi ta kuixahan ko najmi
ta ts'iinkixahan ntihj. 36 At'aha najmi ta kama
kuayaha. B'a ni ts'in k'uéntu xi nku ts'in tjintu
ntitsjee. Ntihi Ntiana kama, at'aha j'diya ngdha ra
ngabayoo.

37 ’Ko santaha Moise ta y'éjfia chji nga
kj'ualya ngaha ra xuta ngabayoo, nk'ie nga
kinchjanijmiyaha na'ya ntsje xi titiu. At'aha b'a
ts'In tjit'a nga Ntiana xi “Ntiaha Abraham, Ntiaha
Isaac ko Ntiaha Jacob.” 38 Ntiand najmi Ntiaha
anima. Ntiaha ni xuta tik'un. At'aha nginkun
Ntiana tjintu tik'un ngayjee xuta.

39 As'ai kinchja k'ua ja chjine'éhen kjuatéxumoo:

—B'a tjin ni xi kuakixin, nda maestru.

40 Najmi ta kama k'un kingjasjaiya saha ra Jesu
tsa mi nihi.

B'i ts'in kingjdsjaiya Jesu yd xiy'aha ra xi Cristo
(Mt. 22:41-46; Mr. 12:35-37)

41 As'ai b'i kitsu Jesu:

—¢Nku tjihin ra nga b'a tsuhu xuta nga ntjehe
David nibdha ra xi Cristo? 42 At'aha ta kuihi David
b'a ts'in y'ét'a xyjun salmo:

Ntiana b'a kitsuhu Nda Ntiana:
“Tinchint'ani ma batexuma,
43 k'uenti mana ja kontrahi kinte tsukui.”

44 B'a ts'In ta kuihi David b'a kitsuhu nga Nda
Ntiaha maha xi Cristo. Kui nga, ¢nku ts'in ntjehe
David nibaha ra xi Cristo?

B'i ts'in y'échjit'ain Jesu sin xi y'a ja chjine'éhen
kjuatéxumoo

(Mt. 23:1-36; Mr. 12:38-40; Lc. 11:37-54)

45 Nga tiincha basinfijju ngayjee xuta, as'ai
kinchjako Jesu xuta ni'yakuyaha:

46 —Chuhuun yjonuu ja  chjine'éhen
kjuatéxumoo. Kui xi tsjoho nga bja najyun ndju
ngab'emakongatsjo ts'in sunifiaha niyatée. Tsjoho
nga b'entusun yaxile xi tiincha titjun ni'ya sinagoga
ko nga b'entu ante k'aku xi tjin nku s'i. 47 Kui xi
kje'dha ni'yaha jminchjin xi ja K'ien X'ihin ko
as'ai chuba 'yuhun tse nchjako mafia Ntiana tu xi
b'é'mat'aihin yjoho. 'Yun un skuehe ja xu'bi.

21

B'i ts'in kinchjanijmiyaha Jesu toon chje
(Mr. 12:41-44)

1 Tsase Jesu ko kikie xuta nchind xi tibincha
toohon aya kaxa toon chje. 2 Ko ta kikie nku
tachjuun xi ja k'ien x'ihin. Kui Xi jo toon Xi tinti
tsinchd kaxa chje. 3 As'ai b'i kitsu:

—Kjuaxi ni xi tixinnyu. Tachjuun x'ain 'yun tse
kuatsja sa nga ngayjee xuta xi k'oo. 4 At'aha ngay-
jee xuta xi k'og ni xi tib'ankihi kuatsja. Tunga maha
tachjiin, ngayjee toon xi tijiiaha nga kjineyaha ni-
chine kuatsja.

B'its'in tsakuya Jesuni xi kama kintehe ninga kfe

asunntee
(Mt. 24:1-28; Mr. 13:1-23)



Xujun xi y'ét'a Luca 21:5 cii Xujun xi y'ét'a Luca 21:14

> K'ua xuta tinchjanijmiyaha ninku nga tsjo ts'in
kin'enaxukoho ndjio tsjo k'un ko ni xi Kits'insuhun
xuta. As'ai b'i kitsu Jesu:

6 —M4dha ni xi tiyo ei, kuichu nistjin nga ndaha
nku ndjio najmi ta s'ejfiasuhun ra xinkjin. Ngayjee
n'exuya.

7 As'ai b'a kitsu joo nga kingjdasjaiyaha:

—]Ji nda maestruy, ¢nkjé b'a kama? ¢Mi nihi xi
kuakuchji titjun nga b'a kama?

8 As'ai kinchja Jesu:

—Chudhuun yjonuu nga najmi tu ch'a xi
k'uanachanuu. At'aha nkjin maha xi kj'uai nga an
ts'iin ma yjoho. “An xi kui”, kuitsu. Ko b'a kuitsu
ya: “Jakuichunistjiun.” Tunga najmi tu tsjennkihi
ruu joo. 9 Nk'ie nga kuinu'y6 nga tjin kjuachan ko
nga najmi tjin kjuajyu ajihin xuta naxinantd xi
tjin, najmi tu binkjun. At'aha tjihin ni nga tjun b'a
kama, tunga najmi kjehé kfe asunntee.

10Ko b'i kitsu sa Jesu nga ngjindju:

—Xuta xi tjin nku nanki kjadnko xuta xi kj'ai
nanki. Nku nda rei kjaanko kj'ai nda rei. 11 Choén
xi tu xi 'yahun kama ko s'e kjintia kj'ai kj'ai nanki.
Tsjén ch'in ch'onk'un, ko kama chji nk'a jan ni xi
kuinchankjuhun xuta ko kjuankjun chénka.

12°Tunga kintehe ni nga kuitjusun ngayjee ni
xu'bi, titjun kuakj'dnijénuu xuta ko tsjénnki un-
kienuu. Ts'iinkjas'ennuu aya ntsja ja k'akuhu xuta
sinagoga ko ts'iinkjas'ennuu nubaya. Ngat'ana
ngjuaikohonuu nginkun ja rei ko nginkun ja titjun.
13B'a ts'in sakuntehenuu nga k'tiinyaha ruu jéo ydha
an. 14 B'i n'e n'enkjintak'un nga najmi tu b'enda

titjun xi nk ts'in kuisinkoo yjonuu. 15 At'aha an ts-
januu én xi chubo ko kjuankjintak'un xi chanka sa
nga xi ts'e ja kontranuu, tu xi najmi kuichukjuaha
ra ni xi chubo ko tsa b'a kuitsu nga najmi b'a tjin
ni xi tichubo.

16 *Santaha xi chdnuu, ja nts'o, xuta xinkiu ko
xuta xi nda nchjakonuu ts'iinkjas'ennuu. K'ua xi
tjlnajinnuun'ek'ien. 17 Ngat'ana ts'iin unkiehenuu
ngayjee xuta. 18 Tunga ndaha nku ntsjaku najmi
ndyja. 19 Ndja tincho, tu xi k'uankihinu.

20°Nk'ie nga choo nga k'uétjindaihi ja jun nanki
Jerusalen, katumankjinnuu nga ja kuichu nistjin
nga n'ekje. 21 Kui nistjiun katanka xuta xi tjintu
ante Judea xi tjehen asunntu tjennki. Xi tjintu
ajin nantia Jerusalen katitju. Xi kafi jid najmi
ta kak'dyaha ajin nantio. 22 At'aha kui nistjin
xu'bo ts'iinkjaithin xuta chjihi ni xi najmi nda
kits'in, tu xi kuitjusuhun ngayjee ni xi tjit'a €hen
Ntiand. 23 jNima ru ts'ihin jminchjin xi y'a nti ko
Xi tits'inki nti kui nistjiun! At'aha tse kjuanima xi
s'e asunntee ko kjuakjahan Ntiana nibanehe xuta
xu'bi. 24 K'ua xi kicha ndju n'ek'ienkoho ko kj'ai
nga xingjuainijé ngayjee nanki xi tjin. Xuta xi na-
jmintje Israel tjehen ra kuasinne nanki Jerusalen
xinku tjin nd nga k'uaintehe nga kuatéxuma.

B'i kama nistjin nga kj'uai ngdaha Ntihi Ndax'iun
(Mt. 24:29-35, 42-44; Mr. 13:24-37)
25’As'ai ts'Tu ko s6o ko nifiuu kuakuchji kjuankjun
xi kama. Xuta naxinanta xi tjin t'anankiu
ngjuantaha ra yjoho ko tsankjun, at'aha 'yun
kjuaneya ntachak'uun ko 'yun ngjuaink'a t'éhen
ntéo. 26 Xi kuaydyaha xuta nga tsankjun ko nga

kayaha ni xi kamaha asunntee. At'aha Ntiana
ts'iink'atsé ni xi tjin nk'a jdn. 27 Nk'iehé cha
Ntihi Ndax'iun nga tjenjin nintiu nga nibdako
ngayjee nga'yuhun ko kjuachdnkaha. 28 NKk'ie
nga k'uatuts'ihin nga b'i kama, tsjo katumanu,
at'aha ja tibichu tifia nistjin nga ja kama ndainuu.

29Ko b'i ta ts'in y'éjfia chubaya Jesu nga tsakuya:

—Chasoho ya higuera ko ngayjee ya xi tjin.
30 Nk'ie nga yo nga ja titjuhu nts'én, mankjinnuu
nga ja tibichu tifia chunubdo. 31 B'a ta ts'in nk'ie
nga ja choo nga ja b'a tima, katumankjinnuu nga
ja tijfia tifia nistjin nga kuatéxuma Ntiana. 32 Kjuaxi
ni xi tixinnyu. Kuitjusun ngayjee ni xu'bi kintehe
ni nga kuaydyje xuta xi tjin nd'ai. 33 Kamaha
asunntee ko nk'a jan ndyja, tunga énna najmikj'ua
tiya.

34 ’Chuhuun yjonuu, tu xi najmi kama ndjaha
animanuu, tsa tséjihin ra ni xi mjehe yjonintenuu,
tsa kama ch'iu, ko tsa kjuantaha ruu yjonuu ni xi
tjin asunntee. At'aha tsa b'a n'0o, tu ndyjahanuu
nk'ie nga kj'uai nistjin xu'bo. 35 At'aha kj'uainehe
nistjin xu'bo ngayjee xuta xi tjin tu ma xi tjehén ni
asunntee. Tundyjehé rangab'a kamoo. 36 Kuinga
tintsuba ndahanu ko tehente chubakoo Ntiana, tu
xi kuichukjuahanuu nga kuitjankiu ngayjee ni xi
kamoo ko kuichu nginkun Ntihi Ndax'iun.

37 XKi nistjin tsakuya Jesu natsin ninku ko nga
ma ngixuun bitju nga fi ts'inkj'a nistjen asunntu
tjenki xi 'mi Y4 Olivo. 38 Ko ngayjee xuta ta jyun ta
jyun incha f'ai natsin ninku nga f'aisinfijuhu Jesu.

B'its'iny'éndaja tjixoo nga mjehe kuakj'anijé Jesu
(Mt. 26:1-5; Mr. 14:1-2; Jn. 11:47-53)

1 Ja tibichu tifia S'i Pascua, nk'ie nga chine
ninkuan xi najmi kamandakoho na'yu san. 2]Ja
na'mi k'aku ko ja chjine'éhen kjuatéxumoo incha
tsangisjai niya xi nku nga ts'in ts'iink'iehen Jesu,
at'aha tsankjun j6o xuta nkjiun.

B'i ts'in y'énda Juda Iscariote xi nku ts'in
ts'iinkjas'en Jesu
(Mt. 26:14-16; Mr. 14:10-11)

3 As'aijas'enjihin Satana Juda xi ta 'mi Iscariote,
nku nda ni'yakuya xi te joo. 4 Kui xi ngjisehe ja
na'mi k'aku ko ja jun k'aku nga kinchjanijmiyako
xinku ts'in kama ts'iinkjas'ehen Jesu. > Tsjo kamaha
j6o ko y'éndako Juda nga tsjaha toon. 6 Kits'in
yu Juda ko tsangisjai niyd xi nku ts'in kama
ts'iinkjas'en Jesu nk'ie nga najmi 'yun tjin xuta.

B'its'ints'asjeko S'i Pascua ja ni'yakuydhg Jesu
(Mt. 26:17-29; Mr. 14:12-25; Jn. 13:21-30; 1 Co.
11:23-26)

7 Tsichu nistjin nga chine ninkuan xi najmi
kamandakoho na'yu san, nk'ie nga n'ek'ien
chutsankaha S'i Pascua. 8 As'ai b'a kitsu Jesu
nga Kkits'inkji Pedro ko Jua:

—TanKkink'iendo ni Xi chineé S'i Pascua.

9B'a kitsu joo:

—¢Ma xi tjehen mjehi nga k'éndai nichinee?

10B'j kitsu Jesu:

—Nk'ie nga kuitjas'oon ajin nantio, satékjo nku
nda xi y'a nku ndjil ntanijua. Tsjénnkihuu san-
taha ma nga kjuas'en 11 ko b'a t'ithuun nda xi ts'e
ni'yoo: “B'a titsu nda maestru: ;Ma xi kui ante ma
nga kjineka nichinehe S'i Pascua ja ni'yakuyana?”
12 As'ai kuakunuu nku ante taya chdnka xi ja tjinda
xi tjehen nk'a ni'yaha. Yo t'endo ni xi chineé.

13 As'ai ngji jéo ko b'a kamat'ain xi nku nga
kitsuhu Jesu. Yo incha y'énda nichinehe S'i Pascua.
14NKk'ie nga tsichu chuba, y'ejfiat'ako Jesu yamixo ja
postruhu 15 ko b'i kitsuhu:

—Mangimjena nga kjuasjékonuu S'1 Pascua
xu'bi kintehe ni ngabayana. 16 At'aha b'a tixinnuu
nga najmi ta kjine sahana nichinei santaha nkuhu
nga kuitjusun xi nku tsuhu ra kui s'ii ma batéxuma
Ntiana.

17 As'ai jakj'a chutsiun ko nga ja Kitsjaha
mab'achjihi Ntiand, b'i kitsu:

—Chjubo niu ko n'endzjohoo xinkiu. 18 At'aha
b'a tixinnuu nga najmi ta k'ui sahana ntdha
tuntsjajée santa nkuhu nga kuichu nistjin nga
kuatéxuma Ntiana.

19 As'ai jakj'da ninkuon ko nga ja Kkitsjdha
mab'achjihj Ntiand, tsakjanya ko kitsjaha joo nga
b'a kitsu:

—Kui xu'bi xi yjonintena xi n'ekjas'en ngan-
danuu. B'a n'go tu xi kj'uaitsjennuu an.

20 Nk'ie nga ja kamaha nga kikjine nichinee, ta
jakj'a chutsiun nga b'a kitsu:

—Kui chutsiin tibakichji jnina xi ngjuai ndzjo
ngandanuu. Jnina tib'éndako tsetsehe Ntiana
nd'ai xi nku ts'in nda ts'iinko xuta. 21 Tunga
maha nd'ai, nda xi tits'inkjas'enna ta tijiiat'akona

yamixai. 22 At'aha b'a n'ehe Ntihi Ndax'iun xi nku
ts'in kis'endaha. Tunga, jnima ru ts'thin nda xi
ts'iinkjas'ehen!

23 As'ai b'i ngjan kingjdsjaiyaha xinkjin j6o nga ya
xi b'a ts'iiun.

B'its'in Kitstlya Jesu yd xi 'yun chanka sa

24 As'ai ja ni'yakuy6o b'a incha kitsuhu xinkjin
nga ya xi 'yun chdnka sa ajihin. 25 Tunga b'aha
kitsu Jesu:

—]J4 rei xi batéxuma naxinanta xi tjin asunntee
ndja ts'inko xuta xi ts'e. Ko ja xi tjihin x4, kui xi
nda incha ts'in, tsu xuta. 26 Tunga ajinnuu najmi
b'a kama. Xi 'yin ni chanka sa ajinnuu kats'in ma
yjoho xi nku joyaha tsa kui xi 'yun kinte tjen. Ko
Xi batéxuma kats'in ma yjoho xi nku joyaha tsa
kui xi nda musuhu j4 xingisog. 27 At'aha, ¢yda xi
'yun chénka sa? ¢A Xi b'ejiiat'a yamixo nga kjine,
a ra nda musu xi b'éyaha nichinee? ¢A najmi xi
b'ejiiat'aha yamixo? Tunga maha an, tijjiiajinnuu ei
xinku joyaha nda musunuu.

28 ’Jun najmi kin'e nga manu nk'ie nga
kichjut'aydk'unna. 29 Kui nga k'uenddhanuu
nga kuatexumo, xi nku ts'in y'éndana Na'mina.
30 Kuintsubat'o yamixana nga chinoo ko s'iu nk'ie
nga kuatexuma, ko kuintsuboo ante mda nga
kuatexumohoo ntjehe xuta Israel xi te jo tikja
maha.

B'i ts'in kitsuya titjun Jesu nga Pedro b'a kuitsu
nga najmi behe
(Mt. 26:31-35; Mr. 14:27-31; Jn. 13:36-38)
31 *Simon, Simon, tasinfijui. Satana tsanki
nga k'uétsujneyanuu xi nku n'ehe tunifiu nga

kjut'aydk'unnuu. 32 Tunga an ja tsankintjaihi
nginkun Na'miu tu xi tu nku s'ejihin ri an. Ko ji,
nk'ie nga saku nga'yun ngaha ri nga s'ejihin an,
tisinkoi ja nts'ei tu xi tu nku ndjaha kuinchaha.

33 B'a kitsu Simon:

—]Ji nda maestry, tjinkuhu k'an nga kfinkoho
nubaya ko santaha nga kuayakeho.

34B'j kitsu Jesu:

—IJi Pedro, an b'a tixihin. Kintehe ni nga kjinta
xanto nd'ai, b'a kuixin nga najmi yani jan niya
tjihin.

35 As'ai b'i kitsuhu ja ni'yakuydha:

—Nk'ie nga Kits'inkjinuu nga najmi tu ch'o
tsa kixinnuu, ko ta ndaha toon ko ta ndaha
tjabaxinnté, ¢a tjin ni xi kindyjat'anuu?

B'a kitsu joo:

—Najmi chumi nihi xi kindyjat'ani.

36 As'ai b'a kitsu Jesu:

—Tunga nd'ai, xi tijfiaha tsa, kat'a ko ta kat'a
toohon. Ko xi najmi tijiaha Kkicha, katatéfia
najyun ndjuhu ko kat'atse nku. 37 At'aha b'a
tixinnuu. Tjihin nga kuitjusuhun ni xu'bi xi tjit'a
éhen Ntiana: “Kui xi ta kich'axkihi ra ajihin
jd ch'onk'uun.” At'aha ngayjee ni xi tjit'a nga
tinchjanijmiyahana tjihin nga kuitjusun.

38 B'a kitsu jOo:

—Jinda maestry, jajo kicha ei!

B'i kitsu Jesu:

—Ja kama.

B'its'in kinchjako Jesu Ntiana
(Mt. 26:36-46; Mr. 14:32-42)

39 As'ai tsitju Jesu nga ngji asunntu tjenki xi 'mi
Ya Olivo xi nku ts'in tehente, ko ta kitsjennkihi ja
ni'yakuydaha. 40 NKk'ie nga tsichu yo, b'a kitsuhu:

—Chubakoo Ntiana tu Xi najmi
chjut'ayak'uhunnuu.

41 As'ai b'a ts'In kjin ngji t'axin suba xi nkithu ma
bichukijne nku ndjio nga s'e. Yo tsasinkuinch'in ko
kinchjako Ntiana. 42 B'i kitsu:

—Ji Na'mi, tsa kama kai, n'ekj'a t'axinni
kjuanima xu'bi. Tunga katumahd xi nku ts'in
mjehi, najmi xi nku ts'in mjena.

43 As'ai kama chjihi nku ntitsje xi nibajehen nk'a
jdn nga j'ai tsja nga'yuhun. 44 Ko nk'ie nga 'yun
nkjun un tibehe Jesu, tu saha 'yun kinchjako sa
Ntiana ko tsixuntu t'anankiu ntanubaha xi b'a k'un
xinku joyaha stuba jnii.

45 Nk'ie nga ja kamaha nga kinchjako Ntiana,
as'ai tsisintjen ko j'aise ngaha ra ja ni'yakuyaha.
Kjintufé joo nk'ie nga j'aisehe at'aha kjuaboo xi
kats'in nganaha. 46 As'ai b'i kitsu:

— A Kkisunntuféhenu? Tisintjoon ko chubakoo
Ntiand tu xi najmi chjut'ayak'uhunnuu.

B'its'inj'aichj'anijé Jesu
(Mt. 26:47-56; Mr. 14:43-50; Jn. 18:2-11)

47NKk'ie nga ta tinchjaha Jesu, tu j'aihi nkjin nkjun
xuta. Tjen titjuhun xuto nda xi 'mi Juda, xi nku
nda ni'yakuya xi te joo. Kui xi j'aik'thun Jesu ko
kikjexu'ba. 48 B'i kitsu Jesu:

—IJi Juda, ¢a tichjuxu'bai Ntihi Ndax'iun nga
tin'ekjas'ein?

49 Nk'ie nga kikie ja xi kabinchandaihi Jesu ni xi
timoo, as'ai b'a kitsu:

—]Jinda maestruy, ¢;a kicha kuixkjahanni?

50 Nku nda xi sijfiajihin joo Kkits'in'uhun nku nda
musuhu nda na'mi titjuun. Tsatet'a tjabaxinfiju
kixi. 51 Tunga b'aha kitsu Jesu:

—Najmi b'a tu n'o. Jyu tincho.

Kits'inko tjabaxinfiju nda musu nga Kits'innkihj.
52 As'ai kinchjako ja xi j'aikj'dnijéhe, kui xi ja na'mi
k'aku ko ja jun k'akuhu ninku ko jacha xi ta tjihin
xa. B'i kitstthu:

—:A nda ndyjénd? (A ixi kichahd ko ya
kich'ahanu nga kjuaihinu? 53 Xki nistjin
tsdsinjfiajinnuu ma ma natsihin ninku. Ndahachi
najmi kin'ekonu. Tunga kuihi chubanuu xu'bj,
chuba nga batéxuma ma jyuun.

B'its'in kitsuya Pedro nga najmi be Jesu
(Mt. 26:57-58, 69-75; Mr. 14:53-54, 66-72; Jn.
18:12-18, 25-27)

54 As'ai jakj'anijéhe jéo Jesu ko ngjikoho ni'yaha
nda na'mi titjuun. Maha Pedro, kitsjennki kjihin
Jesu. 55 Nk'ie nga kits'in'ytin nd'f joo kamasehen
natsiun, y'entut'a ko Pedro ta y'ejfiajihin. 56 As'ai
nku na musu kikiehe nk'ie nga kab'ejfiat'a nd'iu.
Tsase'a sisihin ko b'a kitsu:

—XKui chdij xi ta tsjenko chd jan.

57 Tunga najmi Kits'inkiehé yjoho Pedro. B'a
kitsu:

—]Jitachjuun, najmi be ndo.

58 Sa kutju tu sa Kkj'aihi xi kikie ngdha ko b'a
kitsuhu:

—1Ji xi ta makoi joo.

Tunga b'aha kitsu Pedro:

—Jinda, najmi an niu.

597'a ra xi nki maha tsa nku ora. As'ai tu sa kj'ai
nga xi ta b'aha kitsu ngaha ra:

—Kjuaxi kjaihin nga ko kui ndai mako nda xu'ba
jan, at'aha ta Galilea nabdaha.

60 B'aha ta kitsu ngdha Pedro:

—]Jinda, najmi be ni xi tichubai.

Ta kuihi chubo, nk'ie nga b'a ta titsuhu Pedro,
tjen'yun kikjintdhd nku xanta. 61 Kits'ink'6tjiya Nda
Ntiana nga tsase'a Pedro, ko j'aitsjehen Pedro ni xi
kitsuhu Nda Ntianda: “Kintehe ni nga kjinta xanto
nd'ai, b'a kuixin nga najmi yani jan niya tjihin.”
62 As'ai tsitjusje Pedro ko kikjintd'un kikjinténte.

B'its'in kichajnucha Jesu
(Mt. 26:67-68; Mr. 14:65)

63 Mdaha ja xi tiincha kunntaha Jesu, kik'aya ko
kik'iéhe. 64 Y'é'ma tunkun ko b'a incha kitsthu:

—Tixinyai Xi nkihunda profeta, ¢ya xi kuak'iéhi?

65 NKkjin tikja ya én xi kitsuhu Jesu nga najmi
kikienkjun.

B'its'in kin'ekokjua Jesu nginkun jd tjixd judio
(Mt. 26:59-66; Mr. 14:55-64; Jn. 18:19-24)

66 Nk'ie nga jakama seen, kama fija jachd xi tjihin
xa ko ja na'mi k'aku ko ja chjine'éhen kjuatéxumoo.
Incha ngjiko Jesu ma ma fijaku ja tjixa judio ko b'a
incha kitsuhu:

67 —T'inyani, ¢a ji xi kits'in niba Ntiana?

B'i kitsu Jesu:

—Tsa Xinyanuu, najmi s'ejinnuu. 68 Ko tsa
kuasjaiyanuu, najmi n'ek'dyand. 69 Tunga nd'ai
k'uatuts'thin Ntihi Ndax'iun nga Kk'uéjfat'aha
Ntiana xi tjihin nga'yun.

70 As'ai ngatentee kingjasjaiyaha:

—¢A Xuhu jihi xi Ntihj Ntian4?

B'i kitsu Jesu:

—An xi tibixiun.

71B'a incha kitsu jdo:

—¢A machjén sana ja testiyu? Na& kikjin ja
kuanu'yaa ni xi kuatsu.

23

B'i ts'in kin'ekokjua Jesu nginkun nda titjun Pi-
lato ko nda rei Herode Antipa
(Mt. 27:1-2, 11-14; Mr. 15:1-5; Jn. 18:28-38)

1 As'ai tsisintjen ngayjee ja tjixdo ko ngjiko Jesu
nginkun Pilato. 2 NKjin ni xi kikjaninehe yo nga b'i
incha kitsu:

—Xuta nankini tibinchdkjahan ndai nKk'e
kuasakuni. Tib'éjfia nkjun nga s'echjihi nda titjun
Cesar ni xi f'achjintjai, ko b'a titsu nga kui xi nku
nda rei xi kits'in nibaha Ntiana.

3B'a kitsuhu Pilato Jesu:

—¢A jixinda reihi xuta judio?

B'i kitsu Jesu:

—B'a tjin ni xi tibixin.

4 As'ai kinchjako Pilato ja na'mi k'aku ko xuta
nkjiun nga b'a kitsuhu:

—Najmi chumi jéhe xi tisaktjinna ndo.

5Tunga tu nku b'ahd incha kitsu jéo:

—Xuta nankini tibinchdkjahan. Tibakuya xki ante
Xi tjin Judea. Ante Galilea kik'atuts'ihin ra ko
santaha ei jaj'ai nga b'a tits'in.

6 Nk'ie nga kint'é Pilato ni xu'bi, kingjasjaiya
tsa ante Galilea nibdha Jesu, 7 at'aha yo batéxuma
Herode Antipa. Nk'ie nga kik'inyaha nga Galilea

nibaha Jesu, as'ai Kits'inkji Jesu ma tijiia Herode,
at'aha nanki Jerusalen tijfia Herode kui chubo.

8 Tu ni x1 tsjohd kamaha Herode nk'ie nga kikie
Jesu, at'aha nd'ai nkjun mjehe ra skuehe. NKjin
tikja ni xi kik'inyaha nga tits'in Jesu ko mjehe skue
nga ts'iin Jesu nku kjuankjun. 9 Nkjin nkjun ni xi
kingjdsjaiyaha, tunga ndaha nku én najmi kinchja
Jesu. 10 Ta kabincha ya yo ja na'mi k'aku ko ja
chjine'éhen kjuatéxumoo nga nihi xi nkjun ts'in
nkjin ni xi tikjaninehe Jesu.

11 As'ai Herode ko ja juhun xi nkuhu ni xi najmi
chumi ni chjihji ra kits'in ma Jesu ko tsajnukie.
Kits'inngja nku najyun tsjo tjin xi nkuhu xi bja
ja rei nga incha kik'aya. As'ai kits'ink'Oya ngaha
ra Pilatg. 12 Kui nistjin xu'bo Herode ko Pilato
kik'atuts'ihin nga kinchjako nda ngaha xinkjin,
at'aha unkie xinkjin kintehe ni ni xu'bi.

B'its'in kitsja kjua Pilato nga n'ek'ien Jesu
(Mt. 27:15-26; Mr. 15:6-15; Jn. 18:39-19:16)

13 As'ai Pilato kinchja fijaha ja na'mi k'aku ko ja
tjix6o ko xuta nkjiun. 14 B'a kitsuhu:

—Jun kafaijkonu ndai. B'a tibixiin nga
xuta nankinuu tibinchakjahan. Nginkun
kuangjasjaiyaha ndo. Ajihin ngayjee ni xi
tichjaninbhoo ndai najmi kuasakuna tsa tjihin
jé. 15 Ta ndaha Herode najmi kuasakujihin tsa
mi nihi. Kui nga kuats'ink'dya ngadhana ndai. Ja
tiyo. Najmi chumi nihi xi kits'in ndai xi tjehen ra
ngabaya. 16-17 Kui b'a maha, tsjahana kjua nga
s'ehe ra ko as'ai ts'in ndaihi.

18Tunga nkuhu kits'in ntaha xuta nga kikjintdya:

—iKan'ek'ien nda xu'bo! jN'e ndaihi Barraba!

19 Kjiya'yan nda Barraba at'aha ja& Roma ngji
kontraha ko nku nda Kkits'ink'ien. 20 Pilato mjehe
nga ts'iin ndaithj Jesu kai, kui nga ta kinchjakohd
ngaha xuta nkjiun. 21 Tunga 'yun kikjintdya xuto:

—iTjat'a krui ndo! Tjat'a krui ndo!

22 As'ai ta kinchjahd ngdha Pilato niyd xi ma
jahan:

—Tunga, ¢minich'on tjthin xiKits'inndo? Ndaha
nku ni najmi tisakdjinna tsa tjehen ra ngabaya. Kui
b'a maha, tsjahana kjua nga s'ehe ra ko as'ai ts'in
ndaihi.

23 Tunga tu ni xi 'yahun kikjintdya sa xuta.
Tsankihi Pilato nga ngjudat'a kruu Jesu. B'a incha
kits'in santaha nkuhu nga incha kin'esihin. 24 Kui
nga kitsjaha kjua Pilato nga n'etjusuhun ni xi
tiincha banki. 25Kits'inndaihj nda xij'ajin xuta nga
n'e ndaihi, nda xi kjiya'yun nubaya at'aha ja Roma
ngji kontraha ko at'aha anima tjehen. As'ai kitsja
kjua nga n'ehe Jesu ni xi mjehe xuta nkjiun.

B'its'in kis'et'a kruu Jesu
(Mt. 27:32-44; Mr. 15:21-32; Jn. 19:17-27)

26 Nk'ie nga tifi s'et'a kruu Jesu, kichjubé nku
nda nanki Sirene xi Simon 'mi. Jia kaf'aihi
ndo. Kui xi kin'ek'anji kruu nga kitsjennkihi Jesu.
27 Ta kitsjennkihi nkjin nkjun xuta ko jminchjin
xi tiincha kjintd nga tits'inbat'a Jesu. 28 Tunga
kits'ink'Otjiyahd Jesu, tsasehe jminchjiun ko b'i
kitsuhu:

—]Jun jminchjin Jerusalen, najmi tu an ch'it'anq.
Yjonuu ko ntinuu xi ch'iit'o. 29 At'aha kuichu nistjin
nga b'a kuitsu xuta: “Ab'anda tjihin ts'e jminchjin
xintihi, Xi najmi kik'a nti ko xi najmi kits'inki nti.”

30 As'ai b'a incha kuitsuhu tjenkiu: “Tixuntunénj.”
Ko: “T'e'mani”, kuitsuhu tjenkiu. 31 At'aha tsa b'i
tiincha ts'thin ya xi xkféen, kui nga, ¢nku sa ts'ithin
ra ya xi kixiu?

32 Ta tjenko j6o jo ja ch'onk'un xi ta ngjuat'a
kruuko Jesu. 33 Nk'ie nga incha tsichu ante xi 'mi
Nintaku Anima, yo kingjat'a kruu Jesu ko nga joo
ja ch'onk'uun. Nku xi Kitsjen kixihi Jesu ko nku
skjahun. 34B'i kitsu Jesu:

—]Ji Na'mi, n'endyjat'aihi, at'aha najmi be ni xi
tiincha ts'in.

J& juun kits'inndzjoho xinkjin najyuhun Jesu nga
kitsutonya ts'thin. 35 Xuta nkjiun kabincha yo nga
tiincha basenkjun. Ko ja tjixdo kik'aya Jesunga b'a
kitsu:

—Kamaha ndai nga kj'ai xi Kits'ink'anki.
Kats'ink'anki yjoho nd'ai tsa kui xi Kkits'in nibaha
Ntiand, tsa kui xi j'4jihin Ntiana.

36 Ja juun ta kik'ayaha Jesu. J'aik'uhun ko Kit-
sjaha nga k'ui binu san. 37 B'a incha kitsuhu:

—Tsa ji xi nda reihi xuta judig, n'ek'anki yjohi.

38 Ta kis'et'a antsjaku Jesu nku yate xi b'i kitsu:
“Kui xu'bi xi nda reihi xuta judio.” 39 Nku nda
ch'onk'un xi ta kjit'a kruu ta najmi kikienkjun Jesu
nga b'i kitsuhu:

—Tsa ji xi kits'in niba Ntiana, n'ek'anki subai
yjohi ko ta n'ek'ankini ko jin.

40Tunga b'ahd kitsu nda xinkuu nga kinchjatiko
nda xu'bi:

—Najmi binkjuin Ntiana ji, ta ndaha tsa ta kui
kjuanimaha tiyai. 41 Mdha fi4, tjihin kixi nga un
tibend, at'aha tin'ekjaihiin chjihi ni xi kin'eé. Tunga
kui ndai ndahachi najmi ch'on Kkits'in.



Xujun xi y'ét'a Luca 23:42 CXVi Xujun xi y'ét'a Luca 23:51

42 As'ai b'a kitsuhu Jesu:

—]JiJesu, katj'aitsjeihin an nk'ie nga ch'atuts'ihin
nga kuatexumai.

43 B'i kitsu Jesu:

—Kjuaxi ni xi tixihin. Nd'ai kuinchunkoni
ndjiojmi jan.

B'its'in k'ien Jesu

(Mt. 27:45-56; Mr. 15:33-41; Jn. 19:28-30)

44Xinku ra ma nga chuba te jo nga nistjiun kis'e

jyun ngayjee asunntee santa nkuhu nga tsichu
chuba jan nga ngixuun. 45 Najmi ta Kkits'in ndz-
jehen ts'iu. Ko jo tsitju nga kitiyajen najyun xi
tjenchja ante xi 'yin nkjuhun ninku. 46 As'ai 'yun
kikjintaya Jesu:

—]Ji Na'mi, aya ntsai tits'inkjas'en animana.

Ngajab'akitsy, as'aik'ien. 47Nk'ie nga kikie nda
jun k'aku ni xi kamoo, kits'intsjoho Ntiana nga b'a
kitsu:

—XKjuaxi kjaihin nga naxu ndai nginkun Ntiaha.

48 Ngayjee xuta nantia xi incha kikie ni xi
kamoo, incha kamankjihin nga najmi nda tjin ni
xi kin'e nga kin'ek'ien Jesu. 49 Tunga méha ngay-
jee xuta xi behe Jesu ko jminchjin xi kitsjennkihi
nk'ie nga tsitju xi tjehen ante Galilea, kui xi kjin
kabincha nga tiincha basehe ni xi timoo.

B'its'in kis'eyajni Jesu
(Mt. 27:57-61; Mr. 15:42-47; Jn. 19:38-42)

50 Tijfiajihin ja tjix6o nku nda xi 'mi Kuse xi
Arimatea nibdha, nanki xi tijfiajihin Judea. Nda
tjlya animaha ndo ko naxu fiko yjoho nginkun
Ntiand. 51 Ta tikuyaha nistjin nga kuatéxuma Ntiana
ko najmi Kkits'in yu ni Xi y'énda ko ni xi Kits'in ja

tjixa xingisoo. 52 Kui xi ngjisehe Pilato ko tsankihi
yjonintehe Jesu. 53 Nk'ie nga ja kikjejent'a kruu
yjonintehe Jesu, as'ai nku najyun k1k'ont]1k]ajnu
ko ngjingjajiaya nku tixa tsjo xi kin'endat'a naxiu,
xi ndaha nku najmi kje ch'a s'eya. 54 Kui nistjiun
tis'enda nichinehe S'i Pascua ko ja tib'atuts'ihin
nistjin nkjaun.

55 Jminchjin xi kitsjennkihi Jesu nga tsitju ante
Galilea, ta incha ngji ko kikie tsjoo ko xi nku
ts'in kis'ejfia yjonintehe Jesu. 56 As'ai kik'Gya
ngaha ni'yaha ko y'énda ntd sinjne ko ni xi sinjne.
Kits'inkj'diya jminchjiun nistjin nkjaun xi nku ts'in
tijiia kjuatéxumoo.

24

B'i kama nk'ie nga j'diyahg Jesu ngabayoo
(Mt. 28:1-10; Mr. 16:1-8; Jn. 20:1-10)

1Nga ta jyun ta jyuhun nistjin xi b'atuts'ihin ra
tuntjoo, j'aisehe jminchjiun tsjoo nga y'a ts'thin ni
Xi sinjne xi y'énda. 2 NKk'ie nga incha j'ai, kikie
nga ja kachjuxin ndjio chakantsu xi tjichjane tsj6o.
3Inchajas'en tunga najmi kisakuhu ra yjonintehe
Nda Ntiand Jesu. 4 NKk'ie nga ndaha najmi incha
be mi nihi xi incha ts'iin, tu incha kikiehé nga
kabinchat'aha jo ja xi yja najyun xi tibat'ai. > Tu ni
xi kitsankjuhun jminchjiun ko kingjénsten ankjin
t'anankiu. Tunga b'aha kitsu joo:

—A ajihin xuta k'ien tibinchisjaihinu xi tijia
tik'un? © Najmi ta ei tijiaha. Ja kaf'diya ngdha
ra ngabayoo. N'ekj'aitsjohoon yjonuu nga b'i
kitsunuu nk'ie nga y'ejfia ante Galilea: 7 “Tjihin nga
n'ekjas'en Ntihi Ndax'iun aya ntsja ja ngatitsuun

ko s'et'a kruu. Nistjin xi ma jahan kj'uaiya ngaha
ra ngabayoo.”

8 As'ai j'ditsjehen jminchjiun ni xi kitsu Jesu
9 ko nk'ie nga incha j'aihi tsj6oo kitsiyaha ngay-
jee ni xu'bi ja ni'yakuya xi te nkuu ko ngayjee
xuta xingisoo. 10 Maria Magdalena ko Juana ko
Maria xi naaha Santlago ko jminchjin xingisoo xi
tjenkoho, kui xi j'ai tsuyaha ja postru ni xu'bi.

11 Tunga najmi kis'ejihin ra ja postru, at'aha én
Xinajmi tjihin sin kamaha ni xi titsuya jminchjiun.
12 Tunga tsisintjehén Pedro ko tsangatsanka nga
ngji tsjoo. NK'ie nga tsaseya tsjdo, kikie nga tu
najyun xi tsich'ontikjajnuht yjonintee Kkjijiia yo.
As'ai kik'Oya ngaha ni'yaha nga tima nkjuhun ni xi
kamoo.

B'i ts'in tsakuchjihi yjoho Jesu jo jd ni'yakuydhg
(Mr. 16:12-13)

13 Ta kuihi nistjin xu'bo jo ja ni'yakuydha Jesu
yja nga tiincha fi nanki ichi xi 'mi Emau, nanki
xi te nku ra kilometro maha nanki Jerusalen.
14 Tinchjanijmiyakoho xinkjin ngayjee ni xi
kamoo nga tiincha fi. 15 Ni xi kama, nk'ie nga
tinchjanijmiyakoho xinkjin niu, j'aise tifiaha Jesu
ko kitsjent'aha. 16 Tunga b'a kama xi kis'echjaha
tunkun joo kama. Najmi kamankjihin tsa Jesu
niu. 17 As'ai b'i kitsu Jesu:

—¢Mi nihi xi tichubanijmiyakohonu xinkiu nk'ie
nga tin'o niya?

As'ai tsincha'yun baba j6o 18 ko b'a kitsu nda xi
'mi Cleofa:

—¢A nku tutu ra ji xi tinchin nanki Jerusalen xi
najmi be ni xi kama nistjin xi nibahana yo?

19B'i kitsu Jesu:

—¢Minihi xi kama?

B'a incha kitsu joo:

—Ni xi kin'ehe Jesu, nda xi nibaha Nazaret. Kui
xi kama nku nda profeta ko chdnka ni xi Kits'in.
Kis'ehe nga'yun én xi kinchja nginkun Ntiana ko
nginkun ngayjee xuta. 20 Tunga ja na'mi k'akuhu
ko ja tjixand Kits'inkjas'en tu xi kin'ek'iehen, ko
kis'et'a kruu. 21Jin kichuydi tsakai nga kui xi ts'iin
ndaihi naxinanta Israel. Tunga ja tjihin jan nistjin
nd'ai nga b'a kamoo.

22 ’K'ua jminchjin xi tjinjinni kabinchdankjunni.
Ta jyun ta jyun kafisehe tsjoo, 23 tunga najmi
kasakuhu ra yjonintee. Ntitsje rd incha kama
chjihi katsuni ko nga kui xi b'a katsuhu nga tijfia
tik'un Jesu. 24 Askahan ta kafisehe tsjéo k'ua ja
Xi tjinjinnj ko b'a ts'in kasakuhu xi nku nga katsu
jminchjiun, tunga najmi kabehé Jesu.

25 B'j kitsu Jesu:

—iA b'a nkjun ts'in ichi mankjihinnuu ko 'ni
s'ejihinnuu ngayjee ni xi kitsuhu ja profeta! 26 ;A
najmi tjihin ni nga un skuehe xi kits'in niba Ntiana
kintehe ni nga sakuhu kjuachdanka xi ts'e?

27 As'ai Jesu y'éjfia chjihi j6o nku tsuhu ra ngay-
jee xujun éhen Ntiand ma tjit'a ni xi kamaha.
Kik'atuts'ihin ra xujun xi y'ét'a Moise ko ngjind-
juko ngayjee xujun xi y'ét'a ja profeta. 26 Nk'ie nga
tsichu nanki ichi xi ma nga tiincha fi joo, b'a kits'in
xi kj'ua niya Jesu kits'in. 29 Tunga Kits'inkasin'ytin
kjua'yuhun ra jéo nga b'a kitsuhu Jesu:

—Tinchinkoni ei, at'aha ja ngixun ko ja tima'fia.

Kui nga kits'in yuhu Jesu nga y'ejfiako jéo. 30 Ni
xi kama, nk'ie nga kab'entut'ako yamixo jOo, jakj'a
Jesu ninkuon ko kitsjaha mab'achjihi Ntiana. As'ai
tsakjanya ko Kkitsjdha joo. 31 Kui chubo tsix'anki
nkun joo ko kamankjihin nga Jesu niu. As'ai Jesu
Kkits'inndyjajihinsén yjoho nginkun jéo. 32 B'i ngjan
b'a kitsuhu xinkjin joo:

—¢A najmi tif'ajin nd'ithi tima animana nk'ie nga
tinchjakond aya niydo ko nk'ie nga titsuyand nku
tsuhu ra ni xi tjit'a éhen Ntianda?

33 Ta kuihi chubo incha tsisintjen ko kik'dya
ngaha nanki Jerusalen. Incha kikie nga nku stihin
kats'in yjoho ja ni'yakuya xi te nkuu ko ja xi
tjintukoho. 34 Kui xi b'a tiincha tsu:

—Kjuaxi kjaithin nga ja kaf'alya ngaha ra
ngabayoo Nda Ntiana ko ja kuakakuchjihi yjoho
Simon.

35 As'ai kitstuya ja xi joo ni xi kamat'ain aya
niyoo ko xi nku ts'in kamankjihin nga Jesu niu nga
tsakjanya ninkuon.

B'i ts'in tsakuchjihi yjoho Jesu ja ni'yakuydhg
(Mt. 28:16-20; Mr. 16:14-18; Jn. 20:19-23)

36 Ta tiincha nchjaha nk'ie nga j'ai sinjfiajin
masehen Jesu ko b'i kitsu nga kikjanifia:

—Kas'enuu kjuajyu.

37 Tu ni xi kitsankjuhuin ja ni'yakuydo ko
kits'innkjink'un nga nku sen xi tima chjihi. 38 B'i
kitsu Jesu:

—¢A tibinkjuhunnu? ¢ A tin'entjihi ruu yjonuu nga
b'a ts'in tin'enkjintak'uhunnu? 39 Ahdn niu. Chasgo
ntsa ko tsuka. N'ekonu ko chasenud. Nku sen najmi
tjihin yjo ko ninta xi nku ts'in tiyo nga tjinna.

40 Nk'ie nga ja b'a Kkitsu, as'ai tsaku ntsja ko
tsuku. 41 Tunga najmi kjehé s'ejin sisihin jdo,
at'aha tsjo nkjun tiincha maha ko tiincha ma
nkjuhun. As'ai b'i kitsu Jesu:

—¢A tijilanuu ichi nichine ei?

42 As'ai kitsjaha nku te tjio xi kab'échjan. 43Jakj'a
Jesu niu ko kikjine nginkun j6o. 44 As'ai b'a kitsu:

—Ni xi kama, kui nihi xi kixinnuu nk'ie
nga tsatejfiajin sanuu. B'a kixinnuu nga
tjlhin nga Kkuitjusun ngayjee ni xi tjit'a nga
kinchjanijmiyahana xujun kjuatéxumaha Moise
ko xujuhun ja profeta ko xujun salmo.

45 Kikjex'djin Jesu kjuankjintak'uhun joo tu xi
kamankjihin ra ni xi tjit'a éhen Ntiand 46 ko b'i
kitsuhu:

—B'a ts'in tjit'a nga tjihin nga un skuehe xi kits'in
niba Ntiana, nga nistjin xi ma jahan kj'uaiyangaha
ra ajihin xuta k'ien, 47 ko nga ngajoho s'enijmi
nga ngusuhun asunntee. Jerusalen ch'atuts'ihin
ra nga b'a k'uihin xuta nga tjihin nga ngjuaikj'aha
ra animaha tu xi kama ndyjat'aha ra ngatit-
suhun. 48 Jun xi kuixinyo ni xi kiyo. 49 An
ts'in nibanuu xi kitsuya titjun Na'mina nga tsjanuu.
Tunga tintsubanu ei Jerusalen santa nkuhu nga
n'ekjohoon nga'yun xi nibaha nk'a jan.

B'its'in ngji Jesunk'a jdn
(Mr. 16:19-20)

50 As'ai tsitjuko Jesu ja ni'yakuydha. Ngjiko
santaha nanki Betania. Kingjénnk'a ntsja ko
nda kinchjane jéo. 51 NKk'ie nga nda tinchjane
j6o, nk'a jan ngji t'axihin. 52 Nk'ie nga ja incha
kamaha nga Kits'intsjoho Jesu, tu ni xi tsjoho

tiincha maha joo nga incha kik'dya ngaha nanki
Jerusalen. 33 Tehente incha kits'intsjoho Ntiand ma
ma natsihin ninku.

